
82ኛ ዓመት ቁጥር   355  ነሐሴ 25  ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

አቶ ፍፁም ከተማ

ዋቅሹም ፍቃዱ

አዲስ አበባ፡- ኢትዮጵያ የብሪክስ አባል መሆኗ በመተባበርና 
በፍትሐዊነት ተጠቃሚነት ላይ የተመሠረተ ሁለንተናዊ ዕድገት 
ለማስመዝገብ ይረዳል ሲሉ በአዲስ አበባ ዩኒቨርሲቲ የፖለቲካ 
ሳይንስና ዓለም አቀፍ ግንኙነት ምሁር ያዕቆብ አርሳኖ (ዶ/ር) 
ተናገሩ።

ያዕቆብ አርሳኖ (ዶ/ር) በተለይ ለኢትዮጵያ ፕሬስ ድርጅት 
በሰጡት አስተያየት፤ ብሪክስ በሀገራት የውስጥ ጉዳይ ጣልቃ 

በመግባት እሳት የመጫርና የጦር መሣሪያ የማቀበል ታሪክ 
የለውም። ከዚህ አንጻር ኢትዮጵያ የቡድኑ አባል በመሆኗ 
ከአባል ሀገራቱ ጋር በመከባበር፣ በመተባበርና በፍትሐዊነት  
ተጠቃሚነት ላይ የተመሠረተ ሁለንተናዊ ዕድገት ለማስመዝገብ 
ዕድል ታገኛለች። 

ኢትዮጵያ   በዓለም  መድረክ  ያላት  ተሰሚነትና  ተጽዕኖ 

ኢትዮጵያ የብሪክስ አባል መሆኗ በፍትሐዊነት ላይ 
የተመሠረተ ዕድገት ለማስመዝገብ ያግዛታል

ያዕቆብ አርሳኖ (ዶ/ር) ኢትዮጵያ የብሪክስ ... ወደ ገጽ 4 ዞሯል

ዳግማዊት አበበ

አዲስ አበባ፡- የኢንዱስትሪ ፓርኮች 
ልማት ኮርፖሬሽን በመጪዎቹ ዓመታት ከ100 
በላይ የኢንዱስትሪ ፓርኮችን ለመገንባት 
ማቀዱን አስታወቀ።

ኮርፖሬሽኑ ከ100 
በላይ የኢንዱስትሪ 

ፓርኮችን ሊገነባ ነው

ማህሌት ብዙነህ 

አዲስ አበባ፡- በኦሮሚያ ክልል በ2015 ዓ.ም 
በአረንጓዴ ዐሻራ መርሐ ግብር እስካሁን 4 ነጥብ 5 
ቢሊዮን ችግኞች መተከላቸውን የክልሉ ግብርና ቢሮ 
አስታወቀ፡፡  

የኦሮሚያ ግብርና ቢሮ ምክትል ኃላፊ አቶ ኤሊያስ 
ከድር ለኢፕድ እንደገለጹት፣  ‹‹ነገን ዛሬ እንትከል›› በሚል 
መሪ ቃል በሚካሄደው ሁለተኛው ምዕራፍ የአረንጓዴ 
ዐሻራ መርሐ ግብር በክልሉ እስካሁን 4 ነጥብ 5 ቢሊዮን 
ችግኞች ተተክለዋል፡፡ በዚህም የዕቅዱን መቶ በመቶ 
ማሳካት ተችሏል፡፡

በክልሉ በዘንድሮው በአረንጓዴ ዐሻራ 4 ነጥብ 
5 ቢሊዮን ችግኞችን ለመትከል መታቀዱን ገልጸው፤ 
እስካሁን 4 ነጥብ 5 ቢሊዮን ችግኞች መትከል በመቻሉ  

በኦሮሚያ ክልል በዘንድሮው አረንጓዴ ዐሻራ 4 ነጥብ 5 ቢሊዮን 
ችግኞች ተተክለዋል

ዕቅዱን ሙሉ በሙሉ ማሳካት መቻሉን አስታውቀዋል፡፡

ለችግኞቹ 150 ሚሊዮን ብር ወጪ መደረጉን 
አመልክተው፤ ችግኞቹ 1 ነጥብ 1 ሚሊዮን ሄክታር መሬት 
ላይ መተከላቸውን ተናግረዋል፡፡ በችግኝ ተከላውም 17 
ነጥብ 6 ሚሊዮን የኅብረተሰቡ ክፍሎች የተሳተፉበት 
መሆኑን ገልጸዋል፡፡

ከተተከሉት ውስጥ 11 በመቶ የሚሆኑት የፍራፍሬና 
ቀርከሀ ችግኞች ሲሆኑ ይህም የክልሉ የምግብ 
ዋስትናን ከማረጋገጥ ባለፈ የሚገኙ ምርቶችን ለውጭ 
ገበያ በማቅረብ አርሶ አደሩን ኢኮኖሚያዊ ተጠቃሚ 
እንደሚያደርግ አቶ ኤሊያስ ተናግረዋል፡፡

በክልሉ ባለፉት አራት ዓመታት በአረንጓዴ ዐሻራ 
13 ነጥብ 6 ቢሊዮን ችግኝ መተከላቸውን አውስተው፤ 
ይህም 88 ነጥብ 5 በመቶ የጽድቀት መጠን እንዳለው 

አስገዝበዋል፡፡

 የእንክብካቤና የክትትል ሥራ በማስቀጠልም የደን ሽፋንን 
በመጨመር የአየር ንብረት ለውጥን ለመከላከል እንደሚያስፈልግ 
ተናግረዋል፡፡

የአረንጓዴ ዐሻራ ለአካባቢው ማኅበረሰብ ለምግብነት፣ 
ለእንስሳት መኖነት እንዲሁም ለኢንዱስትሪ ግብአትነት ከሚሰጠው 
ጥቅም ባለፈም በተለይም በቆላማ አካባቢዎች በተደጋጋሚ 
የሚከሰት የድርቅ ተጋላጭነትን ለመከላከልና ለመቀነስ እንደሚረዳ 
አስታውቀዋል፡፡

ክልሉ የአረንጓዴ ዐሻራን ከበጋው አፈር እና ውሃ ጥበቃ ሥራ 
አንድ ላይ በማገናኘት ሲሠራ የቆየ መሆኑን ገልጸው፤ ይህም ከሀረማያ 
ዩኒቨርሲቲ እና ምሥራቅ ሐረርጌ ጋር በጋራ በመሆን ባለፉት 13 

በኦሮሚያ ክልል ... ወደ ገጽ 4 ዞሯል ኮርፖሬሽኑ ከ100... ወደ ገጽ 4 ዞሯል

የ20 ሚሊዮን አርሶ አደሮች 
የመሬት ይዞታ መረጃ ተሰብስቧል

ገጽ 4



ዜና

      አዲስ ዘመን   ሐሙስ ነሐሴ 25 ቀን 2015 ዓ.ምገጽ 2

አቶ አሸናፊ ሙሉጌታ

ቃልኪዳን አሳዬ

አዲስ አበባ፡- በ2015 በጀት ዓመት ከስድስት ነጥብ 
አራት ሚሊዮን ሄክታር በላይ አሲዳማ መሬትን በተፈጥሮ 
ማዳበሪያ በማከም ምርት እንዲሰጥ የማድረግ ሥራ 
መከናወኑን የግብርና ሚኒስቴር አስታወቀ፡፡ 

በግብርና ሚኒስቴር የተፈጥሮ ሀብት ልማት ዘርፍ 
የአፈር ሀብት ልማት መሪ ሥራ አስፈፃሚ አቶ ሊሬ አብዩ 
ለኢትዮጵያ ፕሬስ ድርጅት እንደገለጹት፤ በተፈጥሮ 
ማዳበሪያ፣ በኖራና በተለያዩ ዘዴዎች የአፈር አሲዳማነትን 
ለመቀነስ ጥረት እየተደረገ ነው። የአፈር አሲዳማነትን 
በመቀነስ የግብርና ምርታማነትን የማሳደግ ሥራ በስፋት 
እየተከናወነ ይገኛል። በዚህም በ2015 በጀት ዓመት ከ6 
ነጥብ 4 ሚሊዮን ሄክታር በላይ አሲዳማ መሬት በተፈጥሮ 
ማዳበሪያ ማከም ተችሏል፡፡

ባለፈው በጀት ዓመት የተፈጥሮ የአፈር ማዳበሪያን 
በመጠቀም የአፈር ለምነትን ለማሻሻል የሚረዱ  ሥራዎች 
በተለያዩ ክልሎች ተከናውነዋል ያሉት አቶ ሊሬ፤ በ2015 
በጀት ዓመት ከስድስት ነጥብ አራት ሚሊዮን ሄክታር 
በላይ መሬት በተፈጥሮ ማዳበሪያ ማከም ተችሏል 
ብለዋል፡፡ 

የአፈር አሲዳማነት፣ የጨዋማ አፈር መስፋፋት፣ 
የኮቲቻ አፈር የውሃ ማቆር ችግር በኢትዮጵያ በአፈር 
ለምነትና ጤንነት ላይ ጎልተው የወጡ ችግሮች 
መሆናቸውን ጠቁመዋል።

ኢትዮጵያ ውስጥ ካለው እየታረሰ ከሚገኘው መሬት 
ሰባት ሚሊዮን ሄክታሩ አሲዳማ ሲሆን፤ የኖራ ግብዓትን 
በመጠቀም ጉዳቱን  ለመቀነስ ጥረት እየተደረገ መሆኑን 
አስረድተዋል። 

በ2015 በጀት ዓመት ስምንት ሺህ 671 ሄክታር 
አሲዳማ መሬትን በኖራ ማከም ቢቻልም ከአቅርቦትና 
ከሌሎች ችግሮች አንጻር አፈጻጸሙ አነስተኛ መሆኑን  
አብራርተዋል፡፡

በ2016 በጀት ዓመት አርሶ አደሩ የአፈር ማዳበሪያን 
ከመጠቀም ጎን ለጎን የተፈጥሮ ማዳበሪያንና ኖራን በስፋት 

ከ6 ነጥብ 4 ሚሊዮን ሄክታር በላይ አሲዳማ መሬት 
በተፈጥሮ ማዳበሪያ ማከም ተችሏል

መጠቀም የአፈር አሲዳማነትን ለመቀነስ ጥረት ይደረጋል 
ብለዋል።

በ2016 በጀት ዓመት 300 ሺህ ሄክታር አሲዳማ 
መሬት በኖራ ለማከም መታቀዱን ተናግረዋል፡፡

በአዲሱ በጀት ዓመት አምስት ነጥብ አምስት 
ሚሊዮን ሄክታር መሬት ጥራት ባለው የተፈጥሮ ማዳበሪያ 
ለመሸፈን መታቀዱን አመልክተዋል። 

ከተፈጥሮ ማዳበሪያ በተጨማሪ ለኖራ የአፈር 
ሕክምና የሚረዳ ግብዓት ለማቅረብ በአማራ ክልል 
በደጀን፣ በኦሮሚያ ክልል በጉደርና በጉራጌ ዞን ኬላ ወረዳ 
ላይ የሚገኙ የግብርና ኖራ ወፍጮዎችን ጥቅም ላይ 
እየዋሉ መሆኑን ገልጸዋል።

ለኖራ አቅርቦት ቅድሚያ በመስጠት ከማዕድን 
ሚኒስቴር ጋር በመተባበር ግብዓቱ ያለበትን ቦታ በጥናት 
ለማረጋገጥና ወደ ማምረት ለመግባት የዝግጅት ሂደቶች 
መከናወናቸውን ጠቁመዋል፡፡

አቶ ሊሬ እንዳመለከቱት፤ የአፈር አሲዳማነት 
ከፍተኛ የዝናብ መጠን ባለባቸው ስፍራዎች ላይ በብዛት 
ይከሰታል።  በተለይ በደቡብ ምዕራብ ኢትዮጵያ ችግሩ 
በስፋት በመታየቱ የአፈር አሲዳማነቱን መቋቋም የሚችል 
የቡናና ሻይ ተክሎችን በስፋት እንዲለሙ እየተደረገ ነው።

በተጨማሪም የማሽላና የአጃ ሰብሎችንም በመዝራት 
አሲዳማነትን መከላከል እንደሚቻል ሰፊ የግንዛቤ 
ማስጨበጫ መድረኮች በመከናወን ላይ ናቸው ብለዋል። 

የአፈር ለምነትንና ጤንነትን ማስጠበቅ ለነገ የማይባል 
ተግባር በመሆኑ፤ ችግሩን በመቅረፍ አሁን ላይ እየተገኘ 
ካለው በተጨማሪ ምርትን በእጥፍ ማሳደግ እንደሚቻል 
አንስተዋል፡፡

የአፈር አሲዳማነትን ለመከላከል በየደረጃ ያለው 
አመራር ጉዳዩን ሀገራዊ አጀንዳ በማድረግ የአፈር 
ለምነትንና ጤንነትን መመለስ እንዲቻል የበኩሉን ጥረት 
ማድረግ እንዳለበት  መልዕክት አስተላልፈዋል።

ዳግማዊት ግርማ

አዲስ አበባ፡- በድሬዳዋ ከተማ በ2015 በጀት ዓመት 
በሰንበት ገበያ ከ750 ሚሊዮን ብር በላይ የንግድ ትስስር 
መፈጠሩን የከተማ አስተዳደሩ ንግድ ጽሕፈት ቤት 
አስታወቀ። የተጋነነ የገበያ ዋጋ ጭማሪ ያደረጉ 5ሺህ 
589 ነጋዴዎች ላይ አስተዳደራዊና ሕጋዊ እርምጃዎች 
ተወስዷል።

የጽሕፈት ቤቱ ኃላፊ አቶ አሚኑ ጠሃ ለኢትዮጵያ 
ፕሬስ ድርጅት እንደተናገሩት፤ ባለፈው በጀት ዓመት 
የኑሮ ውድነትን ለማረጋጋትና የዋጋ ንረትን ለመቀነስ 
የተከናወኑ ተግባራት ውጤታማ ናቸው። በሰንበት ገበያ 
ከ750 ሚሊዮን ብር በላይ የንግድ ትስስር ተፈጥሯል። 
በዚህም ኅብረተሰቡ በመደበኛ ገበያ ቢገበያይ ኖሮ 
ሊያወጣ የነበረውን 450 ሚሊዮን ብር ተጨማሪ ወጪ 
ማዳን ችሏል።

አቅርቦትንና ፍላጎትን ለማመጣጠን በገጠር አራቱም 
ክላስተሮችና 38 ቀበሌዎች እና በከተማ 22 ስፍራዎች 
በድምሩ 60 ቦታዎች የቅዳሜና እሁድ ገበያዎችን 
በማቋቋም የዋጋ ንረትን ለማረጋጋት ጥረት መደረጉን 
አመልክተው፤በሰንበት ገበያ ከ750 ሚሊዮን ብር በላይ 
የንግድ ትስስር መፈጠሩን አምራቹንና ሸማቹን ተጠቃሚ 
ማድረጉን ነው  የገለጹት።

የድጎማ ፍጆታ ዕቃዎች፣ ስኳርና የምግብ ፓልም 
ዘይት በተጨማሪ 59 ዓይነቶች የግብርና እና የኢንዱስትሪ 
ምርቶች በድሬ ሁለ-ገብ የገበሬዎችና በሸማቾች ኅብረት 
ሥራ ማኅበራት እና በአስተዳደሩ አስመጪዎች 
አማካኝነት ለኅብረተሰቡ መቅረቡን ጠቅሰዋል።

የሌማት ትሩፋትን እንደምቹ አጋጣሚ በመጠቀም 
የከተማ ግብርና ላይ የተሰማሩ ኢንተርፕራይዞች  
የዶሮዎችና የእንቁላል  ምርቶችን በቅዳሜና እሁድ ገበያ 
ላይ እንዲያቀርቡ እየተደረገ እንደሚገኝም ገልጸዋል።

አነስተኛ ገቢ ያላቸው 9ሺህ 500 የመንግሥት 
ሠራተኞች የመሠረታዊ የፍጆታ ምርቶችን ተደራሽ 

በድሬዳዋ በሰንበት ገበያ ከ750 ሚሊዮን ብር በላይ 
የንግድ ትስስር ተፈጥሯል

ለማድረግ በተሠራው ሥራም እያንዳንዳቸው  በየወሩ  
አስቤዛ በተመጣጣኝ ዋጋ እንዲያገኙ እየተደረገ  ይገኛል  
ብለዋል።

የሕገ-ወጥና የኮንትሮባንድ ንግድን ለመከላከልም 
በበጀት ዓመቱ ሥራዎች መሠራታቸውን ኃላፊው 
አንስተዋል፤ የፀረ-ሕገ-ወጥ ንግድና የፀረ-ኮንትሮባንድ 
ንግድ ዐብይ ግብረ-ኃይል ስር በየቀበሌው በተቋቋመው 
ንዑሳን ግብረ- ኃይል አማካኝነትም የተጋነነ የገበያ ዋጋ 
ጭማሪ ያደረጉ 5ሺህ 589 ነጋዴዎች ላይ አስተዳደራዊና 
ሕጋዊ እርምጃዎች መወሰዳቸውን ተናግረዋል።

እንደ አቶ አሚኑ ገለጻ፤  በዚህም በሕገ-ወጥ መንገድ 
ሲዘዋወር የነበረ ከ41 ሺህ ሊትር በላይ ነዳጅ በመውረስ 
ከአንድ ሚሊዮን 100 ሺህ ብር በላይ ለመንግሥት 
ገቢ ተደርጓል። ኢ መደበኛ ነጋዴዎችን ወደ መደበኛ 
ለመመለስ በተደረገው ጥረትም 5ሺህ 892 ወደ መደበኛ 
ንግድ ገብተዋል።

የወጪ ምርቶችን መዳረሻ ማስፋትና የቀጣናዊ 
ትስስርን ማጠናከር ላይ ሥራዎች ተሠርተዋል ያሉት 
አቶ አሚኑ፤ በዚህም በከተማ አስተዳደሩ ከወጪ ንግድ 
165 ነጥብ 5 ሚሊዮን ዶላር ገቢ ማግኘት ተችሏል ነው 
ያሉት። 

በኃላፊው ንግግር መሠረት፤ በበጀት ዓመቱ ትስስሩን 
ለማጎልበት ወደ ጎረቤት ሀገራት ጅቡቲና ሶማሊያ 
የሚላኩ ምርቶችን በመጠንና በጥራት እንዲጨምር 
ከአቅራቢዎችና ላኪዎች ጋር  መወያየት ተችሏል። 
ከሶማሊላንድ የመጡ የንግድና ኢንቨስትመንት ሚኒስትር 
ጋር ውይይት ተደርጓል።

በአስተዳደሩ የሚገኘው ኢንዱስትሪ ፓርክ 
እንዲሁም እየተገነቡ ያሉትንና  እያመረቱ የሚገኙ 
ኢንዱስትሪዎችን በማስጎብኘት በቀጣይ ምርቶች 
መዳረሻ እንዲሰፋና ትስስሩ እንዲጎለብት እየተሠራ 
ይገኛል ሲሉ ኃላፊው ገልጸዋል። 

 

ዳግማዊት አበበ

አዲስ አበባ:- የማኅበሩ መመስረት ሆቴል እና 
ቱሪዝም ዘርፉን በማሳደግ ረገድ ትልቅ ሚና የሚጫወት 
ነው ሲል የአዲስ አበባ  ሆቴልና ቱሪዝም ባለሞያዎች 
ማኅበር ፕሬዚዳንት አቶ አሸናፊ ሙሉጌታ  አስታወቁ።

የአዲስ አበባ ሆቴል እና ቱሪዝም ማኅበር የተለያዩ 
የመንግሥት ኃላፊዎች እና የክብር እንግዶች በተገኙበት  
ከትናንት በስቲያ በይፋ ተመስርቷል፡፡ 

በምስረታ መርሃግብሩ ላይ የመክፈቻ ንግግር 
ያደረጉት የማኅበሩ ፕሬዚዳንት አቶ አሸናፊ ሙሉጌታ 
እንደገለፁት፤ የማኅበሩ ምስረታ  የሆቴልና ቱሪዝም 
ዘርፍን በማሳደግ ረገድ ትልቅ ሚና ይጫወታል። በሆቴልና 
ቱሪዝም ዘርፍ የተሰማሩ ባለሙያዎች እንዲሰባሰቡ፣ ሀሳብ 
እንዲለዋወጡ እንዲሁም ለኢንዱስትሪው ዕድገት በጋራ 
የበኩላቸውን አስተዋጽኦ እንዲያደርጉ ወሳኝ መድረክ 
ሆኖም ያገለግላል። 

ማኅበሩ በተለያዩ ተግባራት የአገልግሎት ደረጃዎችን 
ከፍ ለማድረግ ቀጣይነት ያለው አሠራርን ለማስተዋወቅ 
እና በአዲስ አበባ ያለውን አጠቃላይ የጎብኚዎች ልምድ 
ለማሳደግ ያለመ ነው ያሉት ፕሬዚዳንቱ፤ በሲቪል 
ማኅበረሰብ ድርጅቶች ባለሥልጣን መመዝገቡም 
ለሙያዊነት፣ ለተጠያቂነት እና ለግልጽነት ያለውን 
ቁርጠኝነት ያጠናክራል ብለዋል። 

 እንደ ፕሬዚዳንቱ ገለፃ፤ ዕውቅናው ማኅበሩ 
በዘርፉ ቁልፍ ሚና እንዲጫወት በማድረግ የአባላቱን 
ጥቅም እንዲያስከብር እና ከሚመለከታቸው አካላት ጋር 
በንቃት እንዲሳተፍ ያስችለዋል። ይህም አዲስ አበባን 
በዓለምአቀፍ ደረጃ እውቅና ያገኘች እንግዳ ተቀባይ እና 
የቱሪዝም መዳረሻ ለማድረግ ይረዳል። 

የኢፌዴሪ ቱሪዝም ሚኒስቴር ሚኒስትር ዴኤታ 
አቶ ስለሺ  ግርማ በበኩላቸው፤ ሚኒስቴር መሥሪያ ቤቱ 
በዋናነት እየሠራ ያለው ኢትዮጵያ የተሻለ የቱሪዝም ቁጥር 
ያላት ሀገር መፍጠር  ሲሆን፣ በዓለም አቀፍ ደረጃም 
ተወዳዳሪ የቱሪስት አገልግሎት ሰጪ ተቋማት እንዲኖሯት 
እየተሠራ ይገኛል፡፡ የማኅበሩ መመስረትም መንግሥት 
የያዘውን እቅድ ለማሳካት የሚያግዝ ነው ብለዋል፡፡

የአዲስ አበባ ሆቴል እና ቱሪዝም ቢሮ ኃላፊ ሂሩት 
ካሳው(ዶ/ር) በበኩላቸው እንደገለጹት፤ የማኅበሩ 
መመስረት ለሀገራችን ብሎም ለአፍሪካ ብዙ ፋይዳ 
እንደሚኖረው ጠቁመው፤ በእውቀት ላይ የተመሠረተ 
የባለሞያዎች ማኅበር ሆኖ እንደሚያገለግልም ተስፋቸውን 
ገልጸዋል፡፡

ቱሪዝም በትምህርት መስክ መሰጠት የተጀመረው 
ከቅርብ ጊዜ ወዲህ ነው ያሉት ኃላፊዋ  በትምህርት 
የታገዘ ዘርፍ አለመሆኑ ሰዎች ቱሪዝምን የሚረዱበት 
መንገድ የተዛባ እንዲሆን አድርጎታል ብለዋል፡፡ ይህ 
የተዛባ ግንዛቤም ዘርፉን በመጉዳቱ የዚህ ማኅበር 
መመስረት ያለውን ክፍተት ለመሙላት ትልቅ አስተዋጽኦ 
እንደሚኖረው ገልጸዋል፡፡

የሆቴልና ቱሪዝም 
ማኅበር መመስረት 

ዘርፉን በማሳደግ ረገድ 
ትልቅ ሚና ይጫወታል

ዜና

አቶ አብዱራህማን ወርቂቾ 

አዲሱ ገረመው

አዲስ አበባ፡- በኢትዮጵያ ከሚወለዱ አንድ ሺህ 
ጨቅላ ሕፃናት 32 ያህሉ ለህልፈት እንደሚዳረጉ 
ኢትዮጵያ ኅብረተሰብ ጤና ኢንስቲትዩት አስታወቀ። 
ቁጥሩ ከ29 ወደ 32 ከፍ ማለቱ አሳሳቢ መሆኑም 
ተጠቅሷል፡፡

በኢትዮጵያ ኅብረተሰብ ጤና ኢንስቲትዩት ከፍተኛ 
ተመራማሪና በሥርዓተ ጤናና ሥነ ተዋልዶ ምርምር 
ዳይሬክቶሬት የሥነ ተዋልዶ ጤና ቡድን አስተባባሪ አቶ 
ተፈራ ታደለ  ለኢትዮጵያ ፕሬስ ድርጅት እንደገለጹት፤ 
በኢትዮጵያ ከሚወለዱ አንድ ሺህ  ጨቅላ ሕፃናት ውስጥ 
32ቱ ለህልፈት እየተዳረጉ ነው፡፡  እኤአ በ2016  ከአንድ 
ሺህ ጨቅላ ሕፃናት መካከል ከሚከሰተው የ29 ሕፃናት 
ሞት አንጻር ጭማሪ ያሳየ ነው፡፡ ይህም ሁኔታውን አሳሳቢ 
አድርጎታል፡፡ 

ከሰባት ዓመት በፊት የጨቅላ ሕፃናት ሞት ከአንድ 
ሺህ 29 የነበረ ሲሆን፤ አሁን ላይ ግን ቁጥሩ መጨመሩን 
ነው  አቶ ተፈራ ያስታወቁት፡፡ አሁን ላይ ከሚወለዱ 
አንድ ሺህ ሕፃናት 32 ያህሉ እንደሚሞቱ በመግለጽ፤ 
ቁጥሩ ከፍ ያለበት ምክንያት በተጨማሪ ጥናት መፈታት 
ይኖርበታል ብለዋል፡፡ 

በገጠር ውስጥ የመሠረተ ልማት አለመሟላት፤ 
የድንገተኛ አደጋ ትራንስፖርት አለመኖር፣ ቢኖሩም በጊዜ 
አለመድረስ፣ የመንገዶች አስቸጋሪነት ጨቅላ ሕፃናትን 
ለሞት ሊዳርጉ ከሚችሉ ምክንያቶች ውስጥ መሆናቸውን 
ጠቅሰዋል፡፡  

በአንዳንዶች ላይ ደግሞ ጨቅላ ሕፃኑ ሊታፈን  
እንደሚችል፤ ይህም ለእናቱም ሆነ ለሕፃኑ ስጋት 
ስለሚሆን የቀዶ ጥገና እንደሚያስፈልገው ገልጸው፤ 
እነዚህ አገልግሎቶች ደግሞ በውስን ጤና ተቋማት ያሉ 
መሆናቸውን እንደ ክፍተት አንስተዋል፡፡ 

ችግሩን ለመፍታት በየወረዳው አምቡላንሶች 
ቢታደሉም በትክክል የጤና  አገልግሎት እየሰጡ 
መሆናቸው መፈተሽ ያለበት  ነው ሲሉም ተናግረዋል፡፡ 
ያሉትን ግብዓቶች ከመጠቀም አንጻር የቁጥጥር ሥራዎች 
እንደሚያስፈልጉም ጠቁመዋል፡፡ 

የኦክስጂን እጥረት ጨቅላ ሕፃናትን ለህልፈት 
ከሚዳርጉት ምክንያቶች አንዱ መሆኑን በመጥቀስ፤ 
አዳዲስ መሣሪያዎች መሟላት እንዳለባቸው 
አመልክተዋል፡፡ ሌላኛው ምክንያት ኢንፌክሽን መሆኑንና 
ይህንንም ለመቆጣጠር የሠለጠነ ባለሙያና ግብዓቶችን 
ማሟላት ይገባል ነው ያሉት፡፡ 

የእናቶች ጤናን በሚመለከት ከሚወልዱ 100 ሺህ 
እናቶች 402 ያህሉ እንደሚሞቱ ጠቅሰው፤ ይህ ቁጥር 
በተለይ ከ20 ዓመታት በፊት በእጥፍ አድጎ እንደነበርና 
አሁን ላይ ግን መሻሻሎች እንዳሉት ጠቁመዋል፡፡

የጤና ሥርዓቱ እንዳይሻሻል ያደረገው በሀገሪቷ 
ያጋጠመው የትምህርት ስብራት መሆኑን በመጥቀስ፤ 
በተለይ የግል የጤና ኮሌጆች  ላይ ተገቢ ትኩረት ሊደረግ 
እንደሚገባም አሳስበዋል፡፡ 

ኢትዮጵያ ኅብረተሰብ ጤና ኢንስቲትዩት በዋናነት 
ሀገር አቀፍ የሆኑ በእናቶችና ጨቅላ ሕፃናት፣ በሕፃናት 
ክትባት፣ በእናቶችና አፍላ ሕፃናት ላይ በሥነ ተዋልዶ 
ጤና ላይ ጥናት ማድረግ ነው ያሉት አቶ ተፈራ፤ የጥናት 
ውጤቶችንና የመፍትሔ ሀሳቦችን፣ ለሚመለከተው አካል 
እንደሚያደርስ ጠቅሰዋል፡፡ 

መረጃዎችን ለትግበራ እንዴት እንጠቀም የሚሉትን 
መንገዶችንም እንደሚጠቁም ገልጸዋል፡፡ በግብዓትም 
ሆነ በሰው ኃይልና ሌሎች አቅርቦቶች በኩል የሚስተዋሉ 
ክፍተቶች መፍታት የጤና ሚኒስቴርና አጋር ድርጅቶች 
ተግባር መሆኑንም ተናግረዋል፡፡ 

በኢትዮጵያ ከሚወለዱ 
አንድ ሺህ ሕፃናት 32 

ያህሉ ለህልፈት ይዳረጋሉ

አመለወርቅ ከበደ

አዲስ አበባ፡- በመዲናዋ በ2015 በጀት ዓመት 
ከ275 ሺህ በላይ ነዋሪዎች የልደት ምዝግባ 
ሰርተፊኬት ማግኘታቸውን  የአዲስ አበባ የሲቪል 
ምዝገባና የነዋሪነት አገልግሎት ኤጀንሲ አስታወቀ፡፡ 
በሕክምና ተቋማት በተቋቋሙ 33 የምዝገባ ጣቢያዎች 
አማካኝነት ለ31 ሺህ ጨቅላ ሕፃናት የልደት ካርድ  
ምዝገባ ተካሂዷል። 

የኤጀንሲው የመረጃ ምዝገባና ማስረጃ አገልግሎት 
ዳይሬክተር ወይዘሮ ቤተልሄም ታደሰ ለኢትዮጵያ 
ፕሬስ ድርጅት እንደተናገሩት፤ በተጠናቀቀው በጀት 
ዓመት ከ275 ሺህ በላይ ነዋሪዎች የልደት ምዝግባ 
ሰርተፍኬት ወስደዋል፡፡

የልደት ምዝገባ በሦስት መልክ እንደሚከናወን 
የተናገሩት ወይዘሮ ቤተልሄም፤ የመጀመሪያው ምዝገባ 
ጨቅላ ሕፃናት ከተወለዱ ከአንድ ቀናቸው ጀምሮ እስከ 
90 ቀን ድረስ የሚሰጥ መሆኑን አስረድተዋል። 

ከ91 ቀን ጀምሮ እስከ አንድ ዓመት የሚደረግ 
የልደት ምዝገባ ሌላኛው ሂደት ነው ያሉት ዳይሬክተሯ፤ 
በተጨማሪ በነባር አገልግሎት ግለሰቦች በራሳቸው 
ምዝገባ የሚያከናውኑበት አሠራር ነው ብለዋል።

በነባር የልደት ምዝገባ አገልግሎት በበጀት ዓመቱ 
210 ሺህ ዜጎች የልደት ሰርተፍኬት ማግኘታቸውን 
አስታውቀዋል።

ዳይሬክተሯ እንደገለጹት፤ በተጠናቀቀው በጀት 
ዓመት ኤጀንሲው በሕክምና ተቋማት 33 የመመዝገቢያ 
ጣቢያዎችን በማቋቋም ከ31 ሺህ በላይ ጨቅላ ሕፃናት 
በተወለዱ በአንድ ቀናቸው ተመዝግበዋል፡፡

ማንኛውም ዜጋ ከዘጠኝ የማስረጃ አማራጮች 
መካከል   አንዱን   ከያዘ   የልደት   ምዝገባን  
ማከናወን እንደሚችል በአዋጅ ተቀምጧል ያሉት  
ወይዘሮ ቤተልሄም፤ የነዋሪነት መታወቂያ፤ ፓስፖርት፤ 
የኢትዮጵያዊ  ዜግነት  የሚያረጋግጥ  መታወቂያ   

‹‹የሎ ካርድ››፣  የብሔራዊ መታወቂያ፤ ተመዝጋቢዎች 
ከሚሠሩበት ተቋም ድጋፍ አጽፈው በመምጣት 
አሊያም የትምህርት ቤት ማስረጃቸውን በማቅረብ 
አገልግሎቱን ማግኘት ይችላሉ ብለዋል።

ዜጎች ከተወለዱበት ሆስፒታል ማስረጃ 
በማምጣት ተቋሙ በሚገኝበት ወረዳ ምዝገባ 
መፈጸም እንደሚችሉ ጠቁመው፤  በተጨማሪ የጎዳና 
ተዳዳሪዎች በአቅራቢያቸው በሚገኝ ወረዳ በመሄድ 
ጉዳያቸውን በማስረዳት ተመዝግበው መውሰድ 
እንደሚችሉ አስረድተዋል፡፡

ስደተኞችም የስደተኛ መታወቂያ ስላላቸው 
ያንን መታወቂያ በመጠቀም የልደት ምዝገባ ማድረግ 
እንደሚችሉ ተናግረዋል፡፡

ማስረጃዎቹ የልደት ካርድ የግለሰቡን ማንነት 
የሚገልጽ በመሆኑ፤ ወላጆቹ ማናቸው የሚለውን እና 
ሌሎች ጉዳዮችን ለማረጋገጥ ይረዳሉ ብለዋል፡፡

የልደት ምዝገባ ግለሰቡ ማንነቱን እንዲያውቅ፤ 
የጉልበት ብዝበዛ እንዳይደርስበት ለማድረግ፣ 
ወንጀል ሲሠራም ዕድሜውን መሠረት ያደረገ ቅጣት 
ለመስጠትና ለተለያዩ ጉዳዮች እንደሚረዳ ገልጸዋል።

በሌላ በኩል መንግሥት የሕዝብ ቁጥሩን 
በማወቅ ዕቅዶችን እንዲያወጣና ትምህርት ቤቶችን 
እንዲሁም ሌሎች ተቋማትን እንዲገነባ እንደሚረዳ 
አመልክተው፤ ዜጎች በአቅራቢያቸው በሚገኝ ወረዳ 
የልደት ሰርተፍኬታቸውን እንዲወስዱ ይበረታታሉ 
ሲሉ ጥሪ አቅርበዋል። 

በመዲናዋ በዓመት ከ275 ሺህ በላይ ነዋሪዎች 
የልደት ሰርተፊኬት አግኝተዋል

ዘላለም ግዛው 

አዲስ አበባ:- ወጣቶችን አደራጅቶ ብድር በማቅረብ 
ለውጭ ገበያ የሚቀርቡ እና ተኪ ምርቶችን የሚያመርቱ 
ኢንተርፕራይዞች እየተፈጠሩ እንደሚገኙ የስልጤ ዞን 
ሥራ ዕድል ፈጠራ እና ኢንተርፕራይዞች መምሪያ ገለጸ።  
በዞኑ በየዓመቱ እስከ 34 ሺ ያህል ወጣቶች የሥራ ዕድል 
እየተፈጠረ መሆኑ ተጠቁሟል፡፡

የስልጤ ዞን ሥራ ዕድል ፈጠራ እና ኢንተርፕራይዞች 
መምሪያ ኃላፊ አቶ አብዱራህማን ወርቂቾ ለኢትዮጵያ 
ፕሬስ ድርጅት እንደገለጹት፤ በግብርና በማዕድን ዘርፍ 
የገበያ ጉድለቶች ያሉባቸውን የአካባቢ ጸጋዎችን በማየት 
የሥራ ዕድል ፈጠራ ልዩ ትኩረት ተሰጥቶ እየተሠራ 
ይገኛል፡፡ 

ቦሎቄ፣ ሮዝሜሪና የተለያዩ ቅመማ ቅመሞችን 
ለውጭ ገበያ ማቅረብ የጀመሩ ኢንተርፕራይዞች አሉ 
ያሉት ኃላፊው፤ በደን ሀብት ልማት፣ በፍየል ማሞከት፣ 
በእንስሳት ማደለብ፣ በመስኖ ሀብት ልማትና አትክልትና 
ፍራፍሬ ልማቶች ላይ ወጣቶችን በማደራጀት ውጤቶች 
መታየታቸውን አመልክተዋል፡፡  

በርበሬን ጨምሮ የተለያዩ የባልትና ምርቶች 
በአካባቢው ተመርተውና ተዘጋጅተው በተለያዩ የሀገሪቱ 
አካባቢዎች ለገበያ እንደሚቀርቡም ነው የገለጹት፡፡   

እንደርሳቸው ማብራሪያ፤ ተኪ ምርትን በማምረት 
የሀገር ውስጥ ምርትን የሚያበረታታ ሥራ እየተሠራ 
ይገኛል፡፡ እንጨትና ብረታ ብረት ላይ የተሻለ ሥራ 
ተሠርቷል፡፡ ከዩኒቨርሲቲ፣ ከቴክኒክ ተቋማት ሰልጥነው 
የወጡ እና ከስደት ተመላሾችን ልዩ ትኩረት የተሰጠበት 
ሁኔታ አለ፡፡ 

የከተሞች እድገትን ተከትሎም የከተማው 

በዞኑ ለውጭ ገበያ የሚቀርቡና ተኪ ምርቶች የሚያመርቱ 
ኢንተርፕራይዞች እየተፈጠሩ ናቸው 

ማኅበረሰብ የፍላጎት መጣጣም ክፍተት በመኖሩ ችግሩን 
ለመቅረፍ እየተሠራ ነው፡፡ ከተማ ላይ በዶሮ ማርባት 
በአንድ ጊዜ እስከ አምስት ሺ የሚያሳድጉና  እስከ 
አራት ሺ 500 እንቁላል የሚያገኙ ኢንተርፕራይዞች 
አሉ፡፡ በቀን እስከ 34 ሊትር  ወተት ማግኘት የጀመሩ 
ኢንተርፕራይዞች መፈጠራቸውን አብራርተዋል፡፡ 

በስልጤ ዞንም በሀገር አቀፍ ደረጃ የተቀመጡ 
አቅጣጫዎችን መነሻ በማድረግ በየዓመቱ እስከ 34 
ሺ ያህል ወጣቶች የሥራ ዕድል እየተፈጠረ መሆኑን 
ጠቁመው፤ በገጠር በልዩ ትኩረት የሚሠራው 
በግብርና ላይ ነው፡፡ በዶሮ ሀብት ልማት፣ በእንስሳት 
ሀብት ልማት፣ በንብ ማነብ ላይ እየተሠራ ይገኛል። 
አጠቃላይ ወጣቶች የሥራ ባህላቸው ተሻሽሎ ከድህነት 
የሚላቀቁበት፣ ራሳቸውን ችለው ለሀገር ኢኮኖሚ 

እድገት ድርሻቸውን የሚያበረክቱበት ሁኔታ እየተፈጠረ 
እንደሚገኝም ገልጸዋል፡፡ 

የወጣቶችን ሥነ ልቦና እና የሥራ ባህል ለማሳደግ 
የሥራ ሥልጠና እንደሚሰጥም አመልክተዋል። 
አምራች ዘርፍ ላይ እንጨትና ብረታ ብረት 
እንዲሁም ማኑፋክቸሪንግ ዘርፎች ላይ ልዩ ትኩረት 
እንደሚደረግም ነው የጠቆሙት፡፡ 

የበጋ መስኖ ስንዴን መነሻ በማድረግ ለበርካታ 
ወጣቶች የሥራ ዕድል ተፈጥሯል፡፡ በከተማ ግብርና 
ዶሮ፣ እንስሳት ሀብት ልማት፣ በስጋ ሀብት ልማት 
ከፍተኛ ሥራዎች ተሠርተዋል፡፡ ኢንተርፕራይዞች 
የቀጣይነትና የመሸጋገር በተለይም በዘርፉ የመቆየትና 
ራስን የመቀየር ሁኔታ ከጊዜ ጊዜ መሻሻሉንም 
ተናግረዋል፡፡  

ዘርፉ የመንግሥት ልዩ ድጋፍና የግብዓት 
አቅርቦትን ከሚፈልገው ጋር ሲነጻጸር አፈጻጸሙ ደካማ 
ነው፡፡ ከዚህ በፊት ሀገራዊ መነሳሳት ተወስዶበት 
ትልቅ ገንዘብ ተመድቦ ዘርፉ ላይ የተሠራ ሥራ ነበር፡፡ 
የሪቮልቪንግ ፈንድ ከማንቀሳቀስ አንጻር በጣም ደካማ 
ነው፡፡ 

እንደ ኃላፊው ገለጻ፤ በአካባቢው ማንኛውም 
ምርት ቢመረት የገበያ እጥረት አይገጥምም፡፡ 
በእንስሳት ሀብት ልማት፣ በሰብል ልማት፣ በአትክልትና 
ፍራፍሬ፣ በእንጨትና ብረታ ብረት ውጤቶች፣ በአግሮ 
ፕሮሰሲንግ ዘርፎች ለሚሰማራ ወጣት የገበያ ትስስር 
ይፈጠራል፡፡

በገጠር የሚገኙ የመንግሥትና የሕዝብ መሬቶች 
ለኢንቨስትመንት ማዋል ካቆምን 10 ዓመታት 
ተቆጥረዋል፡፡ ያሉ ሰፊ አማራጮች ለሥራ ዕድል ፈጠራ 
የሚውሉ ናቸው ነው ያሉት፡፡  

ማርቆስ በላይ

አዲስ አበባ፡- የ20 ሚሊዮን አርሶ አደሮች 
የመሬት ይዞታ የአየር ቅየሳ መረጃ መሰብሰቡን የስፔስ 
ሳይንስና ጂኦስፓሻል ኢንስቲትዩት አስታወቀ፡፡ 
በመላ ሀገሪቱ 480 ሺህ ስኩየር ኪሎ ሜትር የመሬት 
ካርታ ቅየሳ ሥራ ተከናውኗል። በአዲሱ በጀት ዓመት 
130 ሺህ ስኩየር ኪሎ ሜትር የአየር ቅየሳ መረጃን 
ለመሰብሰብ መታቀዱ ተመልክቷል፡፡

በስፔስ ሳይንስና ጂኦስፓሻል ኢንስትቲዩት የአየር 
ላይ ቅየሳ መሪ ሥራ አስፈጻሚ አቶ ከማሁ አብርሃም 
ለኢትዮጵያ ፕሬስ ድርጅት እንደገለጹት፤ የአየር 
ቅየሳው በከተሞች በ2004 ዓ.ም፣ በገጠር ከ2006 
ዓ.ም ጀምሮ መሰብሰብ  ተጀምሯል፡፡ እስካሁንም 
ለ20 ሚሊዮን የአርሶ አደሮች  የመሬት ይዞታ ምዝገባ 
ተከናውኗል። 

እስከአሁን  በሀገሪቱ 480 ሺህ ስኩየር ኪሎ 
ሜትር መሬት አየር ላይ  የቅየሳ ሥራ መከናወኑን አቶ 
ከማሁ አስታውቀዋል።  

በአየር ላይ ካርታ ቅየሳ ሥራው አማራ ክልል መቶ 
በመቶ ሽፋን አግኝቷል፣ ትግራይ 80 በመቶ፣ ኦሮሚያ 
ከ60 በመቶ በላይ፣ የቀድሞው ደቡብ 60 በመቶና 
ጋምቤላ ከአምስት በመቶ በላይ ሽፋን ማግኘታቸውን 
ጠቅሰዋል።

ውስን ሽፋን ባለባቸው ሌሎች ክልሎች ላይ 
ተገቢውን የአየር ካርታ ሽፋን ለመስጠት እንደሚሠራ 
ገልጸው፤ አዳዲስ ለተቋቋሙ ክልሎች የአየር ቅየሳው 
እንደሚሠራ አመልክተዋል።

የኢትዮጵያ የመሬት ስፋት ከአንድ ሚሊዮን ኪሎ 
ሜትር ስኩዌር በላይ ነው ያሉት አቶ ከማሁ፤ በአየር 
ቅየሳ ሥራው የመሬት ልኬት፣ የቦታ ባለቤትነትን 
የሚያሳዩ መረጃዎች ተሰብስበው ለሚመለከተው 
አካል ይቀርባሉ ብለዋል፡፡

ለአየር ቅየሳው ጥራት ያለው ምስልን በሚያነሱ 
የራዳር ቴክኖሎጂዎች አማካኝነት መረጃዎች 
የሚሰበሰቡ መሆናቸውን አስታውቀው፤ በዘመናዊ 
ቴክኖሎጂዎች አማካኝነት ሥራው እየተከናወነ 
መሆኑን ተናግረዋል።

የአየር ላይ ካርታ ቅየሳው አርሶ አደሩ ለመሬቱ 
ባለቤትነት የይዞታው ማረጋገጫ እንዲሰጠው 
የሚያስችል የመረጃ ግብዓት የሚሰበሰብበት ነው 
ብለዋል፡፡

አቶ ከማሁ እንዳመለከቱት፤ ቅየሳው ለመስኖ 
ልማት፣ ለግድብ ሥራ፣ ለገጠርና ከተማ ካዳስተርና 
ለመንገድ ዲዛይን መረጃ ይሰጣል፡፡ በተለይም 
ለሰላምና ጸጥታ ሥራዎችና ለመብራት አገልግሎት 
ተገቢውን መረጃ መስጠት የሚችል ነው፡፡

ለመንገዶች ባለሥልጣን የሚውሉ ስምንት 
የአየር ላይ ቅየሳ ሥራዎች ተግባራዊ መደረጋቸውን 
ጠቁመው፤ በተለይም የግብርና፣ የከተማ ልማት 
ሚኒስቴር በተመረጡ ቦታዎች ላይ በሚጠየቀው 
መረጃ መሠረት የሚሠራ መሆኑን አስረድተዋል፡፡ 

በ2016 በጀት ዓመት 130 ሺህ ስኩየር ኪሎ ሜትር 
የአየር ቅየሳ መረጃን ለመሰብሰብ መታቀዱን የገለጹት 
መሪ ሥራ አስፈጻሚው ለኤርፖርቶች ድርጅት፣ ለደን 
ልማት ዘርፍን ጨምሮ የቅርስ ጥበቃ የመሬት ይዞታ 
መረጃ ለማዘጋጀት የሚያስችል ሥራ በመከናወን ላይ 
መሆኑን አመልክተዋል። 

የ20 ሚሊዮን 
አርሶ አደሮች 

የመሬት ይዞታ 
መረጃ ተሰብስቧል

ሞገስ ተስፋ

ፈጠራ አዳዲስ ሃሳቦችን ማመንጨትና ችግሮችን 
የሚፈቱ ፅንሰ-ሃሳቦች ማፍለቅ የሚጠይቅ ነው። 
የአደጉ ሀገራት የብልጽግና ምስጢራቸው የፈጠራ 
ሃሳባቸውን በአግባቡ ወደ ተግባር መለወጣቸውና 
አዳዲስ ቴክኖሎጂዎችን ጥቅም ላይ በማዋላቸው ነው። 
ኢትዮጵያም ይህን በውል በመረዳት  ከቅርብ ጊዜያት 
ወዲህ ለፈጠራ ሃሳቦችና ቴክኖሎጂዎች ልዩ ትኩረት 
ሰጥታ እየሠራች ነው፡፡ 

ትኩረት መስጠቷን ከሚያረጋግጡ ተግባራት 
መካከል ደግሞ የሳይንስ ሙዚየም መገንባቷ፣ የሥራና 
ክህሎት ሚኒስቴር ማቋቋሟ ይገኙበታል፡፡  በእነዚህ 
ተቋማት የፈጠራ ሃሳብ ያላቸው ዜጎች ሃሳባቸው ወደ 
ተግባር በመለወጥ ገቢራዊ ውጤት የሚያገኙበት ዕድል 
ተመቻችቷል፡፡ 

በቅርቡ የኢፌዴሪ ቴክኒክና ሙያ ሥልጠና 
ኢንስቲትዩትና የሥራና ክህሎት በጋራ በመተባበር 
የፈጠራ ሃሳብ ያላቸው ዜጎች ወደ አንድ ማዕከል 
በማሰባሰብ ፈጠራቸውን ወደ ተግባር እንዲለውጡ 
ከመላ ሀገሪቱ የተውጣጡ ዜጎች ‹‹ሰመር ካምፕ›› በተሰኘ 
መርሃ ግብር ተሰባስበው ይገኛሉ፡፡ መሰባሰባቸው 
ደግሞ በተናጠል የሚደረጉ የፈጠራ ቴክኖሎጂዎች ወደ 
አንድ ማዕከል ሲመጡ የበለጠ ውጤታማ ስለሚሆኑ 
ነው፡፡ 

በ ‹‹ሰመር ካምፑ›› ከመላ ሀገሪቱ የተውጣጡ 

የፈጠራ ሃሳብን ወደ ተግባር መለወጥ ዓላማ 
ያደረገው ‹‹ሰመር ካምፕ››

የፈጠራ ሃሳብ ያላቸው 500 የሚሆኑ ዜጎች የፈጠራ 
ሃሳብ ማጎልበቻ ማዕከል ለሁለት ወራት  ይቆያሉ 
የሚሉት የኢፌዴሪ ቴክኒክና ሙያ ሥልጠና 
ኢንስቲትዩት ዋና ዳይሬክተር ዶክተር ብሩክ ከድር፤ 
ዋና ዓላማው የተለየ የፈጠራ ክህሎት ያላቸው ዜጎች 
ሃሳባቸውን ወደ ተግባር በመለወጥ ራሳቸውን፣ 
አካባቢያቸውን ብሎም ሀገራቸውን በተለያዩ የፈጠራ 
መስኮች እንዲቀይሩ ለማስቻል ነው ይላሉ፡፡ 

እንደ ዶክተር ብሩክ ገለጻ፤ የፈጠራ ሃሳብ ያላቸው 
ዜጎች ምቹ ሁኔታ ባለመኖሩ ምክንያት  ሃሳባቸውን ወደ 
ተግባር መለወጥ ያልቻሉ በርካቶች ናቸው፡፡ የ‹‹ሰመር 
ካምፕ›› ቴክኖሎጂዎችን በአንድ ማዕከል በማሰባሰብ 
ዜጎች ሃሳቦቻቸውን በመተግበር የተሻለ ፈጠራ ውጤት 
ይዘው እንዲወጡ የሚያስችል ነው፡፡ 

የተበታተኑና ወጥነት ባለው መልኩ መጠቀም 
ያልተቻሉ የፈጠራ ሃሳቦችን ወደ አንድ በማምጣት 
ውጤታማ ሥራ ለመሥራት እንደሚያስችል የገለጹት 
ዳይሬክተሩ፤ በኮሌጆች፣ በተቋማት፣ በግለሰብ ደረጃ 
ያሉ የፈጠራ ሃሳቦችን ወደ ተግባር ለመለወጥ እንዲቻል 
ታስቦ እየተሠራ ነው፡፡ የፈጠራ ሃሳቦች ወደ ተግባር 
የሚለወጡበት፤ የገበያ ትስስር የሚፈጥሩበት በርካታ 
ኩባንያዎች እንዲፈልቁበት የታለመ ትልቅ ራዕይ የያዘ  
ነው ብለዋል፡፡ 

የቢጂይ ኢትዮጵያ ኢንዱስትሪና ኢንጂነሪንግ 
ሶሉሽን መሥራችና ባለቤት ወጣት ቢጃይ ናይብር ነሬቪ 
ለፈጠራ ሃሳብ ባለቤት ወጣቶች ሃሳባቸውን ሲያጋሩ 

እንዳሉት፤ ‹‹ኢንተርፕነር የሚለው መላ ፈጣሪ ማለት 
ነው፡፡ በድህነት ላይ ባለች ሀገር መላ ፈጣሪ መሆን 
ያስፈልጋል፡፡ የቴክኖሎጂና ባለብሩህ አዕምሮ ወጣቶች 
መላ ፈጣሪ መሆን አለባቸው›› ብለዋል፡፡ 

ከድህነት ለመውጣት ድህነትን መጸየፍና መታገል 
የሚያስፈልግ መሆኑን የገለጹት የፈጠራ ባለቤቱ፤ 
የቴክኖሎጂ ሃሳብ ባለቤቶች የልማት ሠራዊት ናቸው። 
እንደ ሀገር በማዕድን ሀብት፣ በትምህርት፣ በጤናና 
በሌሎች ዘርፎች መላ ያስፈልጋል፡፡ 

አሜሪካ ከእንግሊዝ ቅኝ ግዛት የወጣችው በሥራ 
መሆኑን የገለጸው ወጣቱ፤ በሰመር ካምፕ አማካኝነት 
የፈጠራ ሃሳቦችን ወደ ተግባር ለመለወጥ የተመቻቸው 
ዕድል ትልቅ አጋጣሚ ነው፡፡ ዕድሉን አሟጦ በመጠቀም 
ወደፊት መስፈንጠር አስፈላጊ መሆኑን ተናግሯል፡፡ 

የሚያደናቅፉ አሠራሮች ቢያጋጥማቸው እንኳ  
በጽናት በማለፍ ለውጤትና ለትልቅ የፈጠራ ሃሳብ 
ግኝት መታተር ይጠይቃል ያሉት የፈጠራ ባለሙያው፤ 
ሰመር ካምፕ የፈጠራ ሃሳቦችን ወደ ውጤት ለመቀየር  
የሚያስችል በመሆኑ የሃሳብ ባለቤቶች ጠንክረው 
መሥራትን ይጠይቃቸዋል፡፡ ለምሳሌ በግብርናው 
ዘርፍ የአፈር ማዳበሪያ የለም፡፡ ማዳበሪያ ለመሥራት 
በርካታ ዘዴዎች አሉ፡፡ እነዚህን  ችግሮች ለመፍታት 
መታገልና መጣር አስፈላጊ ስለመሆኑ ወጣቱ የፈጠራ 
ባለሙያ አመልክቷል፡፡

ከ1ኛ ገጽ የዞረ

ፈጣሪነት እያደገ መምጣቱ የብሪክስ አባል ሀገር 
መሆኗ አንዱና ዋነኛው ማሳያ ነው ያሉት ዶክተር 
ያዕቆብ፤ አባልነቱን በጥንቃቄ በመጠቀም ማደግ 
እንደሚያስፈልግ ጠቁመዋል።  

የብሪክስ አባል መሆን ትልቅ ስኬት ቢሆንም 
ሊደረጉ የሚገቡ ጥንቃቄዎችም እንዳሉም አንስተው፤ 
ብሪክስ ከተቋቋመ 10 ዓመት ያስቆጠረ ቢሆንም 
ይበልጥ መጠናከር ያለበት ቡድን መሆኑን ተናግረዋል።

እንደ እሳቸው ማብራሪያ፤ ኢትዮጵያ የብሪክስ 
አባል ሆነች ማለት በአንድ ጊዜ ከምዕራባውያን የንግድና 
የፖለቲካ ተጽዕኖ ተላቀቀች ማለት አይደለም፡፡ 

ይልቁንም በኢትዮጵያ የሚከናወኑ የልማት 
እንቅስቃሴዎች በአመዛኙ በዓለም ባንክና 
በምዕራባውያን በሚዘወሩ የፋይናንስ ተቋማት ድጋፍ 
የሚከናወኑ በመሆናቸው የኢትዮጵያ ኢኮኖሚ 
ከምዕራባውያን ተቋማት ጋር በእጅጉ የተቆራኘ መሆኑ 
መዘንጋት እንደማይገባ አስገንዝበዋል። 

በመሆኑም ሀገሪቱ የጥሎ ማለፍ ፖለቲካ ሳይሆን 
ገለልተኛ አቋም በመያዝ ከሁሉም ጋር ግንኙነቷን 
አጠናክራ ሚዛናዊ የዲፕሎማሲ ስትራቴጂና የኢኮኖሚ 
ተጠቃሚነትን ማስፈን ይኖርባታል ሲሉ ተናግረዋል።

ብሪክስን በመጠቀም ዕድገትን ማፋጠን ብሎም 
ከምዕራባውያኑ ጋር በተጓዳኝነት የሚሠሩ የልማት 
ሥራዎችን ማጠናከር ይገባል ሲሉ ሃሳባቸውን 
ሰጥተዋል።

የተሻለ ዕድገት ለማስመዝገብ የውጭውን ግንኙነት 

ኢትዮጵያ የብሪክስ አባል መሆኗ...

በኦሮሚያ ክልል...
ከ1ኛ ገጽ የዞረ

ዓመታት በተሠራው ሥራም የደረቀውን የሀረማያ ሐይቅ 
ዳግም መመለስ መቻሉን ተናግረዋል፡፡  

 ጥር 15 ቀን 2015ዓ.ም ክልል አቀፍ የአፈርና ውሃ 
ጥበቃ ዘመቻ በመጀመር  3 ነጥብ 1 ሚሊዮን የሚጠጋ 
መሬት ላይ አንድ ሚሊዮን 65 ሺህ ሄክታር መሬት ላይ 
የአፈርና ውሃ ጥበቃ እርከን የተሠራ መሆኑን ገልጸው፤ 

560 ሺህ ሄክታር መሬት ከንክኪ የጸዳ እንዲሆን 
ተደርጓል፡፡ ይህም የአፈር  መሸርሸርን  ይቀንሳል ብለዋል። 

ክልሉ እያከናወነ ያለውን የአረንጓዴ ዐሻራ ብሎም 
የአፈርና ውሃ ጥበቃ ሥራን በማጠናከር በክልሉ ብሎም 
በሀገሪቱ እየተከሰተ ያለውን ተከታታይ ድርቅ በዘላቂነት 
ለመፍታትና ምግብ ዋስትናን ለማረጋገጥ በትኩረት 
እንደሚሠራ አቶ ኤሊያስ አስታውቀዋል፡፡

ከ1ኛ ገጽ የዞረ

የኢንዱስትሪ ፓርኮች ልማት ኮርፖሬሽን ጽሕፈት 
ቤት ኃላፊ አቶ ፍፁም ከተማ ለኢትዮጵያ ፕሬስ ድርጅት 
እንደገለጹት፤ የኢንዱስትሪ ፓርኮች የሥራ ዕድል 
በመፍጠር፣ የእውቀትና የልምድ ሽግግር በማድረግ 
የውጭ ምንዛሬ ገቢ በማስገኘት የበኩላቸውን አስተዋጽኦ  
እያበረከቱ ነው።

«ኮርፖሬሽኑ በመጪዎቹ አመታት ከ100 በላይ 
የኢንዱስትሪ ፓርኮችን በመላ ሀገሪቱ የመገንባት እቅድ 
በማውጣት የኢንደስትሪላይዜሽን ሂደቱን ለማሳለጥ 
እና ለሀገሪቱ ኢኮኖሚ አስተዋጽኦ ለማድረግ አቅዷል» 
ብለዋል።

«ኢንዱስትሪ ፓርኮች ልማት ኮርፖሬሽን አሁን ላይ 
ከአዋጭነት ጥናት ጀምሮ እስከ  ተግባር  ድረስ ያሉትን 
ፕሮጀክቶች ለማስፋፋት እና ለመደገፍ  ፍላጎት አለው። 
በዚህም ባንኮች የአዋጭነት ጥናቶችን እንዲሁም ሌሎች 
ዘዴዎችን መሠረት በማድረግ ብድር የማግኘት መንገዶችን 
ማዘጋጀት ይኖርባቸዋል፡፡ በአሁኑ ወቅት ኮርፖሬሽኑ 
የመንግሥት እና የግሉ ዘርፍ ፕሮጀክቶችን ውጤታማነት 
የበለጠ ለማገዝ የኢንዱስትሪ ፕሮጀክት አገልግሎቶችን 
የማማከር፣ የመመርመር  እንዲሁም  የማሠልጠን  
ሥራዎችን በማስፋፋት ላይ  በትኩረት እየሠራ ይገኛል» 
ብለዋል፡፡

እንደ አቶ ፍጹም ገለጻ፣ በአዲስ መልክ  በኢንዱስትሪ 
ፓርኮች ልማት ኮርፖሬሽን  ሥር መቋቋሙ የኢንዱስትሪ 
ልማትን ለማመቻቸት ዕድል  የሚፈጥር ሲሆን፤ ባለፉት 
40 ዓመታት ይህ የኢንዱስትሪ ልማት አገልግሎት 600 
የሚሆኑ ውጤታማ የአዋጭነት ጥናቶችን ለመንግሥት 
እና ለግሉ ሴክተር ማበርከት ችሏል። በተቃራኒው ደግሞ 
በአመራር እና በአሠራር ችግር ምክንያት የተቋረጡ 
ፕሮጀክቶችም ነበሩ ሲሉ ተናግረዋል።

የኢንዱስትሪ ፓርኮች ልማት ኮርፖሬሽን  ተወዳዳሪ  
የኢንዱስትሪ ፕሮጀክቶች አገልግሎት  እንዲኖር የሠራ 
ሲሆን ይህን ለማሳካትም  ኮርፖሬሽኑ ከባለድርሻ አካላት 
እና  ከግል አማካሪ ድርጅቶች  ጋር በትብብር  ሠርቷል 
ብለዋል።

ኮርፖሬሽኑ  በመላ ሀገሪቱ 13 የኢንዱስትሪ 
ፓርኮችን በማስተዳደር ላይ እንደሚገኝም አቶ ፍጹም 
አስታውሰዋል።

ኮርፖሬሽኑ ከ100 በላይ...

ማጠናከር እንደሚገባ ሁሉ በሀገር ውስጥም አንድነትን 
ማጠናከር እንደሚያስፈልግም የተናገሩት ምሁሩ፣ 
የብሪክስ አባል ሀገራት ኢትዮጵያን ወደቡድናቸው 
ለመቀላቀል የወሰኑት የውስጥ ችግሯ ጠፍቷቸው 
ሳይሆን የመፍታት አቅሟን በመተማመን ስለሆነ 
ችግሮቻችንን እየፈቱ መሄድ ይገባል ብለዋል።

በተጨማሪም ኢትዮጵያ በምሥራቅ አፍሪካ 
በሕዝብ ብዛት፣ በተፈጥሮ ሀብትና በተሰሚነት ደረጃ 
የተሻለች ሀገር ናት ያሉት ምሁሩ፤ ኢትዮጵያ አሁን ላይ 
የብሪክስ አባልነት ከጠየቁት በርካታ ሀገሮች ስኬታማ 
ሆና መመረጧ፤ ተጽዕኖ ፈጣሪነቷ እንደ ተጠበቀ 
ያመላክታል ሲሉ ገልጸዋል፡፡  

በኢኮኖሚ ግዝፈታቸው ከኢትዮጵያ የተሻሉ 
ሀገሮች ቡድኑን ለመቀላቀል ጥሪ ቢያቀርቡም ኢትዮጵያ 
መመረጧ ትልቅ ዲፕሎማሲና የፖለቲካ ስኬት መሆኑን 
አንስተዋል።

ኢትዮጵያ ለሰው ልጆች እኩልነትና ለፍትሐዊ 
ተጠቃሚነት አጥብቃ በመታገልና ባርነትን በመጠየፍ 
የመላው ጥቁር ሕዝቦች ፈርጥ በመሆኗ በመተባበር 
ላይ የተመሠረተ ኢኮኖሚን ለመገንባት የምትመች 
ሀገር መሆኗን የብሪክስ አባል ሀገራትም ይገነዘቡታል 
ብለዋል፡፡ 

ተለዋዋጩን የምሥራቅ አፍሪካ ፖለቲካ 
ለማረጋጋትና ዘለቄታዊ ዕድገት ለማስመዝገብ 
በሚደረገው ጥረት የብሪክስ አባልነት ወሳኝ ድርሻ 
ይኖረዋል፤ ይህን ዕድል በጥንቃቄና በውጤታማ 
መንገድ ማስቀጠል ይገባል ሲሉ አስተያየታቸውን 
ሰጥተዋል። 

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ 
• ኃይሉ ሣህለድንግል
• እስማኤል አረቦ
• ቦጋለ አበበ  

የሕዝብን ጥያቄ ለመመለስ ለሚሠሩ 
ሥራዎች የኅብረተሰቡ የነቃ ተሳትፎና 

ሰላም ወሳኝ ነው! 

ሥራ ፈላጊነትን ሳይሆን 
ሥራ ፈጣሪነትን ማስቀደም ይገባል!

መማር የእውቀትም የክህሎትም ባለቤት ያደርጋል። 
ምክንያቱም መማር የሃሳብ አድማስን ያሰፋል፤ 
የመመራመርና የመፍጠር ክህሎት ባለቤትም ያደርጋል፤ 
የማድረግ አቅምን ያጎናጽፋል። ለዚህም ነው ከልጅነት 
እስከ ወጣትነት፤ አልፎም እስከ ጉልምስናና እርጅና እድሜ 
ድረስ የሰው ልጆች ለመማር እና እውቀት ለመቅሰም 
ዘወትር ከትምህርት ጋር ተቆራኝተው የሚታዩት።

አሁን ያለንበት ወቅት ደግሞ ወጣቶች ከልጅነት እስከ 
ወጣትነት እድሜ የቆዩበትን የትምህርት ዘመን የየምዕራፍ  
ፈተናዎች ተሻግረው አዲስ የሕይወት ጊዜን ለመጋፈጥ 
የተዘጋጁበት ነው።  አንድ ብለው የጀመሩት የቀለም 
እውቀት ቀሰማ ወደ ከፍተኛ ትምህርት ተቋማት አሸጋግሮ 
የክህሎት አቅማቸውን ማጎልበቻ እድል ፈጥሮላቸው 
እነሆ የበቁትን አብቅቶ ለምርቃት አድርሷቸዋል።

ከቀለም አውድ ተሻግረው፣ ከክህሎት ማዕድ 
ተቋድሰው ከትምህርት ዓለም ወደ ሥራ ዓለም 
መሸጋገሪያቸውን ለማብሰርም ሰሞኑን እነኚህ ምሩቃን 
“እንኳን ደስ ያላችሁ” ተብለው ተዘምሮላቸዋል። ይሄ 
የ”እንኳን ደስ ያላችሁ” ዝማሬ ደግሞ ሁለት መልዕክት 
አለው። አንዱ የትምህርት ጉዟችሁን የመጀመሪያ ምዕራፍ 
በስኬት አጠናቅቃችኋል እና ደስ ይበላችሁ ነው።

ሁለተኛው መልዕክት ግን ከዚህ የተለየ የኃላፊነት 
ብስራት መልዕክት ነው። ምክንያቱም ከትምህርት ዓለም 
በኋላ አዲስ ዓለምን ለመቀላቀል፤ አዲስ ኃላፊነትን 
ለመሸከም፤ አዲስ የሕይወት ልምምድን ለመጀመር 
የበቃችሁ ሆናችኋል እና ደስ ይበላችሁ የሚል ነው። 
እናም የተመራቂዎች፣የአስመራቂ ዩኒቨርሲቲዎች 
እንዲሁም የወላጆች ጭምር ጉዳይ ሊሆን የሚገባውም 
ይሄኛው ነው። 

ምክንያቱም ተማሪዎች ከዓመታት የእውቀትና 
ክህሎት ግብይት ማግስት የደረሱበት አዲስ የሕይወት 
ምዕራፍ በመሆኑ አዲሱን ምዕራፍ በሌላ ስኬት ማጀብ 
ስለሚጠበቅባቸው ነው። ዩኒቨርሲቲዎችም ከዓመታት 
ድካም በኋላ በእውቀት ያነጿቸውን ወጣቶች ለአዲሱ 
የሕይወት ጉዟቸው ስንቅ አስይዘው ለምርቃት 
አብቅተዋልና በሥራቸው ልክ ሊኮሩ ስለሚገባቸው ነው። 
ወላጆችም ልጆቻቸው ከዓመታት ጥረታቸው በኋላ 
ሙሉ ሰው የመሆን መንገድን መጀመሪያቸው እለት ላይ 
በመድረሳቸው በልጆቻቸው ስኬት መደሰቻቸው ወቅት 
ስለሆነ ነው።

ይሄ የተመራቂዎች አዲስ ምዕራፍ የሚሰምረው፤ 
የዩኒቨርሲቲዎች የእውቀትና ክህሎት ባለቤት ወጣቶችን 
አፍላቂነት ኩራት የሚሆነው፤ የወላጆች በልጆቻቸው 
ጉዞ የሚገኝ ደስታ ምሉዕ የሚሆነው ግን ተመራቂዎች 
ከምርቃታቸው ማግስት የሚኖራቸው ማንነት ነው። ይሄ 
ማንነት ደግሞ በአዲሱ የሕይወት ምዕራፋቸው ውስጥ 
በምግባር የሚገለጥ ነው። እናም ምግባራቸው ጠባቂነት 
ወይስ በራስ ቆሞ መራመድ ላይ ይገለጣል የሚለውን 
የመመለስ ኃላፊነት ከእነሱ ይጠበቃል።

ምክንያቱም እነዚህ ተመራቂዎች “እንኳን ደስ 
ያላቸው” ተብሎ በምርቃታቸው እለት ሲዘመርላቸው፤ 
ዝማሬው ስለመመረቃቸው ፌሽታ ለማድረግ ብቻ 
አይደለም። ይልቁንም የቀጣይ የኃላፊነት ጉዟቸው 
አቅም መፍጠሪያ የሞራል ስንቅ እንጂ። ይልቁኑም 
የአዲስ ሕይወት መንገዳቸው ከፍ ያለ ኃላፊነትን 
የሚጠይቅ እንደመሆኑ ይሄን ከፍ ያለ ኃላፊነት 
ለመቀበል የመዘጋጀታቸውን የሙሉ ሰውነት ተጎናጽፈው 
የመገኘታቸውን ሃቅ የመግለጽ ሁነት በመሆኑ ነው።

ይሄ የሙሉ ሰውነት መገለጫ ደግሞ በራስ መቆም 
ነው። በራስ መቆም ማለት ደግሞ ከጠባቂነት ራስን ነጻ 
ማውጣት ነው። ከጠባቂነት ራስን ማውጣት ሲቻል 
ደግሞ ከራስ አልፎ ለሌሎች አቅም መሆንን፤ ለሌሎች 
እድል መፍጠርን፤ ለሃገርና ሕዝብ የሚተርፍ ምግባር 

ባለቤት ሆኖ መገኘትን በተግባር መግለጥ ማለት ነው።
ይሄ ምግባር የሚገለጠው ደግሞ እንደ ተራው 

ተመራቂ፤ እንደ ቀድሞው ተለምዷዊ አካሄድ 
በየተቋማቱ ደጃፍ የትምህርት ማስረጃን ይዞ ደጅ 
መጥናትን፤ በየማስታወቂያ ሰሌዳው ሰልፍ ይዞ የሥራ 
ቅጥር ማስታወቂያዎችን ማሰስን አብዝቶ በመጠየፍ 
ነው።

ከዚህ ይልቅ በትምህርት ቆይታው ያገኘውን 
እውቀት፤ ከሕይወት ተሞክሮው የገበየውን ክህሎትና 
አመለካከት ደምሮ፤ ከሥራ ፈላጊነት ይልቅ ሥራ 
ፈጣሪነት ላይ ያተኩራል። ያገኘውን እድል ተጠቅሞ 
የሥራ ፈጣሪነት መንገዱን ይጀምራል። ሥራን ሳይንቅ፣ 
ሥራን ሳይመርጥ የሕይወት መንገዱን የተሻለ እንዲሆን 
ይተጋል። መማሩ ለለውጥ፣ መማሩ ለተሻለ ሕይወት 
እንዲያበቃው ይጠቀምበታል።

የመማር እውነትም፤ የተማረ መገለጫም ይሄው 
ነው። ጠባቂነት ሳይሆን ፈጣሪነት፤ ጥገኝነት ሳይሆን 
በራስ የመቆም ነጻነት። ሥራ ፈላጊነት ሳይሆን ሥራን 
ሳይንቁና ሳይመርጡ ሠርቶ አሸናፊ መሆን። የሕይወት 
መንገድን፤ የኑሮ ስኬትን ከሌሎች የሚሰጥ ምንዳ 
አድርጎ ከመጠበቅ ተላቅቆ፤ የሕይወት መንገዱ ወደ 
ስኬት እንዲያመራው የማድረግ የራስ ከፍ ያለ ሰብዕናን 
በሙሌት መገንባት ነው። በመሆኑም ተመራቂዎች 
ሥራ ፈላጊነትን ሳይሆን ሥራ ፈጣሪነትን ማስቀደም፤ 
ለዚህ ከፍ ያለ የምሉዕነት መገለጫም ራስን ማዘጋጀት 
ይጠበቅባቸዋል። 

የመማር እውነትም፤ የተማረ 
መገለጫም ይሄው ነው፡፡ ጠባቂነት 
ሳይሆን ፈጣሪነት፤ ጥገኝነት ሳይሆን 
በራስ የመቆም ነጻነት።ሥራ ፈላጊነት 
ሳይሆን ሥራን ሳይንቁና ሳይመርጡ 

ሠርቶ አሸናፊ መሆን፡፡ የሕይወት 
መንገድን፤ የኑሮ ስኬትን ከሌሎች 
የሚሰጥ ምንዳ አድርጎ ከመጠበቅ 
ተላቅቆ፤ የሕይወት መንገዱ ወደ 

ስኬት እንዲያመራው የማድረግ የራስ 
ከፍ ያለ ሰብዕናን በሙሌት መገንባት 

ነው፡፡ በመሆኑም ተመራቂዎች 
ሥራ ፈላጊነትን ሳይሆን ሥራ 

ፈጣሪነትን ማስቀደም፤ ለዚህ ከፍ 
ያለ የምሉዕነት መገለጫም ራስን 

ማዘጋጀት ይጠበቅባቸዋል

ምንይሻው

እንደየትኛውም የኢትዮጵያ አካባቢዎች በአማራ ክልል በተለያየ መልኩ የሚነሱ የሕዝብ ጥያቄዎች 
መኖራቸው የሚታወቅ ነው፡፡ ይሁን እንጂ እነዚህን መሠረታዊ የሕዝብ ጥያቄዎች በልካቸው ተገንዝቦ ከመፍታት 
አኳያ የሚታዩ ክፍተቶች፣ የሕዝቡ ጥያቄ ላልተገባ ጥቅም ማግኛ ለሚንቀሳቀሱ ኃይሎች መጠቀሚያ እንዲሆን 
ዕድል ፈጥሯል፡፡ የአማራ ክልልም በዚህ ረገድ ከሚጠቀሱ አካባቢዎች አንዱ ሆኗል፡፡

ይሄ የሕዝብን መሠረታዊ ጥያቄዎች በልካቸው ተገንዝቦ መልስ ያለመስጠት የፈጠረው የሕዝብን አጀንዳ 
ጠልፎ ለጥፋት ዓላማ ማስፈጸሚያ ጉዳይ አድርጎ የመጠቀም አዝማሚያ ደግሞ፤ ከቅርብ ጊዜ ወዲህ ክልሉ 
እንዳይረጋጋ ከማድረጉም በላይ፤ ችግሩን ለመቀልበስ ይቻል ዘንድ የአስቸኳይ ጊዜ አዋጅ ታውጆ እንዲተገበር 
ግድ ብሏል፡፡   

አሁን ላይ በአስቸኳይ ጊዜ አዋጅ ታግዞ በተወሰደ የሕግ ማስከበር ርምጃ ምክንያት ክልሉ ወደሰላማዊ 
እንቅስቃሴው የተመለሰ ሲሆን፤ ይሄን ተከትሎም በክልሉ ያለውን እና ለክልሉ አለመረጋጋት ምክንያት እንዲሆኑ 
ተመቻችተው የተጠለፉ የሕዝብ ጥያቄዎችን መመለስ የሚያስችል የክልል አመራር ለውጥም ተደርጓል፡፡

ይሄን የአመራር ለውጥ ተከትሎም፣ አዲስ የክልሉ ካቢኔ የተዋቀረ ሲሆን፤ ይሄ ካቢኔም የክልሉን ሰላምና 
ፀጥታ የማረጋጋት ብቻ ሳይሆን፤ ልማቱን የማስቀጠል እንዲሁም በሕዝቡ የሚነሱ መሠረታዊ ጥያቄዎችን 
በልካቸው ተገንዝቦ የመመለስ ከፍ ያለ የቤት ሥራ ተሰጥቶታል፡፡ ካቢኔውም ይሄንኑ የማድረግ ቁርጠኝነትን 
ተላብሶ መሥራት፣ የክልሉን ሰላም ማረጋገጥ ብሎም ከሕዝቡ ጋር ሰርቶ የሕዝቡን ልብ ማሸነፍ ይጠበቅበታል፡፡

ካቢኔው ይሄን ኃላፊነቱን በልኩ ተገንዝቦ እንዲሰራም ሆነ በየደረጃው ያለውን አመራር እንዲያሰራ ከማድረግ 
አኳያ አዲሱ የክልሉ ርዕሰ መስተዳድር አቶ አረጋ ከበደ የመሪነቱን ሚና በተረከቡ ማግስት ለካቢኔያቸው 
ያሳሰቡትም ይሄንኑ እውነት ነው፡፡

ሰሞኑን የክልሉ ካቢኔ በክልሉ ወቅታዊ የጸጥታ ሁኔታ ላይ ውይይት ባካሄደበት ወቅት «የሕዝብን መሠረታዊ 
ጥያቄዎች ለይተን በቅደም ተከተል ለመፍታት እንሠራለን» ሲሉ ቃላቸውን የሰጡት ርዕሰ መስተዳድሩ፤ በክልሉ 
በተፈጠረው ግጭት ምክንያት የተፈጠሩ ዘርፈ ብዙ መስተጓጎሎችን በመግለጽ፣ የክልሉ ካቢኔ እነዚህን ተገንዝቦ 
ኃላፊነቱን እንዲወጣም ነው ያሳሰቡት፡፡

ርዕሰ መስተዳድሩ እንዳነሱትም ሆነ መረጃዎች እንደሚያሳዩት፤ አሁን ላይ በክልሉ በተፈጠረው የጸጥታ 
ችግር ምክንያት በአንዳንድ አካባቢዎች ለአርሶ አደሩ በወቅቱ ሲቀርብ የነበረው የአፈር ማዳበሪያ ሥርጭት 
ተስተጓጉሎ በመቆየቱ ምክንያት በመኸር ሰብል ልማት ላይ ተጽዕኖ አሳድሯል፡፡ 

በተመሳሳይ ከመሃል ሀገር ወደ ክልሉ የሚገቡ ነዳጅና ልዩ ልዩ የኢንዱስትሪ ውጤቶች፣ ሸቀጦችና የፍጆታ 
ምርቶች በጸጥታ ስጋት ምክንያት በሚፈለገው ደረጃ እንዳይቀርቡ ጫና ፈጥሯል፡፡ ለሕዝቡ አገልግሎት 
የሚሰጥባቸው የመንግሥት ተቋማትና ሌሎችም መሠረተ ልማቶች ለጉዳት ተዳርገዋል፡፡

ችግሩ በአጭር ካልተቋጨና በአንድ በኩል የግብርና ሥራው በሚፈለገው ልክ እንዳይከናወን ከሆነ፤ በሌላ 
በኩል ሕዝቡ ከመንግሥት የሚያገኘውን አገልግሎት ማግኘት ካልቻለ እና ጥያቄዎቹ ካልተመለሱለት፤ በክልሉ 
የሚፈለገው የተሟላ ሰላምም ሆነ የኢኮኖሚ እድገትና የመልካም አስተዳደር እውን ሊሆን አይችልም፡፡

በመሆኑም እነዚህንና ሌሎችም በክልሉ እና በክልሉ ሕዝብ ላይ የተጫኑ ችግሮችን ማስወገድ፤ ለሕዝቡም 
ጥያቄዎች ምላሽ መስጠት የሚቻለው በመጀመሪያ የክልሉን ሰላም ማረጋገጥ ሲቻል ነው፡፡ በዚህ ረገድ 
የአስቸኳይ ጊዜ አዋጅ የሚፈለገውን ሰላም ቶሎ ለማምጣት የሚያግዝ ቢሆንም፤ በአስቸኳይ ጊዜ አዋጅ ሥር 
መቆየት ብቻውን የሚፈለገውን ሰላም እንደማያመጣም ተገንዝቦ መሥራት የተገባ ነው፡፡

ከዚህ አኳያ የክልሉን ሰላም ማረጋገጥ ቅድሚያ ሊሰጠው የሚገባ ጉዳይ ቢሆንም፤ የሕዝቡን ጥያቄዎች 
በልካቸው ተገንዝቦ ምላሽ የመስጠት ሥራውም ለነገ የማይባል ከሰላሙ ጎን ለጎን ሊሠራ የሚገባው ጉዳይ ነው።

ይሄን ማድረግ ደግሞ የአዲሱ የክልሉ አመራርና ካቢኔ የቤት ሥራ ብቻ ሲሆን፤ የክልሉ መስተዳድር ጥረት 
እንዲሳካ የሰላም መስፈንና የሕዘብ ተሳትፎ ወሳኝ መሆኑን መገንዘብ ይገባል!

ነፃ ሃሳብ
ፖለቲካ እና ልዩ ልዩ 

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።  በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።      ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።        

በቁምላቸው አበበ ይማም (ሞሼ ዳያን) 
fenote1971@gmail.com

በጎርጎሮሳዊያኑ የዘመን አቆጣጠር በ1950ዎቹ 
የአሜሪካንና የሶቭየት ሕብረትን ጉተታ ለመቃወም 120 
ሀገራት የገለልተኛ ሀገራትን ንቅናቄ ፈጥረዋል። ደርግ 
ጭልጥ ብሎ የሶቭየቱን ጎራ ተቀላቅሎ የነበር ቢሆንም 
ዛሬም ሀገራችን የዚህ ንቅናቄ አባል ናት። ይህ ስብስብ 
ከዓለም ሕዝብ ከግማሽ በላይ የሚሆነውን የያዘ። ከጥቅል 
የዓለም ምርት ደግሞ የአውሮፓ ሕብረትን በልጦ 18 
በመቶ ድርሻ ያለው ነው ። ይሁንና የተፈለገውን ያህል 
ውጤታማ ሊሆን አልቻለም። ለዚህ ነው ብሪክስ ወደፊት 
እየመጣ ያለው።

 የብሪክ/BRIC ስረወ-ምህጻረ ቃልም ሆነ ጽንሰ 
ሀሳብ የተፈጠረው በጎልድማን ሳክስ የኢኮኖሚ ባለሙያ 
ጂም ኦኔል በጎርጎሮሳዊያኑ አቆጣጠር 2001 ዓ.ም ሲሆን፤ 
ብራዚልን፣ ራሽያን፣ ሕንድና ቻይናን ያካተተ የኢኮኖሚያዊ 
ስብስብ ሃሳብ ነው። ይህ እሳቤ በ2009 ዓ.ም እውን ሆነ። 
በዓመቱ 2010 ዓ.ም ደቡብ አፍሪካን አካቶ ብሪክስ/
BRICS ሆነ። የምዕራባውያን ጉልሃን ወይም ኤሊቶች 
በስብስቡ የቻይናን የበላይነት ለመግለጽ ብሪክስን ቻይና 
ሲደመር አራት ወይም China + 4 ይሉታል። በደቡብ 
አፍሪካ ጆሀንስበርግ በተካሄደው የብሪክስ 15ኛ ጉባኤ 
ሀገራችንን ጨምሮ ስድስት አዲስ አባላትን ሲጨምር 
ደግሞ China + 10 ተለዋጭ ስያሜ ሰጥተውታል። 
ምዕራባውያን እነሱ ቡራኬ ያልሰጡትን ስብስብ እንዲህ 
በነገር ይሸነቁጡታል።

በ”The Ethiopian Economist View”ድረ ገጻቸው 
ቢዝነስ፣ ኢኮኖሚክስና ወቅታዊ ጉዳዮች ላይ በመጻፍ፤ 
ማህበራዊ ሚዲያውን በተለይ ፌስቡክን ለበጎ ዓላማ 
በማዋል የሚታወቁት የኢኮኖሚክስ ባለሙያው አቶ 
ዋሲሁን በላይ፤ የተጨመሩት 6 አዲስ አባል ሀገራት 
በጠቅላላ 410 ሚሊየን ሕዝብ ያላቸው በመሆኑ የአባል 
ሀገራት ሕዝብ ብዛትን ወደ 4.2 ቢሊየን ያደርሱታል። 
ነባር አባል ሀገራቱ ያላቸው ጠቅላላ የምርት መጠን 
(GDP) 26 ትሪሊዮን ዶላር ይደርሳል (ከዓለም ጠቅላላ 
ምርት መጠን ውስጥ 26 ከመቶ ነው)። ከአንደኛው 
የዓለም ጦርነት ጀምሮ እስከ ቀዝቃዛው የዓለም ጦርነት 
ድረስ የነበረው የዓለም ሀገራት በርዕዩተ ዓለም የመቧደን 
አይነት አዝማሚያ ያለው የሚመስል ሆኖ አባል ሀገራቱ 
በዚህ ወቅት ዓለም በጥቂት ሀገራት የበላይነት መመራቷ 
ማብቃት አለበት ሲሉ ይሞግታሉ። 

አዲሱን አሰላለፍ ወይም BRICSን የመቀላቀል 
ዕድሎችንና ስጋቶችን ማመዛዘን ይገባል፡፡ እድሎች፦ 
የተሻሻለ የኢኮኖሚ ትብብር ሊፈጠር ይችላል። ለኢትዮጵያ 
ዓለም አቀፍ ንግድን፣ የውጪ ኢንቨስትመንትን እና 
የቴክኖሎጂ ሽግግርን በማጎልበት ኢኮኖሚያዊ ትብብር 
እንዲጨምር ያደርግ ይሆናል። ይህ አጋርነት ቀጣይነት 
ያለው የኢንዱስትሪ ልማትን ማበረታታት፣ የሥራ እድል 
መፍጠር እና ፈጠራን ማጎልበት በመጨረሻም የረዥም 
ጊዜ የኢኮኖሚ እድገት አስተዋጽኦ ሊያደርግ ይችላል። 
የመሠረተ ልማት ግንባታ ተስፋዎች ሊኖሩት ይችላል። 

የቀደሙ የBRICS አባል ሀገራት (አዲስ የቀላቀሉትንም 
ጨምሮ) በመሠረተ ልማት ዝርጋታ ላይ ከፍተኛ እውቀት 
እና ሀብቶች አሏቸው። ኢትዮጵያ ህብረቱን በመቀላቀሏ 
ከፍተኛ የመሠረተ ልማት ጉድለትን ለመፍታት ወሳኝ 
የሆነውን ሀብት፣ እውቀት እና ልምድ ልታገኝ ትችላለች። 
ከአዲሱ የBRICS ልማት ባንክ (New Development 
Bank) የገንዘብ ድጋፍ በማግኘት የመሠረተ ልማት 
ፕሮጀክቶችን ለማፋጠን አስደሳች ዕድል ሊፈጥርላት 
ይችላል ይሉናል ባለሙያው።

ለምሳሌ፡- የኢትዮጵያ ከዓለም ባንክ ብድር እና ድጋፍ 
ስታገኝ የኖረች ቢሆንም ጠንካራ ቅድመ ሁኔታ ያለው 
ብድር ከመሆኑ በተጨማሪ የበለጸጉት ሀገራት ብድሩን 
እንደ ርዕዩተ ዓለም ማስፈጸሚያ እና ጫና መፍጠሪያ 
አድርገው ይጠቀማሉ፡፡ ለነገሩ ረዘም ላሉ ዓመታት 
የብድር ፍላጎቶቿ/እድሎቿ ወደ ቻይና ዞረዋል (የብዙ 

ብሪክስን በግራ የቤት ሥራን በቀኝ ፤

አፍሪካ ሀገራት አጋርነት ወደ ቻይና የመዞር በቻይና 
አፍሪካ ጉባኤ እና በዩኤስ አፍሪካ ጉባኤ ላይ በተደጋጋሚ 
የሚነሳ ጉዳይ ነው)፡፡ ይህን እድል ወደ ኢኮኖሚያዊ እና 
ፖለቲካዊ ተጠቃሚነት ለመቀየር ጠንካራ የማምረት 
አቅም መፍጠር ያስፈልጋል።

ስጋቶች፦የምዕራባውያን ውጪ ባሉ ሀገሮች ላይ 
ተመሳሳይ ጥገኝነት መፍጠር አባልነትን ተከትሎ የምዕራብ 
ሀገራትም ሆኑ ዓለም አቀፍ ተቋማት በውሳኔው ደስተኛ 
ያለመሆን አዝማማያ ሊኖራቸው ስለሚችል (ቅጣታቸውን 
ብድር እና እርዳታ ወደ መከልከል የሚያዞሩት ከሆነ) 
ኢትዮጵያ ወደ ሌሎቹ የBRICS አባል ሀገራት ይበልጥ 
ጥገኝነቷን ማዞር ልትጀምር ትችላለች (በተለይ ወደ 
ቻይና! ይህ አዝማሚያ የBRICS አባል ከመሆንም በፊት 
እየታየ የመጣ ነው)፡፡

የንግድ ግንኙነት መዳረሻዎች መለወጥ፦ BRICSን 
መቀላቀል የንግድ መዳረሻዎችን ወደ አባል ሀገራት 
ገበያዎች አቅጣጫ እንዲቀይር ሊያደርግ ይችላል። ይህ 
ለረጂም ጊዜ የቆየውን የኢትዮጵያ እና የምዕራባውያን 
እና የአሜሪካ የንግድ ግንኙነቶችን ሊያደናቅፍ ይችላል፡፡ 
ነገር ግን ኢትዮጵያ የውጭ ገበያ መዳረሻዎቿን በማስፋት 
የንግድ ልውውጥ እንዲጨምር እና በነጠላ የንግድ 
አጋሮች ላይ ያላትን ነባር ጥገኝነት እንዲቀንስ አዳዲስ 
ዕድሎችን ሊከፍትላትም ይችላል።

የመገለል ስጋት፡- BRICSን መቀላቀል እንደ የዓለም 
ባንክ እና የዓለም የገንዘብ ድርጅት ካሉ ምዕራባውያን 
ተቋማት ሊያስገልል እንደሚችል ማሰብ ያሻል። ይሁን 
እንጂ በBRICS ውስጥ የተመሰረተው አዲስ የልማት ባንክ 
(New Development Bank) ያሉ አማራጭ የፋይናንስ 
ዘዴዎች መፈጠራቸው እነዚህን ሥጋቶች ለመፍታት እና 
ለኢትዮጵያ ለመሠረተ ልማትና ለማኅበራዊና ኢኮኖሚያዊ 
ዕድገት በጣም አስፈላጊ የሆነውን ካፒታል (የውጭ 
ምንዛሬ) እንድታገኝ ሊያግዛትም ይችላል።

ከዚህ ቀደም ዩናይትድ ስቴትስ እና አንዳንድ 
ምዕራባውያን ኃያላን የአፍሪካ ሀገራት ከBRICS ጋር 
መስማማታቸው ስጋታቸው መሆኑን ገልጸዋል። 
የBRICS ታዋቂነት እያደገ በመምጣቱ ዩናይትድ 

ስቴትስ በአፍሪካ ላይ ያላት ተጽእኖ እየቀነሰ እንዳይሄድ 
ትሰጋለች። ስለሆነም አጋርነትን ማጠናከር፣ የእርዳታ 
ፖሊሲዎቻቸውን ማሻሻል ወይም ጥቅሞቻቸውን 
ለማስጠበቅ ሲሉ ጫና ፈጣሪ ርምጃዎችን ሊወስዱ 
ይችላሉ ይሉናል አቶ ዋሲሁን።

የአሜሪካው ኢንቨስትመንት ባንክ ጎልድማን ሳክስ 
በሚቀጥሉት 50 ዓመታት የብሪክስ አባል ከሆኑ ሀገራት 
ቻይናና ሕንድ አሜሪካንን ቀድመው እንደ ቅደም 
ተከተላቸው በኢኮኖሚያቸው ዓለምን ይመራሉ ሲል 
ይተነብያል። ኢትዮጵያም በ6 ነጥብ 2 ትሪሊየን ዶላር 
ጥቅል የሀገር ውስጥ ምርት 17ኛ ደረጃ ላይ እንደምትቀመጥ 
ባንኩ አክሎ ጠቁሟል። ይህን ተስፋ የሰነቀች ሀገር አበክራ 
ብሪክስን ለመቀላቀል ማመልከቷና ተቀባይነትን ማግኘቷ  
ተገቢ ውሳኔ ብቻ ሳይሆን አርቆ አስተዋይነት ወይም 
ስትራቴጂካል ነው ቢባል ማጋነን አይሆንም ።   

የዓለም የንግድ ድርጅትን ለመቀላቀል ደጅ ስትጠና 
ሶስት አስርት ዓመታትን ላሳለፈች ሀገር፤ አሜሪካ 
ኢፍትሐዊ በሆነ አግባብ ከአጎዋ ወይም AGOA/The 
African Growth and Opportunity Act/ማለትም 
ከሰሃራ በታች ለሚገኙ ሀገራት ምርቶቻቸውን ከቀረጥ ነጻ 
ለአሜሪካ ገበያ እንዲያቀርቡ ከሚያስችል ዕድል ለታገደች 
ሀገር ፤ ለሀገር በቀል ኢኮኖሚያዊ ማሻሻያዋ ከዓለም ባንክና 
ከዓለማቀፉ የገንዘብ ተቋም ልታገኘው የነበረ ከ10 ቢሊየን 
ዶላር በላይ ድጋፍና እርዳታ በአሜሪካና በምዕራባውያን 
በመታገዱ ከፍተኛ ዋጋ እየከፈለች ላለች ሀገር ቢሪክስን 
መቀላቀሏ ትልቅ ዲፕሎማሲያዊ ድል ነው። ለመሆኑ ይሄ 
ለብልጽግና ለእድገት ስትራቴጂካዊ መነሻም መውጫም 
የሆነው ብሪክስ ማን ነው። 

“ብሪክስ” ወይም “BRICS” የሚለው ምህጻረ ቃል 
በማደግ ላይ ያሉ የአምስት ሀገራትን ስብስብ የሚወክል 
ሲሆን የየሀገራቱን የመጀመሪያ ሆሄ በመውሰድ የተፈጠረ 
መጠሪያ ነው ። ‘B’ን ከBrazil ፣ ‘R’ን ከRussia ፣ ‘I’ን 
ከIndia ፣ ‘C’ን ከChaina በመጨረሻም ‘S’ን ከSouth 
Africa በመውሰድ “BRICS”የሚለው ስያሜ ተመሠረተ። 
መጠሪያው የተፈጠረው በ2001 ዓ.ም ጂም ኦኔል በተባለ 
የኢኮኖሚክስ ጠበብት ሲሆን እነዚህ ሀገራት በ21ኛው 
መክዘ በዓለም ኢኮኖሚ ተጽዕኖ ፈጣሪ እንደሚሆኑ 
ተንብዮ ነበር። ከ22 ዓመታት በኋላ ዛሬ ያረጋገጥነው 
ትንበያው ጠብ ያላለና ትክክለኛ ሆኖ መሆኑን ነው። 

የብሪክስ ሀገራት በተለያየ የጆኦግራፊ ክልል የሚገኙ 
ሲሆኑ፣ የሕዝብ ብዛታቸው ከ3 ቢሊየን በላይ ወይም 
ከዓለማችን ሕዝብ 40 በመቶውን የያዙ ፤ ከዓለማችን 
መሬት ወይም የብስ 26 በመቶ የሚሸፍኑ፤ ከዓለማችን 
ጥቅል የሀገር ውስጥ ምርት 23 በመቶ ድርሻ ያላቸው 
ናቸው። የተመሠረተበት ዋና ዓላማ በሀገራቱ መካከል 
ትብብር ለመፍጠርና ለመመካከር ነው። እርስ በርስ 
ለመነገድ፣ ኢንቨስት ለማድረግና ኢኮኖሚያዊ ልማትን 
ለማሳለጥ የተቋቋመ ስብስብ ነው። በየጊዜው በመደበኛነት 
በመሰባሰብ ስለ ኢኮኖሚያዊ እድገት፣ ቀጣይነት ስላለው 
ልማት፣ ስለዓለማቀፍ አመራርና ጸጥታ ይመክራሉ። 
ውሳኔዎችን ያሳልፋሉ። 

ብሪክስ ከተቋቋመበት ዓላማ አንዱ ብሪክስ ባንክ 
የተሰኘ አዲስ ባንክ ማቋቋም ነው። ባንኩ ለአባል 
ሀገራቱ ሆነ ለሌሎች ለመሠረተ ልማት ግንባታ እና 
ቀጣይነት ላላቸው ልማቶች ብድር ያቀርባል። በአሜሪካና 
በምዕራባውያን ቅድመ ሁኔታዎችና እጅ ጥምዘዛዎች 
ስር ከወደቁት የዓለም ባንክና ዓለማቀፉ የገንዘብ 
ተቋም ተጽዕኖ በመላቀቅና አማራጭ የፋይናንስ ምንጭ 
ይሆናል ተብሎ ይጠበቃል። ከዚህ በተጨማሪ ሳይንስና 
ቴክኖሎጂ፣ ኢነርጂ፣ ጤናና ትምህርት ላይ በስፋት 
የመሥራት ዕቅድ አለው። በሀገራቱ መካከል ትብብርንና 
የልምድ ልውውጥን ለማሳለጥ የጋራ ፎረም መመስረቱን 
ሰነዶች ያወሳሉ።

በአባላቱ መካከል መተባበርና መደጋገፍ እንዳለው 

ሁሉ ተግዳሮቶችና ልዩነቶችም አሉ። እያንዳንዱ ሀገር 
የየራሱ ማህበራዊ፣ ኢኮኖሚያዊና ፖለቲካዊ ባህሪ ያለው 
መሆኑ የመጀመሪያው ተግዳሮት ሲሆን የጋራ ፍላጎት 
የሚንጸባረቅበት ወይም የየሀገራቱ ፍላጎት በእኔ እብስ 
በእኔ እብስ የሚሳሳቡበትና የሚራኮቱበት መድረክ ሊሆን 
ይችላል የሚል ስጋትም አለ። ጂኦፖለቲካው ውጥረት፣ 
የንግድ ግጭቶችና የሚከተሉት የኢኮኖሚ ሥርዓት 
ለስብስቡ አንድነት ስጋቶች ናቸው። ያም አለ ይህ ብሪክስ 
በማደግ ላይ ላሉት 11 ሀገራት ድምጽም መድረክም 
ነው። ስጋታቸውን የሚያሳስቡበት፣ ግንኙነታቸውን 
የሚያጠናክሩበት፣ በዓለማቀፍ ኢኮኖሚያዊና ፖለቲካዊ 
ጉዳዮች ተገቢውን ስፍራና ትኩረት እንዲያገኙ 
የሚጠይቁበት የጋራ መድረክ ነው። 

የብሪክስ አባል ሀገራትን ከፖለቲካ ይልቅ ምጣኔ 
ሃብት እንዳስተሳሰራቸው ተደጋግሞ ታይቷል። ከሰሞኑ 
የአባል ሀገራቱ የውጭ ጉዳይ ሚኒስትሮች በደቡብ አፍሪካ 
ተገናኝተው ነበር። በዚህ ወቅትም ዓለም በምዕራባዊያን 
ከሚዘወረው ሥርዓት መውጣት እንዳለባት አንስተዋል። 
የደቡብ አፍሪካ የውጭ ጉዳይ ሚኒስትር ናሌዲ ፓንዶር፤ 
ቡድኑ በጂኦፖለቲካ ውጥረት፣ በእኩልነት አለመኖር 
እና በደኅንነት ስጋት ውስጥ ላለው ዓለም ሃሳብ ይዞ 
መቅረቡን ገልጸዋል። የሕንድ የውጭ ጉዳይ ሚኒስትር 
በበኩላቸው ሱብራህማንያም ጃይሻንካር ስብስቡ ዓለም 
ባለብዙ መልክ ስለሆነች ባረጀው መንገድ አዲሱን አጀንዳ 
መፈጸም አይቻልም። ከምንጋፈጣቸው ችግሮች አንዱ 
የምጣኔ ሃብት ጉዳይ ሲሆን ብዙ ሀገራት በጥቂቶች በጎ 
ፈቃድ እንዲኖሩም ሆነዋል ብለዋል።   

ብሪክስ ሲቋቋም ጂኦኢኮኖሚያው አሰላለፍ ተደርጎ 
ቢወሰድም ራሽያና ቻይና በአንድ ወገን አሜሪካና 
ምዕራባውያን በሌላ ወገን የገቡበት ፍጥጫና ግብግብ 
ብሪክስ ወደ ጂኦፖለቲካዊ ኃይል እንዳያጋድል 
እያሰጋ ይገኛል። የኢራን ወደ ቡድኑ መቀላቀል ደግሞ 
ለእስራኤልና ለአሜሪካ ምቾት የሚሰጥ ጉዳይ ካለመሆኑ 
ባሻገር፤ ዩኤኢና ሳውዲ አረቢያ ከአሜሪካ ጉያ ወጥተው 
ወደ ቻይና ማዘንበል መጀመራቸው በተለይ አሜሪካ ላይ 
ስጋት መፍጠሩ አይቀርም። ራሽያና ቻይና በአደባባይ 
ብሪክስ G- 7 ለመገዳደር የተቋቋመ ነው ማለታቸው 
የተቋቋመለት ዓላማ እንዳያስተው ስጋት መፍጠሩ 
አልቀረም። 

ይህን በመፍራት ይመስላል ሕንድና ብራዚል 
ተሽቀዳድመው ብሪክስ G-7 ለመገዳደር ሳይሆን 
በማደግ ላይ ላሉ ሀገራት አለኝታ እንዲሆን ነው ሲሉ 
ያስተባበሉት። ዳሩ ግን አባል ሀገራቱ የቻይናም ሆነ የራሽያ 
መሳሪያ ተደርገው እንዳይታዩ ጥንቃቄ ሊያደርጉ ይገባል። 
ሀገራችን የብሪክስ አባል መሆኗ ትልቅ ዲፕሎማሲያዊ 
ድል ቢሆንም ያን ያህል ደግሞ ብዙ መነሁለል አያሻም። 
በተለያዩ ምክንያቶች የቻይና ኢኮኖሚ በመቀዛቀዝ ላይ 
መሆኑን አዳዲስ መረጃዎች እየወጡ ከመሆናቸው ባሻገር 
ወደኋላ ይንሸራተታል ተብሎ እየተሰጋ ነውና ጥንቃቄ 
ያሻል።

 በአንጻሩ የአሜሪካ ኢኮኖሚ ደግሞ  ከመቼውም ጊዜ 
በላይ በአስተማማኝ ሁኔታ ላይ መሆኑም ሊዘነጋ አይገባ። 
እንደ ሀገር ከሁለት ያጣ መሆንም ሊመጣ ይችላልና ሰከን 
ብሎ ዓለማቀፋዊ ሁኔታውን መተንተን ያስፈልጋል። 
ይልቅ የዓለማቀፍ ግንኙነትና የውጭ ጉዳይ ፖሊሲ 
ጉምቱ የሆነው ሪቻርድ ሃስ ደጋግሞ እንደሚያሳስበው፤ 
ዲፕሎማሲም ሆነ የውጭ ግንኙነት ከሀገር ቤት ነውና 
የሚጀመረው የቤት ሥራችን ላይ ልናተኩር ይገባል። 
ሀገራዊ አንድነትን ማጎልበትና ጦርነትን ማስቆም አለብን። 
ከሰሜኑ የሀገራችን ጦርነት በቅጡ ሳናገግም ሌላ ዙር 
ጦርነት ውስጥ መግባት ነገሩን አንድ ርምጃ ወደፊት ሁለት 
እርምጃ ወደኋላ እያደረገው ነውና ከጦርነት አባዜ ፈጥነን 
መውጣት አለብን።

ሻሎም ! አሜን ።  

የአሜሪካው ኢንቨስትመንት ባንክ 
ጎልድማን ሳክስ በሚቀጥሉት 50 
ዓመታት የብሪክስ አባል ከሆኑ 

ሀገራት ቻይናና ሕንድ አሜሪካንን 
ቀድመው እንደ ቅደም ተከተላቸው 
በኢኮኖሚያቸው ዓለምን ይመራሉ 
ሲል ይተነብያል። ኢትዮጵያም በ6 

ነጥብ 2 ትሪሊየን ዶላር ጥቅል 
የሀገር ውስጥ ምርት 17ኛ ደረጃ 

ላይ እንደምትቀመጥ ባንኩ አክሎ 
ጠቁሟል

ወደ ገጽ 8 ዞሯል

አስቴር ኤልያስ

አዲስ ዘመን፡- ዲፕሎማሲ ምንድን ነው? ከጊዜ 
ወደጊዜ የሚያሳየው ለውጥስ እንዴት ይገለጻል?

አምባሳደር ጥሩነህ፡- ጥቅል ጥያቄ ነው፤ ቢሆንም 
በአጭሩ ስመልሰው ዲፕሎማሲ አንድ ሀገር የራሱን 
ፍላጎትና ጥቅም ሌላው እንዲቀበለውና ከዛ አንጻር 
ጥቅሙን ለማዳበር፣ ወዳጅን ለማብዛት እንዲሁም 
ጠላቶቹን ለመቀነስ የሚደረግ ጥረት ነው። 

ቀደም ሲል ከመንግሥታት ዘንድ ብቻ ይደረግ 
የነበረው ዲፕሎማሲ አሁን አሁን ሰፋ ብሎ ፐብሊክ 
ዲፕሎማሲ በሚል ሕዝብ ለሕዝብ የሚደረግ 
ዲፕሎማሲም አለ። ደግሞ ጠበብ ብሎ በአሁኑ ጊዜ 
ኢኮኖሚው ቅድሚያ ስለያዘ ከሁሉም በላይ የኢኮኖሚ 
ጥቅም አስፈላጊ ሆኖ በመገኘቱ መንግሥታት የኢኮኖሚ 
ዲፕሎማሲን ለይተው እየሰሩበት ይገኛሉ።

አዲስ ዘመን፡- የዲፕሎማሲ መርህ ምንድን 
ነው?

አምባሳደር ጥሩነህ፡- አንድ ሀገር ዲፕሎማሲን 
ሲሠራ መከተል ያለበት መርህ አለ። ይኸውም ከሁሉም 
ጋር ወዳጅ ለመሆን መሞከር፤ ሁሉንም ወዳጅ ማድረግ 
ፋይዳው ከፍ ያለ ነው። ወዳጅ መሆን ካልተቻለ ደግሞ 
ግንኙነቱን ሀገሪቱ በማትጎዳበት ሁኔታ ማድረግ ነው። 
በዚህ ጊዜ ገለልተኛ መሆኑ መልካም ነው፤ ይህ የማይሆን 
ከሆነና አሻፈረኝ የሚል ከሆነ ያ ሀገር ከጠላት ጎን 
እንዳይቆም ለማድረግ መጣር የሚል ነው።

ለዚህ ምክንያቴ አንዳንድ ጊዜ ጠላቶች እንዲተባበሩ 
ራሳችን የምናደርገው ግፊት አለ፤ ለምሳሌ በደርግ ጊዜ 
ከሁሉም ጋር መነታረክ፣ ሁሉንም መውቀስና ሁሉንም 
መዝለፍ ይስተዋል ነበር። ለምሳሌ አረቦች እንደዚህ 
ናቸው፤ ወይም ደግሞ ምዕራባውያን እንደዚህ ናቸው 
ተብሎ ሁሉንም በአንድ ጎራ መፈረጅ ይበዛ ነበር።  እንደዛ 
በምናደርግበት ጊዜ ሁሉም ተጠቅልሎ ወደ አንድ ጎተራ 
ይገባል። በዚህ ጊዜ እኛው ራሳችን አዘጋጅተን ለጠላት 
ራሳችንን አሳልፈን እንደመስጠት ይቆጠራል።   

አዲስ ዘመን፡- ኢትዮጵያ ቀደም ባሉ ጊዜያት 
ከሀገራት ጋር የነበራት ዲፕሎማሲያዊ አካሄድ 
በአጭሩ እንዴት ይገለጻል?

አምባሳደር ጥሩነህ፡- ኢትዮጵያ ዲፕሎማሲያዊ 
ግንኙነት የጀመረችው ራቅ ባለ ዘመን ሲሆን፤ ጅማሬዋንም 
ያደረገችው በሃይማኖቱ ረገድ ከግብጾች፣ ከእስራኤሎችና 
ከግሪኮች ጋር  ነበር።

በተለይ አጼ ቴዎድሮስ ኢትዮጵያን አንድ ለማድረግ 
በተነሱ ጊዜ ከውጪዎቹ ጋር ግንኙነት ለመፍጠር ጥረዋል። 
በዚያን ወቅት የጠየቁትም ከሃይማኖቱ ጋር ተያይዞ እርዱን 
በሚል ነው። በወቅቱ ጥያቄው የቀረበውም ለእንግሊዝ፣ 
ጀርመን፣ ጣሊያንም ጭምር ደብዳቤ በመጻፍ ነበር። 

በአጼ ቴዎድሮስ ጊዜ በሒደት ዲፕሎማሲው 
ከሃይማኖቱ ጉዳይ አልፎ ኢኮኖሚ ጥቅም ላይ አዘንብሏል። 
እነርሱም ሀገራችንን በቅኝ ለመግዛት እያቆበቆቡ የነበረበት 
ወቅት ነው። ስለዚህ ጉዳዩ ከሃይማኖት ጥቅም ወደ 
ኢኮኖሚ ጥቅም ማተኮር የጀመረበት ጊዜ ነው።

ከዚያ በኋላ  ዲፕሎማሲው ጠንካራ ሆኖ የመጣው 
በአጼ ምኒልክ ዘመን ነው። አጼ ምኒልክም በአጼ ቴዎድሮስ 
ጊዜ ሩቅ የነበረው የምዕራቡ ግፊት ደጃፋቸው መድረሱን 
ባዩ ጊዜ አስልተው መንቀሳቀስ ጀመሩ። በወቅቱም አጼ 
ምኒልክ ምዕራባውያኑን ወደእርሳቸው አስጠግተው 
እንደአማካሪም ይጠቀሙባቸው ስለነበር ፖለቲካዊ 
ዲፕሎማሲውን በአግባቡ ጀመሩት ማለት ይቻላል። 
በወቅቱ በ1907 ዓ.ም ገደማ ሚኒስቴር መሥሪያ ቤቶችን 
ማቋቋም ጀመሩ። በዚያን ጊዜ የውጭ ጉዳይ መሥሪያ 

‹‹የብሪክስ አባል መሆናችንን ከዲፕሎማሲው አንጻር 
ባለፉት አምስት ዓመታት ያላየሁት ስኬት ነው›› 

- አምባሳደር ጥሩነህ ዜና

የቀድሞ የሰብዓዊ መብት ኮሚሽነር

ቤትንም አቋቋሙ።  
በወቅቱ አጼ ቴዎድሮስ በሃይማኖቱ በኩል 

ሲያካሂዱት የነበረው የዲፕሎማሲው ጉዳይ እምብዛም 
ባለመሳካቱ አጼ ምኒልክ ደግሞ ከጥቅም አኳያ ማስኬድ 
ፈለጉ። በዚህ ወቅት እርስ በእርስ ይጎሻሸሙ እና ይዋጉ 
የነበሩት ፈረንሳይና እንግሊዝ ናቸው። በመሆኑም አጼ 
ምኒልክ ሁለቱን ሀገራት ያጫውቱ ነበር።

በወቅቱ ደግሞ አካባቢውን በደንብ የተቆጣጠረችውና 
በኬንያም በሱዳንም የነበረችው እንግሊዝ ናት። ከዚያም 
አልፋ ኢትዮጵያንም ትፈልግ ነበር። አጼ ምኒልክ ያደረጉት 
ነገር ቢኖር እንግሊዝና ፈረንሳይ ያልመስማማታቸውን 
ጠንቅቀው ያውቁ ነበርና ዓይናቸውን ወደፈረንሳይ 
አደረጉ። ጣሊያን ኢትዮጵያን እስከ ወረረችበት ጊዜና 
ፈረንሳዮችም የኢትዮጵያን ጓደኝነት ክደው እኛን 
ለእንግሊዞችና ለጣሊያኖች አሳልፈው እስከ ሰጡበት ጊዜ 
ድረስ የነበርነው ከፈረንሳይ ጋር ነው።   

በመጨረሻም ጣሊያኖቹ ኢትዮጵያ ላይ እያየሉ 
መምጣታቸውን ሲያስተውሉ ፈረንሳዮች ጣሊያን 
ኢትዮጵያን በቅኝ ብትይዛት አይከፋንም ማለት ጀመሩ። 
‹‹ሊግ ኦፍ ኔሽን››ም የእነርሱ ስለሆነ ወደእነርሱ አዘነበለ። 
ስለዚህ ኢትዮጵያ የጣሊያን ግዛት ናት የሚለውን 
ተቀበሉ። ኢትዮጵያ ላይ የመጀመሪያውና ትልቁ ክህደት 
የተፈጸመብን በፈረንሳይ ነው።

አዲስ ዘመን፡- አጼ ኃይለሥላሴም ከመጡ 
በኋላ?

አምባሳደር ጥሩነህ፡- በወቅቱ ንጉሱ አቤቱታ 
ቢያቀርቡም ምንም ሊፈይድ አልቻለም። አጼ ኃይለሥላሴ 
‹‹ሊግ ኦፍ ኔሽን›› ያድነናል፤ ምክንያቱም ይህ ድርጅት 
ጉልበት የሌላቸውን ታዳጊ ሀገራት ያግዛል በሚል ‹‹ሊግ 
ኦፍ ኔሽን›› ለመቀላቀል ጥያቄ አቀረቡ። በወቅቱ ኢትዮጵያ 
አልሰለጠነችም፤ ከዚያም የተነሳ የዓለም አቀፍ ማኅበር 
አባል ልትሆን አትችልም፤ አሁንም ባሪያ እየነገደች ነው፤ 
ዴሞክራሲ የለም፤ ሰብዓዊ መብትም የሚባል ነገር የለም 
በሚሉ ምክንያቶች  ኢትዮጵያን ላለመቀበል ከፍተኛ 
ውዝግብ ተፈጥሮ ነበር። ይሁንና ቀደም ሲል በብዙ ነገር 
ይረዱን እንደነበሩት ፈረንሳዮች አይነት  ሩሲያ ረድታን 
ወደ ‹‹ሊግ ኦፍ ኔሽን›› ገባን። 

ቀደም ሲል እንደገለጽኩልሽ ፈረንሳይ ደጋፊያችን 
የነበረች ብትሆንም በኋላ ላይ ግን በወቅቱ አብረን በጋራ 
ለመጠቀም የሠራነውን የባቡር መስመር ዘጋችብን። 

እንግሊዝም ብትሆን ጣሊያን በወረረችን ጊዜ 
ከኢትዮጵያውያን አርበኞች ጋር ጣሊያንን ተዋግታ 
ያስወጣችው ለእኛ ብላ አይደለም። አስቀድሜ 
እንደጠቀስኩልሽ ሁሉም ተስማምቶ እንደመስዋዕት በግ 
አሳልፈው ከሰጡን በኋላ ነው የማስመሰል ትግበራውን 
የቀጠሉት።

እኛ ሁሌም ቢሆን አንዱ ሲገፋን ወደሌላ እንጠጋለን። 
እንግሊዝን ለመቋቋም ስንል ምንም እንኳ ከድተውን 
የነበሩ ቢሆንም ከፈረንሳይ ጋር ቆመን ነበር። እንግሊዞች 
ደግሞ ሊረዱን በመጡ ጊዜ ከቅኝ ግዛት ትንሽ በተሻለ 
እንደ ፕሮቴክቶሬት (ጥበቃ) አይነት ያዙን።

በወቅቱ እኛ ማድረግ የጀመርነው ፊታችንን ወደ 
አሜሪካ ማዞር ነው። ብር ስጡንና የራሳችንን ገንዘብ 
እናሳትም ማለትም ጀመርን። ምንም እንኳ እንግሊዞች 
ሳይፈቅዱ ከሌላ ሀገር ጋር መገናኘት አይቻልም የሚል 
እሳቤ ቢኖርም ጥበብ በተሞላበት መንገድ ንጉሱ ይነጋገሩ 
ነበር። ከዚያም የአሜሪካን ድጋፍ እያየለ መምጣት 
ጀመረ። ስለዚህም የኢትዮጵያን ነጻነት ማረጋገጥ 
የቻልነው ብልጠት በተሞላበት የአመራር ጥበብ ነው።

ኢትዮጵያን ከፍ ያለ ፈተና ባጋጠማት ጊዜ የደርግ 
መንግስት ወደስልጣ ሊመጣ በተቃረበ ጊዜ ነበር። 
ወቅቱ በጣም ግራ የሚያጋባ ነበር። መሳሪያ ከአሜሪካኑ 
ዘንድ ለማግኘት ችግር የሆነበት እና ከዚህ የተነሳ 
እርዳታም ለማግኘትም መሯሯጥ የበዛበት ነበር፤ ይሁንና 
አልተሳካም። 

    በወቅቱ ሩሲያ ሱማሊያን እስከአፍንጫቸው 
አስታጥቃ ነበር። በኢትዮጵያ አካባቢ ሲንቀሳቀሱ የነበሩት 
ደግሞ በአረቦች እርዳታ በጣም አይለው ነበር። በአንድ 
በኩል ሩሲያ ያስታጠቀቻት ሱማሊያ አለች፤ በሌላ በኩል 
ደግሞ አረብ ያስታጠቀው በኢትዮጵያ አካባቢ ሲንቀሳቀሱ 
የነበሩት ተዋጊዎች አሉ። ከዚህ የተነሳ የኢትዮጵያ ኢኮኖሚ 
በእጅጉ ተዳከመ፤ አሜሪካ መሣሪያ ከለከለችን። በሀገር 
ውስጥም ውንዥብር ነበር፤ ሁኔታው ሀገሪቱን ከቀውስም 
በላይ አደረጋት። በዚህ ላይ ደግሞ እኛ ኢትዮጵያውያን 
የሌሎች ሴራ እምብዛም አይገባንም ነበር። ኮሚኒዝም 
ይምጣ አንዴ ሶሻሊዝም ይምጣ እንበል እንጂ በምን 
መልኩ እንደሚመጣ ብዙም እውቀቱ አልነበረንም። 

በደርግ ጊዜ ከሩሲያ ጋር በመሆን ሶሻሊስት ሀገር 
ሆነን። በወቅቱ ከዚህች ሀገር መሣሪያ እናገኝ ነበር፤ 
የቀድሞው የሶቬት ኅብረት መሪ ሚካኤል ጎርቫቾቭ 
መጥተው ከምዕራባውያኑ ጋር ስምምነት ፈጠሩና እኛ 
ዝም ብለን መሳሪያ አንሰጥም ወደማለቱ አዘነበሉ። ልክ 
አሜሪካውያኑ እንደከለከሉን ሁሉ መሳሪያ ከፈለጋችሁ 
ከፍላችሁ ወስዱ አሉን። ምክንያቱም እርሳቸው 
ግንኙነታቸውን ከምዕራባውያኑ ጋር በማድረጋቸው ነው። 

ሀገራቸውንም ለምዕራባውያኑ አሳልፈው 

ኢትዮጵያ በዘመኗ ሁሉ የሚገዳደራት እንዳልጠፋ በብዙዎች ዘንድ የሚታወቅ ነው። ባሳለፈቻቸው ዓመታት አንዱን ችግር 
በድል ተወጣሁት ስትል ሌላ መከራ ሲደቀንባት ቆይቷል። ከተለያዩ ሀገራትም ዓይን ያፈጠጠና ጥርስ ያገጠጠ ተጽዕኖም በየጊዜው 
ሲፈታተናት ከርሟል። ይሁንና ላጋጠማት ፈተና ሁሉ እንደየአመጣጡ ምላሽ በመስጠትና በድል ከማለፍ በዘለለ ለአፍታም ቢሆን 
ተንበርክካ አታውቅም። 

ሆኖም አሁንም ድረስ ይህ ፈተና ያልተላቀቃት ስለመሆኑ ከማንም የተሰወረ አይደለም። በዚህ ፈተና ውስጥ ሆና ግን 
በርካታ ስኬቶችን በማስመዝገብ ላይ ትገኛለች። ከልማቱ ባሻገር በዲፕሎማሲውም ረገድ ውጤታማ በመሆን ላይ ናት። ከዚህ 
ከዲፕሎማሲው ጋር ተያይዞ ያለፈችበት ሒደትና ከሰሞኑን የብሪክስ ጥምረትን የተቀላቀለችበት አካሄድ በተመለከተ ከቀድሞው 
ዲፕሎማትና የሰብአዊ መብት ኮሚሽነር ከአምባሳደር ጥሩነህ ዜና ጋር አዲስ ዘመን ቆይታ አድርጓል። መልካም ንባብ። 

ጦርነቱ፣ በሕዳሴ ግድብ 
ላይ ሲያደርስብን የነበረው 

ጫና እና የውስጥ ሽኩቻ ሁሉ 
እያለ ኢኮኖሚያችን ከፍ ያለ 

በመሆኑ ይህ የሚያሳየን 
የመንግሥትን ትጋትና 

በቁርጠኝነት እንዲሁም ትጉ 
አመራርነትና ጥበብ ነው



ፖለቲካና ወቅታዊ

‹‹የብሪክስ አባል መሆናችንን...
በመስጠታቸው ተፍረከረኩ፤ ተከፋፈሉም። 
ከምዕራባውያኑ ጋር ኅብረት ፈጥረው የነበረውም 
ሀገሬን ሀብታምና ዴሞክራሲያዊ አድርጋለሁ በሚል 
እሳቤ ነበር። ነገር ግን ምዕራባውያኑ በብልጣብልጥነት 
ሲያጨበጭቡላቸው መሪው የማያውቁበትን ዳንስ 
መደነስ ጀመሩ። ከዚያ የተነሳ እነዩክሬንን በወቅቱ ነጻ 
እንዲወጡም ያደረጉት እርሳቸው ናቸው። ስለዚህም 
የደርግ የሶሻሊዝም ምርጫ ውጤት ሳያመጣ ለውድቀቱም 
መንስኤ ሆነ።

በኢህአዴግ ዘመን ኢትዮጵያ ከሁሉም ጋር የተሻለ 
ግንኙነት አላት ማለት ይቻላል። በወቅቱ ከአሜሪካኖች 
ጋር ከፍተኛ ግንኙነት እንድንፈጥርም አስችሏል።

አዲስ ዘመን፡- ባለፉት አምስት ዓመታት 
ከለውጡ በኋላ ያስተዋሉት የዲፕሎማሲው ሥራ 
እንዴት ይገለጻል? 

አምባሳደር ጥሩነህ፡- የዶክተር ዐቢይን አገዛዝ ፈተና 
የሆነበት የውጪው ዓለም ሳይሆን የውስጡ ጉዳይ ነው። 
በኢህአዴግ እምቢታ የቆየውን ሊበራል የማድረግ ሁኔታ 
እና ከኤርትራ ጋር ሰላም ማስፈኑን  እርሳቸው ማሳካት 
ችለዋል። በዚህ ወቅት ደግሞ በምዕራባውያኑ በኩል 
የመማረክ ሁኔታ መስተዋል ጀመረ። 

ይሁንና በመሀል መሸካከር መጣ፤ ለዚህ ደግሞ 
ምክንያቱ የቀድሞው የአሜሪካ ፕሬዚዳንት ትራምፕ ታላቁ 
የኢትዮጵያ ሕዳሴ ግድብን በተመለከተ የኢትዮጵያን 
መንግሥት ለግብጽ ፈርም በማለታቸው ነው። 

ይህ ደግሞ ለመንግሥት ቀይ መስመር የማለፍ ያህልና 
የኢትዮጵያ ሕዝብ እንደ ዓይን ብሌኑ የሚጠብቀው ጉዳይ 
በመሆኑ ሕዝቡ ከኪሱ ገንዘብ እያወጣ የሠራውንና የስንት 
ዓመት ሕልሙን ለግብጽ አሳልፌ አልሰጥም በሚል 
ዶክተር ዐቢይ አቋም ያዙ። 

ግብጽ ፍላጎቷ የነበረው አብረን እናስተዳድር፤ በጋራ 
ስም ይሁን የሚል ነው። በተለይ ኢትዮጵያ የምትሠራው 
ነገር ሁሉ ግብጽን እያስፈቀደች ይሁን ብለውም ነበር። 
ይህ ደግሞ በፍጹም የማይሆን ነው። በዚህ ሁሉ ግን 
የዶክተር ዐቢይ ጥንካሬ ያስደነግጣቸው ነበር። በመሆኑም 
በኢኮኖሚው አዳክመው ሌላ መንግሥት እንዲመሠረት 
ፍላጎት ነበራቸው፤ ከዚህ የተነሳ የቀድሞው ኢህአዴግ 
ተመልሶ እንዲመጣ ይፈልጉ ነበር። ይህን ለማድረግ 
ደግሞ እርስ በእርስ እንድንናከስ እያደረጉን ነው።

አዲስ ዘመን፡- ባለፉት አምስት ዓመታት 
ኢትዮጵያ እንደ ዓለምም ያጋጠማት የኮቪድ 
ችግር፤ ብሎም ጦርነቱም ነበር፤ ይህ በመሆኑ 
ኢኮኖሚዋን ፈትኗል፤ በዚህ ጊዜ ያስተዋሉት 
የዲፕሎማሲ አካሄድ እንዴት ይገለጻል?

አምባሳደር ጥሩነህ፡- ያ ሁሉ ግፊት ቢኖርም 
ከዚያ በተጨማሪ በእኛ ላይ የተመዘዘብን ጎራዴ ስለታም 
ነው፤ ይሁንና አንገታችንን ሊቆርጠው አልቻለም። 
እርግጥ ነው ኮቪዱም ሆነ ጦርነቱ እንኳ እያለ በአፍሪካ 
ኢኮኖሚያቸው እያደገ ነው ከሚባሉት ሀገራት መካከል 
እንገኛለን። ምንም እንኳ ኮቪዱ ከሌላው የዓለም ክፍል 
ጋር እኩል የነካን ብንሆንም ጦርነቱ፣ በሕዳሴ ግድብ ላይ 
ሲያደርስብን የነበረው ጫና እና የውስጥ ሽኩቻ ሁሉ 
እያለ ኢኮኖሚያችን ከፍ ያለ በመሆኑ ይህ የሚያሳየን 
የመንግሥትን ትጋትና በቁርጠኝነት እንዲሁም ትጉ 
አመራርነትና ጥበብ ነው።

በተለይ ደግሞ ቴሌንና ባንክን የመሰሉ ተቋማትን 
ሊበራላይዝ ማድረግ መጀመራችን ሀገሪቱ አጥብቃ 
የዘጋችውን በሯን እየከፈተች ነው በሚል ተስፋ 
የሚጣልባት ሀገር መሆን ችላለች። ኢትዮጵያ እያሳየች 
ባለው ዲፕሎማሲያዊ አካሄድም የተቀረው የዓለም ክፍል 
ሊያጣት አይፈልግም። ኢትዮጵያን ማጣት ማለት ሌሎች 
የአፍሪካ ሀገራትን ማጣት ነው በሚልም እሳቤ ከእኛ ጋር 
የሚሠሩ በርከት እያሉ ነው።

አዲስ ዘመን፡- እንደሚታወቀው ሩሲያ 
ኢትዮጵያን በተመለከተ በጸጥታው ምክር ቤት 
በሚነሱ ጉዳዮች ድጋፏን በመስጠት ከጎናችን 
ስትቆም ነበር፤ ቻይናም እንዲሁ ድጋፍ ስታደርግ 
ነበር፤ የሁለቱን ወዳጅነት እንዴት ያዩታል?

አምባሳደር ጥሩነህ፡- ለምሳሌ ሩሲያን ብንጠቅስ 
ከምታደርገው ነገር በመነሳት ገሚሱ ሀገሪቱ የኦርቶዶክስ 
እምነት ተከታይ በመሆኗ ነው ያንን የምታደርገው ይላሉ፤ 
ሌላው ደግሞ ሌላ ይላል፤ በእኔ በኩል ግን የኦርቶዶክስ 
ሃይማኖት ተከታይ መሆኗ አንድ ነገር ሊሆን ይችላል። 
ከዛ ሌላ ግን ምዕራባውያኑን ለመጋፋት የምትችል ሀገር 

ኢትዮጵያ ናት የሚል ድምዳሜም ስላላቸው ይመስለኛል።
ሩሲያዎች ከድሮ ጀምሮ አንድም ጊዜ ቢሆን ከእኛ 

ተለይተው አያውቅም። ከሱዳን ጋር በነበረው ጦርነት 
በአጼ ዮሐንስ ጊዜ መሣሪያ ሰጥተውናል። በአድዋ ጊዜም 
እንዲሁ መሣሪያ በመስጠት ድጋፋቸውን አሳይተውናል። 

በጣሊያን ጦርነት ጊዜም ሁሉም ሀገራት የጣሊያን 
ቅኝ ተገዥ ናት ብለው በ‹‹ሊግ ኦፍ ኔሽን›› አውጀውብን 
ነበር። በወቅቱ አይሆንም ካሉ አምስት ሀገራት 
መካከል አንዷ ሩሲያ ነበረች። በሱማሊያ ጦርነት ሆነ 
በታላቁ የኢትዮጵያ ሕዳሴ ድርድርም ጊዜ ድጋፋቸው 
አልተለየንም። በተለይ ማዕቀብ እንዳይደረግብን በብዙ 
ደግፈውናል። ለመጣብን መከራ ሁሉ የደረሱልን ናቸው 
ማለት የሚቀል ነው። በምላሹ ግን በእኛ በኩል ብዙም 
አላደረግንላቸውም። በዩክሬንና በሩሲያ መካከል 
በተደረገው ጦርነት የሚመለከት ጉዳይ ላይ እንኳ ትልቁ 
ያደረግነው ነገር ቢኖር ድምጸ ተአቅቦ ማድረግ ነው፤ 
ከዚያ በፊት ደግሞ ምንም አይነት ድምጽ ላለመስጠት 
ትተን መውጣታችን የሚታወስ ቢሆንም የተሻለ እርምጃ 
ነው ለማለት አልሞክርም። 

ከቻይና ጋር ያለን ግንኙነት የሚያስፈልገን ነው፤ እኛ 
ብቻ ሳንሆን አሜሪካ ራሷ ያለቻይና መኖር አትችልም። 
ከጥቂት ጊዜ በኋላ በዓለም ኢኮኖሚ የበላይ የምትሆነው 
ቻይና ናት። በተለይ ለታዳጊ ሀገሮች ብድርም ሆነ ድጋፍ 
በማድረግ ላይ ናት። ፖሊሲዋም ጥሩ የሚባል ዓይነት 
ነው፤ እንዲህም ስል ለምሳሌ በሀገር የውስጥ ጉዳይ 
መግባት አትፈልግም፤ የምትለው ነገር ቢኖር ዓለምን 
ለሰው ልጅ ምቹ እናድርግ ነው። የኢኮኖሚ ማዕቀብ 
ማድረግም አትፈልግም። ከዚህ የተነሳ የምዕራቡ ጫና 
ያንገሸገሸው ሁሉ ፊቱን ወደቻይና በማድረግ ላይ ነው። 

ቻይና ብዙ እያደረገችልን ነው። ከቻይና ብድር ሳናገኝ 
የሰራነው ልማት የለም፤ ስለሆነም የሁለቱንም ሀገር ጉዳይ 
አጥብቀን መያዝ አለብን። ለነገም ተገን የሚሆኑ ናቸው።

አዲስ ዘመን፡- በአሁኑ ወቅት ዲፕሎማሲያችን 
ምን መሆን አለበት ይላሉ?

አምባሳደር ጥሩነህ፡- መጥፎውን አስወግደን ጥሩ 
ነገር ለመጠቀም ምን ማድረግ አለብን የሚለውን ማጤን 
መልካም ነው። መፍትሔው ሌትና ቀን የዓለምን ሁኔታ 
ሒደት መመርመር፣ ማየት፣ ማጤን ነው። ከዚያም 
እንደየአስፈላጊነቱ መፍትሔ ደግሞ ማበጀት ያስፈልጋል። 
እያንዳንዱን ጉዳይ በማየት እርምጃ ለመውሰድ አስቀድሞ 
የሁኔታዎችን አቅጣጫ ማጤን ይገባል። እስካሁን 
እየተጓዝንበት ያለው መስመር ጥሩ የሚባል ነው፤ የበለጠ 
ግን ማጠናከር ያስፈልጋል።

አዲስ ዘመን፡- ኢትዮጵያ የብሪክስ አባል ሀገር 
መሆኗ ከምዕራቡ ዓለም ይነጥላታል የሚሉ አካላት 
አሉ፤ የእርስዎ አተያይ ምንድን ነው?

አምባሳደር ጥሩነህ፡- ምዕራባውያኑ የኢትዮጵያ 
ነፍስ አባት አይደሉም። ጥቅማችንን የምናሰፋበትን 
አቅጣጫ ሁሉ የመቃኘት መብት አለን። ደግሞም እኛ 
የዚያን ያህል ከምዕራቡ ክፍል የፖለቲካም ሆነ የኢኮኖሚ 
ጥቅም የምናገኝ አይደለንም። እኛ ለራሳችን ጥቅም 
የምናደርገው ሁሉ ምዕራቡን ያስቀይመዋል ከተባለ 
ጥቅማችንን አሳልፈን ለእነርሱ ለመስጠት ዝግጁ የሆንን 
ሀገር ነን ማለት ነውና ይህ መሆን የለበትም። 

በቅርቡ በፖለቲካም ሆነ በመሳሪያ ለመደገፍ አሜሪካ 
ከሕንድ ጋር ተዋውላለች። ሕንድ ይህን ማድረጓ የብሪክስ 
አባልነቷን እንድትለውጥ አላደረጋትም። እኛ ዘንድ ሲሆን 
ምን አዲስ ነገር አለው? ከምዕራባውያን ጋር ያለን የተለየ 
ግንኙነትስ የሚባለው ምንድን ነው? እርግጥ ነው የእህል 
እርዳታ ይሰጡናል። ይህ ሁሉ መሬትና ከፍተኛ የሕዝብ 
ቁጥር ይዘን በአግባቡ በማቀናጀት ራሳችንን መመገብ 
ባለመቻላችን እየለመንን እንበላለን። ልመናው ደግሞ 
እኛን ይጎዳል። 

ሌላው ደግሞ ሌሎች ሀገሮች ሁሉ ለምሳሌ 
ከሳዑዲ አረቢያ ጋር እንዲሁም ከአረብ ኢሜሬቶች ጋር 
ምዕራባውያኑ ያላቸው ግንኙነት በጣም ስትራቴጂያዊ 
ነው። በብዙ ጥቅምም የተቆላለፈ ነው። በዶላር ካልሆነ 
በስተቀር ጋዝን ለሌላ አልሸጥም እስከሚል ቃል መገባባት 
የደረሰ ነው። እነርሱም የደህንነት ዋስትና ለመስጠት 
ተስማምተዋል። ይህ የሆነው ምናልባትም ከግማሽ ምዕተ 
ዓመት አካባቢ በፊት ነው። ይህ ሆኖ እያለ እነርሱ ላይ 
ጫና ሳይፈጠር ኢትዮጵያ ላይ የተለየ ነገር የሚመጣበት 
ምክንያት አይታየኝም። ከእነዚህ ሀገራት በላይ ኢትዮጵያ 
ከምዕራባውያኑ ጋር ያደረገችው የጥቅም ትስስር እንኳ 
የለም። 

አዲስ ዘመን፡- ኢትዮጵያ የብሪክስ አባል ሀገር 

ሆና የመመረጧን ጉዳይ ከዲፕሎማሲው አኳያ 
እንዴት ይመዝኑታል

አምባሳደር ጥሩነህ፡- እጅግ በጣም ከፍተኛ 
ጥቅም የሚሰጥ እና ትልቅ ደረጃ ያለው እንደሆነ ነው 
የምረዳው። ኢትዮጵያ የብሪክስ አባል መሆኗን ባለፉት 
አምስት ዓመታት ከተደረገው የዲፕሎማሲ ስኬት ልቆ 
ያገኘሁት ድል ነው። እጅግ በጣም ከፍተኛ ውጤት ነው። 
ከዚህ በፊት እንዲህ ዓይነት ድልን አልተቀናጀንም ማለት 
እችላለሁ።   

እንዲህ ዓይነቱ ሥራ በከፍተኛ ደረጃ የሚሠራ 
እንደመሆኑ በተሠራው የላቀ ሥራ የኢትዮጵያ መንግሥት 
ሊመሰገን ይገባዋል ባይ ነኝ። የተገኘው ውጤት ግዙፍ 
ነው። በመሆኑም ይህ ከዲፕሎማሲው አንጻር እስካሁን 
ድረስ ባለፉት አራትና አምስት ዓመታት ውስጥ 
ያላየሁት ዓይነት ስኬት ነው። የብሪክስ አባልነት ጉዳይ 
ከዲፕሎማሲው አንጻር ባለፉት አምስት ዓመታት 
ያላየሁት አይነት ስኬት ነው።  

አዲስ ዘመን፡- ኢትዮጵያ የብሪክስ አባል 
በመሆኗ በኢኮኖሚው በኩል ምን ልትጠቀም 
ትችላለች?

አምባሳደር ጥሩነህ፡- አንዲት አገር ከሌላ አንድ 
አገር ጋር እንኳ ዲፕሎማሲያዊ ግንኙነቴን አሻሽዬ 
ሁለንተናዊ የሆነ ጥቅም አገኛለሁ በሚል አምባሳደሯን 
ወደሌላ ሀገር በመላክ ተጠቃሚ ለመሆን ትጥራለች። 

ብሪክስ የሚባለው ጥምረት ደግሞ በዓለም ላይ 
እየወጡ ያሉ ኃያላን ሀገራት እየተሰባሰቡበት ያለ ነው። 
ይህ ጥምረት በዓለም ላይ ከሚገኘው የሕዝብ ብዛት አኳያ 
ሲታይ ከ40 በመቶ በላይ ነው። ሁለተኛው ደግሞ በሀብት 
ሲታይ በዚህ ጥምረት ያሉ ሀገራት ሀብት 31 በመቶ ነው።

ጂ7 የሚባሉ ሀገራት ሀብታም እና ኃያል የሚባሉ 
ሀገራት ስብስብ ሲሆኑ፤ የዚህን ያህል ሀብት የላቸውም፤ 
ከዚህ በተጨማሪ ከጂ7 ሀገራት ይልቅ የብሪክስ ስብስብ 
በፍጥነት እያደጉ ያሉ ሀገራት ናቸው። ለማደግም በጣም 
ከፍተኛ ተስፋ የተጣለባቸው ናቸው። እነቻይና እና ሕንድ 
የበለጠ ለማደግ ምቹ ሁኔታ ያላቸው ሀገራት ናቸው። 

እንዲያውም በዓለም ላይ በሚቀጥሉት ጥቂት 
ዓመታት እነዚህ ሀገራት በአግባቡ ሲቆራኙ 60 በመቶ 
የዓለምን ኢኮኖሚ ይይዛሉ ተብሎ ይጠበቃል። ከዚህ 
በተጨማሪ ጥምረቱን ለመቀላቀል ያመለከቱ ሌሎች 
በኢኮኖሚያቸው ከፍ ያሉ እንደ ቬኒዜዌላ ዓይነት ሀገራት 
ሲቀላቀሉ ኢኮኖሚው 70 እና 80 በመቶ ይሆናል የሚል 
ግምት አለ። 

እኛ እነዚህ ሀብታም ከሆኑ እና ከእኛ በጣም ከተሻሉ 
እንዲሁም በጣም በፍጥነት እያደጉ ካሉ ሀገራት ጋር 
መወዳጀትና መቧደን የሚፈጥርብን ችግር ሳይሆን ከፍ 
ያለ ጥቅምን ነው። 

አንዳንዶች ይህ መንግሥት የሚያደርገውን መልካም 
ነገር ሁሉ መጥፎ ነው የሚሉ ናቸው። ይህንንም 
ድምጻቸውን ከፍ አድርገው ይናገራሉ። አንዳንዶቹ 
የሚናገሩት ለምዕራባውያኑ ጥብቅና ቆመው ነው። 
መንግሥት ግን እየሠራ ያለው ለሕዝብ የሚጠቅም ሥራ 
መሆኑ ሊዘነጋ አይገባም። 

አዲስ ዘመን፡- ኢትዮጵያ የብሪክስ አባልነቷ 
የተረጋገጠ በመሆኑ በጥምረቱ ብርቱ ተዋናይ 
ለመሆን ምን ይጠበቅባታል? ከጥምረቱ የምናገኘው 
ጥቅም እንደተጠበቀ ሆኖ እኛስ ምን እናበረክታለን?

አምባሳደር ጥሩነህ፡- በመጀመሪያ ደረጃ ኢትዮጵያን 
የብሪክስ አባል አድርገው ሲቀበሏት ዓይናቸውን ጨፍነው 
አይደለም። ኢትዮጵያ በአፍሪካ ሀገራት ተጽዕኖ መፍጠር 
የምትችል ሀገር ነበረች፣ አሁንም እየፈጠረች ናት። 
ወደፊትም ትፈጥራለች። ያንን ያላትን ተጽዕኖ ፈጣሪነቷን 
ይዛ ትመጣለች የሚል እምነት ስላላቸው ነው። 

የፖለቲካ ተጽዕኖ ፈጣሪነቷ አለ። በሰላምና ደህንነት 
ዙሪያ የሠራቸው ሥራ እና እየሠራችው ያለ ሥራ በራሱ 
ከፍተኛ ነው። የብሪክስ አባል ሀገራት የሚመሩበት ዋና 
መርሆዎች ሦስት ናቸው። የመጀመሪያው ተከታታይነት 
ያለው እድገት ሁለተኛው ሰላምና ደህንነት ሲሆን፤ 
ሦስተኛው ደግሞ በቴክኖሎጂ መዘመን ነው። እነዚህ 
ሦስቱም ለእኛ የሚስማሙና የሚጥቅሙ ናቸው። 

ከዚያ ውስጥ ሰላምና ደህንነት ላይ እኛ እየደረሰብን 
ያለ አሳዛኝ ነገር አለ። ይሁንና በቅርቡ እንደሚፈታ ተስፋ 
አደርጋለሁ። ነገ የተሻለ ደረጃ ላይ እንደርሳለን። ስለዚህ 
በአፍሪካ ብሎም በዓለም አቀፍ ደረጃ ለሰላምና ጸጥታ 
በከፍተኛ ሁኔታ የድርሻችንን እንወጣለን። ይህንን የላቀ 
ድርሻችንን ይዘን እንቀርባለን። 

ሌላው በኢኮኖሚ ደረጃ ሲመዘን ደግሞ 
እንደሚታወቀው የኢትዮጵያ እድገት ፈጣን የሚባል 
ነው። ከ15 እና ከ20 ዓመት በፊት ኢትዮጵያ ከዓለም 
ሀገራት ኢኮኖሚያቸው ከመጨረሻው ናቸው ከሚባሉ 
ሦስተኛ ላይ የምትገኝ የነበረች ሀገር ናት። በተመሳሳይ 
ከአፍሪካ መጨረሻዎቹ ሀገራት ሦስተኛ ደረጃ ላይ ነበርን። 

በአሁኑ ወቅት ከአፍሪካ በኢኮኖሚ ከላይ ወደታች 
ሲቆጠር ሦስተኛ ደረጃ ላይ እንገኛለን። ትንሽ እኛን 
አልፈው የሚታዩት ግብጽ፣ ናይጄሪያና ደቡብ አፍሪካ 
ናቸው። ይህ ደግሞ ኢትዮጵያ ያላትን ትልቅ ተስፋ 
የሚያሳይ ነው። ጥምረቱም  አባል እንድንሆን ያደረገን 
ያንን ይዘን እንደምንመጣ ስላወቀ ነው። ምክንያቱም 
በአሁኑ ደረጃ በአፍሪካም ሆነ በሌላው አህጉር ለአባልነት 
መመረጥ የሚችሉ በኢኮኖሚያቸው ከእኛ የተሻሉ አሉ። 
እኛ እንሻላለን እንዴት ኢትዮጵያን ትቀበላለችሁ ብለውም 
የተከራከሩ ሀገራት አሉ። ነገር ግን ጥምረቱ  ኢትዮጵያን 
የተቀበለው ይህን ሁሉ እያየ ነው። ስለዚህ የእኛ የሆነን 
እና ልንሰጣቸው ያለውን ነገር መኖሩን አምነው ነው 
የተቀበሉን ማለት እችላለሁ።

አዲስ ዘመን፡- በቅርቡ ‹‹የዲፕሎማሲ ፋና›› 
በሚል ርዕስ ያልዎን ልምድና እውቀት በመጠቀም 
ለአንባቢያን መጽሐፍ እነሆ ብለዋል፤ አንኳር ጉዳዩ 
ምንድን ነው?

አምባሳደር ጥሩነህ፡- መጽሐፉን መጻፍ የጀመርኩት 
ከሁለት ዓመት በፊት ነው። ይሁንና አንድ ዓመት ከጤና 
ጋር ተያይዞ ትንሽ አመም ስላደረገኝ ጥቂት ጊዜ ተጓትቷል፤ 
መጽሐፉ ዲፕሎማሲያችን ቀደም ሲል ምን አይነት ነበር? 
ምን ዓይነት ችግርስ አጋጥሞን ነበር? የሚለውን ለመዳሰስ 
ሞክሯል። በችግራችን ወቅት ከጎናችን የቆመው ማን ነበር? 
ማንስ ከዳን? የሚሉትንም ለማሳየት ሞክሯል።

በተለይ አንድ 15 ዓመት ያህል ሳገለግል የነበረው 
በብራስልስ እና በኒዮርክ ነው። በዛ ቦታ በርካታ 
ነገር ይነሳል፤ ይሰማልምና ያንን አካባቢም ለመግለጽ 
ሞክሬያለሁ። 

በነገራችን ላይ ኢትዮጵያ በብዙ የምትወደድ ሀገር 
አይደለችም፤ ኢትዮጵያ የነጮች የበላይነት እንዳይኖር 
ለጥቁሮች አርዓያ የሆነች ሀገር ናት፤ ከዚህ የተነሳ ምዕራቡ 
ብዙም አይወደንም። ግብጽና እነግብጽ አካባቢ ያሉት 
በእኛ ላይ የበላይነታቸውን ለማሳየት ሲጥሩ በፈለጉት 
መንገድ አንሄድላቸውም። ግብጽም የአረብ ሀገሮች 
በውሃችን ላይ ጫና ለመፍጠር ይጥራሉ። ከዚህ የተነሳ 
በቅርብም በሩቅም ብዙ አንወደድም። ያሉን ከሰሀራ በታች 
ያሉ ሀገራት ሲሆኑ ከእነርሱ ጋር ሰላም ነን። 

አዲስ ዘመን፡- መጽሐፍዎን በዲፕሎማሲው 
ዘርፍ ከጻፉ ጸሐፍት ምን ልዩ ያደርገዋል?

አምባሳደር ጥሩነህ፡- እኔ የዲፕሎማሲውን ሥራ 
በንባብ ከሚገኘው እውቀት በዘለለ ተዋናዩ ስለሆንኩ 
በተግባር ማወቄ ልዩ ያደርገዋል። ለጉዳዩ ባይተዋር 
አይደለሁም። በመጽሐፌ በዲፕሎማሲው ዘርፍ ጉዳት 
አድርሰዋል ያልኳቸውን አካላት ስም በመጥራት እውነቱን 
ለመጻፍ ሞክሬያለሁ። ማንም ይጎዳኛል በሚል የተውኩት 
ነገር የለም፤ እውነቱን ጽፌያለሁ። መጽሐፉን ሰው አንብቦ 
ከሚሰጠው አስተያየትም በመነሳት በእንግሊዝኛ ቋንቋ 
ዘርዘር አድርጌ ለመጻፍ እሞክራለሁ። 

አዲስ ዘመን፡- ከልብ አመሰግናለሁ።
አምባሳደር ጥሩነህ፡- የኢትዮጵያ ፕሬስ ድርጅት 

ደጋግሞ እንዲህ አይነት እድል ስለሰጠኝ እኔም ከልብ 
አመሰግናለሁ። 

ኢንቨስትመንት
አዲስ ዘመን    ሐሙስ ነሐሴ 25 ቀን 2015 ዓ.ም 

ኢኮኖሚ

አንተነህ ቸሬ

ለመነቃቃት የሚታገለው የትግራይ ኢንቨስትመንት

በሰሜኑ የኢትዮጵያ ክፍል ከነበረው ጦርነት 
ጋር ተያይዞ የተፈጠሩ ክስተቶች ለኢንቨስትመቱ 
ዘርፍ መሰናክል እንደነበሩ በተደጋጋሚ ተገልጿል። 
ከጦርነቱ ጋር ተያያዥነት ያላቸው የኢትዮጵያ ከ‹‹አጎዋ›› 
(AGOA) መታገድ እና የዓለም አቀፍ ሚዲያዎች 
ጫና የኢንቨስትመንት ዘርፉን ከፈተኑት ተግዳሮቶች 
መካከል ይጠቀሳሉ። ዋናው የጦርነቱ ቀጣና የነበረው 
የትግራይ ክልል ዘርፈ ብዙ ጉዳቶች ደርሶበታል። የክልሉ 
የኢንቨስትመንት ዘርፍ ደግሞ ጦርነቱ እጅግ ከፍተኛ 
ጉዳት  ካደረሰባቸው ዘርፎች መካከል ይጠቀሳል።  

የትግራይ ክልል ኢንቨስትመንት ኮሚሽን ኮሚሽነር 
አቶ ዳንኤል መኮንን ጦርነቱ በክልሉ እጅግ ከፍተኛ 
ሰብዓዊና ቁሳዊ ጉዳት ማስከተሉን አመልክተው፣ 
የኢንቨስትመንት ዘርፉን ለማነቃቃት ከፍተኛ ጥረት 
እንደሚያስፈልግ ይገልፃሉ። እርሳቸው እንደሚሉት፣ 
በአሁኑ ወቅት በአብዛኞቹ የክልሉ አካባቢዎች አንፃራዊ 
ሰላም መኖሩን ተከትሎ ነባሩን የኢንቨስትመንት 
እንቅስቃሴ ለማነቃቃት ጥረት እየተደረገ ይገኛል። ይህን 
ለማሳካት ደግሞ ምላሽ ማግኘት ያለባቸው በርካታ 
ጥያቄዎች አሉ። ባለሃብቶች ከሚያነሷቸው ጥያቄዎች 
መካከል የሼድ ኪራይና ወለድ ስረዛ፣ የብድርና የውጭ 
ምንዛሪ አቅርቦት፣ የካሳ ክፍያ፣ የተፋጠነ የንግድና የሥራ 
ፈቃድ አገልግሎት እንዲሁም የግብር እፎይታ ይጠቀሳሉ።

ባለሀብቶቹ ብዙ ጥያቄዎችን እያቀረቡ ነው። 
‹ላልተጠቀምንበትና ላልሰራንበት ሼድ ኪራይ መክፈል 
የለብንም፤ ለደረሰብን ጉዳትና ኪሳራ የኢትዮጵያ 
መንግሥት ካሣ መክፈል አለበት፤ ጥሬ እቃ ከውጭ 
ስለምናስገባ የውጭ ምንዛሪ ይቅረብልን፤ የሥራ ማስኬጃ 
ብድር ያስፈልገናል፤ ሠራተኞቻችን ተበታትነዋል፣ ስልጠና 
ያስፈልገናል፤ በኢትዮጵያ ኢንቨስትመንት ኮሚሽን  ግልፅ 
የሆነ ጥሪ ይደረግልን…› የሚሉ ጥያቄዎች አሏቸው።

 ‹‹አብዛኛው ባለሀብት በብድር እንደሚሰራ 
ይታወቃል። ይህ ብድር በእያንዳንዱ ቀን ወለድ 
እየቆጠረ ነው። በጦርነቱ ምክንያት ባለሀብቱ 
ገንዘቡን አልተጠቀመበትም፤ ገንዘቡን ካለመጠቀሙ፣ 
ከውድመቱና ከኪሳራው በተጨማሪ ብድሩ በየቀኑ 
ወለድ እየቆጠረ ነው። ስለዚህ ባለሀብቶቹ የወለድና የእዳ 
ስረዛ እንዲደረግላቸው እንዲሁም ካሳ እንዲከፈላቸው… 
እየጠየቁ ናቸው›› ሲሉ  ጠቀሰው፣ ነባሩን ኢንቨስትመንት 
ለማነቃቃትም ሆነ አዳዲስ ኢንቨስተሮችን ለመሳብ 
የባለሃብቶች ጥያቄዎች ምላሽ ሊያገኙ እንደሚገባ ነው 
ያመለከቱት። 

ለውጭ ባለሃብቶች ወደ ሥራቸው እንዲመለሱ ይፋዊ 
ጥሪ ሊደረግላቸው እንደሚገባና በዚህ ረገድ የኢትዮጵያ 
ኢንቨስትመንት ኮሚሽን እና የኢንዱስትሪ ፓርኮች ልማት 
ኮርፖሬሽን የላቀ ኃላፊነት እንዳለባቸው ይናገራሉ። 
ለባለሃብቶች ጥሪ አድርጎ፣ አወያይቶ፣ የሚያቀርቡትን 
ጥያቄ ሰምቶ እና ድጋፍ አድርጎ ወደ ሥራ በማስገባት 
ረገድ ከኢትዮጵያ ኢንቨስትመንት ኮሚሽን  ኃላፊዎች ጋር 
በተደጋጋሚ ንግግር መደረጉን አስታውሰው፣ የተገኘው 
ተግባራዊ ምላሽ ግን አመርቂ ባለመሆኑ ቀጣይ ሥራ 
ይፈልጋል ሲሉ አቶ ዳንኤል አመልክተዋል።

የክልሉን ኢንቨስትመንት በማነቃቃት ረገድ ትልቅ 
ሚና ካላቸው ጉዳዮች መካከል አንዱ የኢንቨስትመንት 
ሕግጋትን የማሻሻልና አዳዲስ መመሪያዎችን የማዘጋጀት 
ተግባር እንደሆነ የጠቆሙት አቶ ዳንኤል፣ ይህ ተግባር 
በዋናነት የፌዴራል መንግሥቱን እንደሚመለከት 
ያብራራሉ። ‹‹የኢንቨስትመንት ሕግጋት በሀገሪቱ 
የፌዴራል መንግሥት ሕጎች መሠረት ተደርገው 
የሚከናወኑ ናቸው። ስለሆነም እነዚህን ሕግጋት 
የማሻሻልና የማዘጋጀት ኃላፊነት የፌዴራል መንግሥት 
ስልጣን  ነው ሲሉም ጠቅሰዋል።

 ክልሉ በጦርነት ውስጥ በነበረባቸው ጊዜያት 
የተሻሻሉና በቅርቡ የተሰረዙ የኢንቨስትመንት ሕግጋት 
እንዳሉትም አስታውሰው፣ እነዚህ በትግራይ ክልል 
የሚገኙ ባለሃብቶች ሳይጠቀሙባቸው እንዲሰረዙ 
መደረጋቸው ተገቢ እንዳልሆነ ባለሃብቶች ተናግረዋል። 
ከዚህ በተጨማሪም በተፈጥሮና በሰው ሰራሽ አደጋ 
ጉዳት የደረሰባቸው ፕሮጀክቶች ብድር እንዲያገኙ እና 

የተለየ የቀረጥ ነፃ ሥርዓት፣ የግብር እፎይታ፣ የብድርና 
ወለድ ስረዛ ተጠቃሚ እንዲሆኑ የሚያስችለው አሰራር 
ተግባራዊነት መቀጠል ይኖርበታል ሲሉም ጠይቀዋል። 

እሳቸው እንዳሉት፤ ከጦርነቱ በፊት የግብር እፎይታ 
የተሰጣቸው ባለሀብቶች ነበሩ። ይሁን እንጂ በጦርነቱ 
ምክንያት ባለሃብቶቹ ይህን የግብር እፎይታ እድል 
አልተጠቀሙበትም። የግብር እፎይታ የመስጠት ተግባር 
የፌዴራል መንግሥቱ ኃላፊነት ስለሆነ የግብር እፎይታ 
እንዲራዘምላቸው ጥያቄ ላቀረቡ ባለሀብቶች ምላሽ 
መስጠት አለበት።  

የውጭ ባለሀብቶች ከውጭ ለሚያመጧቸው 
ባለሙያዎች የሥራ ፈቃድ እንደሚያስፈልግ ጠቅሰው፣ 
የሥራ ፈቃድ ለማግኘት እንዲሁም የኢንቨስትመንት 
ግብዓቶችን ከውጭ ለማስመጣት ባለሃብቶች 
የሚያጋጥሟቸው ፈተናዎች ብዙ ናቸው ይላሉ። 
ስለሆነም እነዚህን ተግባራት ለማሳለጥ ቀላል፣ ፈጣንና 
ምቹ አሰራሮችን መዘርጋት እንደሚገባ ጠቁመዋል።   

ከዚህ ቀደም በሀገሪቱ በነበሩ የፖለቲካ ቀውሶች 
ምክንያት በተለያዩ አካባቢዎች በተፈጠሩ ችግሮች ጉዳት 
ለደረሰባቸው ባለሀብቶች የፌዴራል መንግሥት ግልፅ 
የሆነ መመሪያ አዘጋጅቶ ካሣ የሚከፈልበት አሰራር 
ተፈጥሮ እንደነበር ያስታወሱት አቶ ዳንኤል፣ በትግራይ 
ክልል የሚገኙ ባለሃብቶችም ይህን ጥያቄ እያነሱ እንደሆነ 
ያስረዳሉ። ‹‹የሀገር ውስጥ ባለሀብቶችም ለወደመባቸው 
ንብረት ካሣ እየጠየቁ ነው። ከዚህ ቀደም በሌሎች 
ክልሎች ለወደሙ ንብረቶች የተሰጠው ካሳና ሌሎች 
ማበረታቻዎች በትግራይም ተግባራዊ መደረግ አለበት 
ነው ያሉት። 

 የክልሉ ኢንቨስትመንት ኮሚሽነር እንዳሉት፤ 
የትግራይ ልማት ማለት የኢትዮጵያ ልማት እንደሆነ 
ሊታወቅ ይገባል። ለሀገሪቱ የውጭ ምንዛሪ ግኝት ትልቅ 
አስተዋጽኦ ሲያበረክት የነበረው ከትግራይ ክልል ሲመረት 
የነበረው ወርቅና ሰሊጥ ነው። ትግራይ ውስጥ ያለውን 
ባለሀብት መደገፍ ማለት ኢትዮጵያን መደገፍ ማለት 
ነው። ትግራይ ውስጥ ያለውን ኢኮኖሚ ማነቃቃት፣ 
የኢትዮጵያን ኢኮኖሚ ማነቃቃት ነው። የክልሉ 
ኢንቨስትመንት በሥራ እድል ፈጠራ፣ በቴክኖሎጂ 
ሽግግር እና በውጭ ምንዛሪ ግኝት ትልቅ ድርሻ ነበረው። 
ስለዚህ በዚህ እሳቤ የተቃኘና ጉዳቱን መሠረት ያደረገ 
መፍትሄ መሰጠት አለበት። ይህ አለመደረጉ የክልሉ 
የኢንቨስትመንት እንቅስቃሴ በተፈለገው ልክ እንዳይሄድ 
አድርጓል›› በማለት ዘርፉ አስቸኳይ መፍትሄ እንደሚሻ 
ያስረዳሉ።   

ብሔራዊ ባንክ የወሰዳቸው ርምጃዎች የፋይናንስ 
ችግር ውስጥ የገቡ ባለሀብቶች አዲስ ብድር እንዲያገኙና 
የብድር መክፈያ ጊዜ እንዲራዘምላቸው እድል የሚፈጥሩ 
መሆናቸውንና ለባለሃብቶች እፎይታን እንደሚሰጡ 
ጠቁመው፣ ርምጃዎቹ የሚበረታቱ ቢሆኑም በቂ 
እንዳልሆኑ ያስረዳሉ። ‹‹የፌዴራል መንግሥቱ የደረሰውን 
ጉዳት መሠረት በማድረግ ሊያሻሽላቸው የሚገቡ ሕጎች፣ 
የድጋፍ ማዕቀፎች፣ አሰራሮች፣ አሉ። ነገር ግን እነዚያ 
በተሟላ ሁኔታ ባለመከናወናቸው በርካታ እንቅፋቶች 
እያጋጠሙ ነው። የደረሰውን ውድመት ሊጠግን የሚችል 
የሕግ ማዕቀፍ ያስፈልጋል። በአጠቃላይ ጉዳቱን ሊያካክስ 
የሚችል ዝርዝር ሥርዓት መዘጋጀት አለበት›› ይላሉ። 

የፌዴራል መንግሥቱ ኃላፊነቶች እንደተጠበቁ 
ሆነው የክልሉን የኢንቨስትመንት ዘርፍ ለማነቃቃት 
ክልሉ በርካታ ችግሮች እያሉበትም ኃላፊነቱን ለመወጣት 
ጥረት እያደረገ ይገኛል ያሉት አቶ ዳንኤል፣ በዚህ ረገድ 
‹‹በርካታ ችግሮች አሉብን›› ብለዋል። 

አቶ ዳንኤል እንዳስታወቁት፤ የሰላም ሁኔታው 
ሙሉና ዘላቂ መሆን አለበት። መሻሻል የሚገባቸው የሕግ 
ማዕቀፎች አሉ። የመሠረተ ልማት ችግሮች መፈታት 
አለባቸው። ከዚህ ቀደም ኢንቨስትመንቱን ያሳልጣሉ 
ተብለው የታቀዱ በርካታ ፕሮጀክቶች ነበሩ። እነዚህን 
ማስቀጠልና አዳዲስ ፕሮጀክቶችንም ማስጀመር ይገባል። 
የገበያ ትስስሩ እንዲጨምር የፌዴራል መንግሥቱም እገዛ 
ማድረግ አለበት። 

የበጀት ጉዳይ ትልቅ ችግር እየሆነ ነው። ክልሉ ጦርነት 
ላይ ስለነበር ግብር እየሰበሰበ አይደለም። ከፌዴራል 
የሚመጣው ድጎማም ቢሆን ለመንግሥት ሠራተኛ 

ደመወዝ የሚበቃ አይደለም። ከተሞች በአሁኑ ወቅት 
ካሳ ከፍለው ለኢንቨስተሩ መሬት ማቅረብ አይችሉም። 
ስለዚህ አዲስ መሬት በመስጠት ረገድም ከፍተኛ ችግር 
አለ። 

እነዚህ ችግሮች ቢኖሩም የክልሉ መንግሥት 
ለኢንቨስትመንት ትልቅ ትኩረት ሰጥቶ መሥራት 
እንዳለበት በመታመኑ ለባለሃብቶች ጥሪ እያደረግን ነው 
ሲሉም አቶ ዳንኤል ይገልጻሉ። አብዛኞቹ የኢንቨስትመንት 
ሕግጋት የፌዴራል መንግሥትን የሚመለከቱ ቢሆኑም፤ 
በክልል ደረጃ መሻሻል የሚችሉትን የክልሉን ሕጎች 
ለማሻሻል እየሞከርን ነው ይላሉ። ‹‹ማሽን ይዘው 
የሚመጡ ባለሃብቶች በቀጥታ መሬት እንዲያገኙ 
እያደረግን ነው። ከጦርነቱ በፊት ካሳ የተከፈለባቸውን 
መሬቶች ግልጽ በሆነ መንገድ እያስተላለፍን ነው። ክልሉ 
አቅም ስለሌለው ባለሃብቱ ካሳ ከፍሎ የሚገባበትንም 
ሥርዓት እያመቻቸን ነው። በተለይ የሀገር ውስጥ 
ባለሀብቱ ኢንቨስትመንቱን ለማነቃቃት ያለው ተነሳሽነት 
መልካም ነው። ከፌዴራል መሥሪያ ቤቶች ጋር ግንኙነት 
እየፈጠርን ነው። ባለሀብቱ የአንድ ማዕከል አገልግሎት 
እንዲያገኝ እየተሰራ ነው›› ሲሉ አብራርተዋል።   

በጦርነት ቀጣና ውስጥ ከነበሩት የኢንዱስትሪ 
ፓርኮች መካከል አንዱ የመቐለ ኢንዱስትሪ ፓርክ 
ነው። በኢንዱስትሪ ፓርኮች ልማት ኮርፖሬሽን 
የማርኬቲንግና ኮሙዩኒኬሽን መምሪያ ኃላፊ አቶ ዘመን 
ጆነዲ፣ ቀደም ሲል ለ‹‹አዲስ ዘመን›› ጋዜጣ በሰጡት 
ማብራሪያ እንደገለጹት፣ ኮርፖሬሽኑ ለሁለት ዓመታት 
ያህል ስለመቐለ ኢንዱስትሪ ፓርክ ምንም መረጃ 
አልነበረውም። የፕሪቶሪያውን የሰላም ስምምነት ተከትሎ 

በኮርፖሬሽኑ የተዋቀረ የባለሙያዎች ቡድን ወደ መቐለ 
አምርቶ ፓርኩ ስለሚገኝበት ሁኔታ ምልከታ አድርጓል። 
በዚህም ፓርኩ ምንም አይነት ዘረፋም ሆነ ውድመት 
እንዳልደረሰበት ታውቋል። ስለሆነም ፓርኩን በፍጥነት 
ወደ ሥራ ለማስገባት የሚያስችሉ ሥራዎች በመከናወን 
ላይ ይገኛሉ። 

ኮርፖሬሽኑ ከፕሪቶሪያው የሰላም ስምምነት 
ማግስት ለረጅም ጊዜ ከሥራ ውጭ የነበረውን የመቐለ 
ኢንዱስትሪ ፓርክን ወደ ሥራ ለመመለስ በርካታ 
ተግባራት ሲያከናውን ቆይቷል። ለአብነት ያህልም 
ቡድን በማዋቀር በፓርኩ ምልከታ የማድረግ፣ በፓርኩ 
ውስጥ ከነበሩ ባለሀብቶች ጋር የመወያየት እንዲሁም 
የአመራር ውሳኔ በሚያስፈልጋቸው ጉዳዮች ላይ ወሳኔ 
የመስጠት፣ በተለይም ባለፉት ሁለት ዓመታት ሥራ 
አቁመው የቆዩ ባለሃብቶችን ከሼድ ኪራይ ነጻ በማድረግ 
ወደ ሥራ እንዲመለሱ ለማድረግ የሚያስችሉ፣ ተግባራት 
ተከናውነዋል። በፓርኩ ውስጥ ከነበሩት ስምንት 
ባለሀብቶች ጋር በስልክና በኢ-ሜይል (e-mail) መነጋገር 
ተችሏል፤ በቅርቡም የጋራ ውይይቶች ይደረጋሉ። 

የኢንዱስትሪ ፓርኩን ችግሮች ለማቃለል 
ስለተወሰዱትና በሂደት ላይ ስላሉት የመፍትሔ 
አቅጣጫዎች ሲያብራሩ ደግሞ ‹‹በፓርኩ ውስጥ የነበሩ 
ባለሃብቶች ወደ ሥራ እንዲገቡ የኮርፖሬሽኑ ዋና ሥራ 
አስፈጻሚ የሚመሩት ኮሚቴ ተቋቁሞ ወደ ሥራ የገባ 
ሲሆን፣ ባለሃብቶችን የማግኘትና ወደ ሥራ እንዲገቡ 
የማሳመን ሥራ ተሰርቷል። በፓርኩ ውስጥ ሲሰሩ የነበሩ 
ሠራተኞች ያሉበትን ሁኔታ ለማወቅና ባለሃብቶቹ ወደ 
ሥራ ሲገቡ የሥራተኛ አቅርቦት ችግር እንዳይገጥማቸው 
ከጊዜያዊ አስተዳደሩ የሠራተኛና ማህበራዊ ጉዳይ ዘርፍ 
ጋር ውይይት በማድረግ የጋራ መግባባት ላይ ተደርሷል። 
ከጊዜያዊ አስተዳደሩ የትራንስፖርት ቢሮ ጋር ውይይት 
በማድረግ የትራንስፖርቱ ችግር የሚፈታበት ሂደትም 
ተመቻችቷል። የመብራትና የዳታ እንዲሁም የድምጽ 
መቆራረጦችን ለማስወገድ የሚያስችል ውይይት ተደርጎ 
ችግሩን በአጭር ጊዜ ለመቅረፍ የሚያስችሉ ሥራዎች 
በመሥራት ላይ ይገኛሉ። የውሃ አቅርቦትን በተመለከተ 
ደግሞ በአካባቢው ያለው ውሃ ከማኅበረሰቡ አልፎ 
ለፓርኩ በትንሽ መጠን የሚደርስ በመሆኑ ችግሩን 
ለመቅረፍ ከአስተዳደሩ ጋር በመነጋገርና የጉድጓድ 
ውሃ ለማውጣት የሚያስችል የፓምፕ ግዥ ለመፈጸም 
እየተሠራ ነው›› ብለዋል። 

ከጦርነት በኋላ የሚኖር የኢኮኖሚ ግንባታ፣ 
በተለይም የኢንቨስትመንት ዘርፍ አስተዳደርና 
አመራር፣ የተለየ አሰራር እንደሚፈልግ ብዙ ዓለም 
አቀፍ ተሞክሮዎችን በአስረጂነት ማቅረብ ይቻላል። 
የምጣኔ ሀብት ጥናት ባለሙያዎችም በጦርነት ምክንያት 
የተጎዳ የኢንቨስትመንት ዘርፍ እንዲነቃቃና ቀደም ሲል 
ከነበረው አፈፃፀምም የተሻለ ቁመና ላይ እንዲገኝ ነባራዊ 
ሁኔታዎችን ከግምት ውስጥ ያስገባ የድህረ ጦርነት 
የኢንቨስትመንት አመራርና አስተዳደር ሥርዓት መተግበር 
እንደሚያስፈልግ ይመክራሉ። በዚህ ረገድ በኢትዮጵያም 
በኢ.ፌ.ዴ.ሪ መንግሥት እና በሕዝባዊ ወያነ ሓርነት 
ትግራይ (ሕወሓት) መካከል ከተፈረመው የሰላም 
ስምምነት በኋላ ለኢንቨስትመንት ዘርፉ መነቃቃትና 
ማንሰራራት ዋስትና ሊሆኑ የሚችሉ የድህረ ጦርነት 
የኢንቨስትመንት ማነቃቂያ ስትራቴጂዎችን በማዘጋጀትና 
በብቃት በመተግበር የትግራይ ክልል የኢንቨስትመንት 
ዘርፍ ልማትንና የሀገራዊ ምጣኔ ሀብቱን ግንባታ ማፋጠን 
አስፈላጊ ተግባር እንደሆነ ይታወቃል። 

የትግራይ ክልልም በድህረ ጦርነት ኢንቨስትመንት 
አስተዳደር ረገድ የተለየ አሰራር እንደሚከተል አቶ ዳንኤል 
ይናገራሉ።‹‹የድህረ ጦርነት ኢኮኖሚ ማገገሚያ ሥርዓት 
ብዙ ዓይነት አተገባበሮች አሉት። ኢንቨስትመንት ሰላም፣ 
ፋይናንስ፣ መሠረተ ልማት፣ የገበያ ትስስር… ይፈልጋል። 
የደረሰውን ውድመት ሊጠግን የሚችል የሕግ ማዕቀፍ 
ያስፈልጋል። ክልሉ በድህረ ጦርነት ኢንቨስትመንት 
አስተዳደር ረገድ የተለየ አሰራር ለመከተል  ጥረት 
ያደርጋል። ለዚህም አንዳንድ የክልሉን ሕጎች ለማሻሻል 
እየተሞከረ ነው። የድህረ ጦርነት የኢኮኖሚ ማገገሚያ 
ሥርዓት ውጤታማ እንዲሆን የፌዴራል መንግሥት 
ኃላፊነቱን መወጣት አለበት›› ይላሉ።   

የደረሰውን ውድመት 
ሊጠግን የሚችል የሕግ 

ማዕቀፍ ያስፈልጋል። ክልሉ 
በድህረ ጦርነት ኢንቨስትመንት 
አስተዳደር ረገድ የተለየ አሰራር 
ለመከተል  ጥረት ያደርጋል። 
ለዚህም አንዳንድ የክልሉን 
ሕጎች ለማሻሻል እየተሞከረ 

ነው። የድህረ ጦርነት 
የኢኮኖሚ ማገገሚያ ሥርዓት 
ውጤታማ እንዲሆን የፌደራል 
መንግሥት ኃላፊነቱን መወጣት 

አለበት

እስማኤል  አረቦ  

አዋጩ መንገድ
ክረምቱ አንድ ጊዜ ሳሳ፤ ሌላ ጊዜ ወፈር እያለ ጉዞውን 

ተያይዞታል። ‹‹ቡሄ ከዋለ የለም ክረምት ፤ዶሮ ከጮኸ 
የለም ሌሊት›› እንደሚባለው  በተለይም ከቡሄ በኋላ 
መስከረምን የምታስታውስ ፀሐይ ምድሪቱን ማሞቅ 
ጀማራለች።አልፎ አልፎም ከየት መጣ ያልተባለ ዝናብ 
በድንገት ዶፉን ያወርደዋል።

ልክ እንደ ክረምቱ ሁሉ የዘውዴ መታፈርያ ሃሳብም 
ይዋዥቃል። የኢትዮጵያ ሁኔታ አንድ ጊዜ ተስፋ ሲሰጠው 
በሌላ ጊዜ ደግሞ ጨለማ መስሎ ይታየዋል። በአንዱ ቀን 
የኢትዮጵያ ተስፋ ወለል ብሎ ሲታየው በሌላው ቀን 
የሚሰማውና የሚያየው  ነገር ስሜቱን ይረብሸዋል። በዚህ 
የስሜት መዋዠቅ ውስጥ ሆኖ ሳይረግጣት ወደማያድርባት 
ማምሻ ጉሮሰሪ ብቅ ማለት ፈለገ።

ማምሻ ጉሮሰሪ ተሰማ መንግስቴን  እና ገብረየስ 
ገብረማርያም የመሳሰሉ ጓደኞቹን ስላስተዋወቀው 
አጥብቆ ይወደዋል። እንደዛሬው ያለ ስሜት ሲሰማውም 
የልቡን አውጥቶ በመናገር እፎይታ ስለሚያገኝ ማምሻ 
ጉሮሰሪን ሳይረግጥ አያደርም። 

ዘውዴ ማምሻ ጉሮሰሪ ሲደርስ ተሰማ እና ገብረየስ 
ቀድመውት ተሰይመዋል። አፍ ለአፍ ገጥመው የሞቀ 
ወሬ ይዘዋል። ዘውዴ አጠገባቸው መድረሱን እንኳን 
ልብ አላሉትም። ‹‹ሰላም አመሻችሁ ጓደኞቼ፤እንደዚህ 
ቀልባችሁን ያጠፋው ወሬ ምንድን ነው ?›› ሲል ጠየቀ 
በሁኔታቸው ተገርሞ። ‹‹ ሌላ ምን ቀልብ የሚያጠፋ ወሬ 
አለ ብለህ ነው? ያው የሀገራችን ጉዳይ ነው›› ሲል ገብረየስ 
መለሰለት።

 በልቡ የሚመላለሰውን እና ሰላም የነሳውን  ጉዳይ 
ለማንሳትና እፎይታ ለማግኘት መልካም አጋጣሚ 
በማግኘቱ ተደስቶ ወደ ጨዋታው ተቀላቀለ። ግብረየስ 
ጨዋታውን ቀጥሏል። ‹‹የሀገራችን ኢትዮጵያ ጉዳይ 
አሳሳቢ ነው።ጦርነትና ግጭት እኮ አልለየን አለ። አንዱን 
ቋጨን ስንል ፤ሌላው ይመጣል። ከአንዱ ተስማማን ስንል፤ 
ከሌላው  ጋር ግጭት እንገባለን። ይህ ደግሞ ብዙውን ጊዜ 
የሚሆነው በእርሻ ወቅት መሆኑ የነገውን የኑሮ ሁኔታችንን 
አሳሳቢ ያደርገዋል። ዛሬ ያልዘራነው  ነገ ከየት ይመጣል። 
ስለዚህም በየቦታው ያለው ግጭት እንዲቆም ሁላችንም 
በየቤተ  እምነታችን  መጸለይ የሚገባን ይመስለኛል›› ብሎ 
ሃሳቡን አሳረገ። 

‹‹እኔ ግን በምትለው ነገር  ለመስማማት እቸገራለሁ›› 
ብሎ ጉሮሮውን ሞረደና ተሰማ ለቀጣይ ንግግር እራሱን 
አዘጋጀ። ‹‹ሁላችንም የምናወራውና አልፎ ተርፎም 
መስማት የምንፈልገው  መጥፎ መጥፎውን ካልሆነ 
በስተቀር  ብዙ አስደሳች ጉዳዮችም እኮ አሉ። እንደ በሽታ 
የተጠናወተን ነገር ቢኖር መጥፎ መጥፎውን እየመረጡ 
ማውራትና እርሱኑ ለመስማት መሽቀዳደም ነው።

በእርግጥ በኢትዮጵያ ውስጥ አሳሳቢ ጉዳዮች የሉም 
ማለት አይደለም። የኑሮ ውድነት ፤ግጭትና መፈናቀሎች 
አሉ። ሆኖም እነዚህ ጉዳዮች የበለጠ ስር የሚሰዱት እኛ 
የበለጠ ትኩረት ሰጥተን ስናራግባቸውና ስናጦዛቸው 
ነው። አንዳችንም ችግሮቹን ከማውራትና ከማራገብ 
አልፈን የመፍትሄ ሃሳብ እንኳን ስናመነጭ አንደመጥም።

የመፍትሄ ሃሳብ ማመንጨት ቢያቅተን እንኳን 
ያሉትን  መልካም ጎኖች ለማውራት  ፍላጎቱም የለንም። 
የምናወራው ስለ ሀገራችን ከሆነ ጥሩውም መጥፎውም 
መወራት አለበት። ያለበለዚያ ጨለማውን ብቻ 
እየተመለከትን ብርሃኑን ሳናይ እንዳንቀር እሰጋለሁ። ›› 
ብሎ ንግግሩን አሳረገ።

በሁለት ሃሳብ ውስጥ ሆኖ የሚዋልለው ዘውዴ 
መታፈርያ የሚሰጠው ሃሳብ ተምታታበት። በአንድ 
በኩል ገብረየስ ያነሳው ሃሳብም ልቡን ገዝቶታል። 
በየቦታው የሚነሳው ግጭት  አሳስቦታል፤በሌላ በኩል 
ደግሞ ሁልጊዜ መጥፎ መጥፎውን እያሰብንና እያወራን 
መጓዛቸውን አግባብ አይደለም የሚለው የተሰማ ሃሳብም 
የሚጣል አይደለም። በዚህ ሃሳብ መሀል ሆኖ አስታራቂ 
ሃሳብ ለመሰንዘር ወሰነ።

‹‹ እንደተባለው አሁን ብቻ ሳይሆን ቀደም ባሉት 
ዘመናትም ቢሆን መልካም እና መጥፎ ታሪኮችን ይዛ 
ስትጓዝ የኖረች ሀገር ነች። አንዳንድ ጊዜ ጥጋብ፤ሌላ ጊዜ 
ርሃብ ፤በአንድ ወቅት ሰላም፤በሌላ ወቅት ጦርነትና ግጭት 

የማያጣት ሀገር ነች። ሆኖም ሕዝቡም ሆነ መንግሥታት 
ሁኔታዎችን እንደአመጣጣቸው እየመለሱ ሀገሪቱን 
ማስቀጠል ችለዋል።ስለዚህም ሊያስጨንቀን የሚገባው  
እንዴት ከጦርነትና ግጭት አዙሪት እንላቀቅ የሚለው 
ሊሆን ይገባል።ተሰማ እንዳለው ግጭትን ከማራገብ 
እንዴት ለመጨረሻ ጊዜ ከዚህ አዙሪት እንገላገል የሚለው 
ሊሆን ይገባል የሚለው መሆን አለበት። ›› ብሎ ሃሳቡን 
ገታ።

ተሰማ ቀጠለና ‹‹ይሄውልህ ዘውዴ አንተ እንኳን በዚህ 
ንግግርህ ችግሩን መፍታት አለብን አልክ እንጂ እንዴት 
እንደሚፈታ እንኳን የመፍትሄ ሃሳብ አላመነጨህም። 
በእርግጥ ችግሩን መፍታት አለብን የሚለው በራሱ አንድ 
በጎ ነገር ነው። ነገር ግን ከነመፍትሄው ቢሆን የተሟላ 
ይሆን ነበር።›› ብሎ ሃሳቡን አከለ።

በአንክሮ ሲከታተል የነበረው ገብረየስ ሃሳብ 
ለማዋጣት ተዘጋጀ። ‹‹ እውነት ነው ብዙዎቻችን መፍትሄ 
እርቆናል፤ አእምሯችን የተያዘው በችግሮች ዙሪያ ስለሆነ 

መፍትሄ የማመንጨት አቅም አጥሮናል። ሁላችንም 
የበረታነው ችግሮችን በማጉላቱ ላይ ነው። አትታዘቡኝና 
ችግሮችን በማወራትና በመተንተን ረገድ ሁላችንም 
ተክነንበታል፤ መፍትሄ ላይ ግን የለንበትም። ስለዚህም 
የሀገራችን ችግር እንዴት ይፈታ የሚለው የእያንዳንዳችንን 
የመፍትሄ ሃሳብ የሚፈልግ እንጂ ለሌላ አካል አሳልፈን 
የምንሰጠው የቤት ሥራ አይደለም›› በማለት ወደ ጓደኞቹ 
ተመለከተ።

ዘውዴ ተራውን ወሰደ።‹‹እንዳላችሁት ከእኛ ሌላ 
ለሀገራችን ማንም ሊመጣላት አይችልም። የችግሩ ባለቤት 
እኛ እንደሆንን ሁሉ፤ የመፍትሄውም ባለቤት እኛ መሆን 
አለብን። ለማንም የምንተወው ጉዳይ አይደለም። ችግር 
ላይ ቢያላዝኑ መፍትሄ አይመጣም። ስለዚህ እንደእኔ 
እምነት መፍትሄ ነው የምለው መወያየትና መመካከር 
ነው። ችግሮቻችንን በሙሉ በምክክር ሊፈቱ እንደሚችሉ 
አምናለሁ።

ኢትዮጵያውያን በሀገራችን ህልውና ለመጣ ቀልድ 
አናውቅም ። ቤቴ፤ ዕርስቴ፤ ሚስቴና ልጆቼ ሳንል 
ሀገራችንን አስቀድመን እራሳችንን ለመስዋዕትነት 
እናቀርባለን። 

በደምና አጥንታችንም ሉዓላዊነትታችን 
እናስከብራለን፤ ነጻነታችንንም እናረጋግጣለን። አልፎ 
ተርፎም  በኮሪያ፤በኮንጎ፤ በላይቤሪያ፤ በሶማሊያ፤ 
በሩዋንዳና ብሩንዲ እንዲሁም በሱዳን በመዝመት 
በግጭትና በጦርነት ውስጥ የገቡ ሀገራትን እናረጋጋለን፤ 
ወደ ሰላማቸው እንመልሳለን።  

ሆኖም የጀግንነታችንና ለሌሎች ሀገራት ጭምር 
የነጻነት ተምሳሌት የመሆናችን ያህል የውስጥ ሰላማችንን 
በማረጋገጥ ግን ብዙም አልተሳካልንም። በጀግንነትና 
በሰላም ማስከበር የገዘፈ ታሪክ ያለንን ያህል በሰላም 
የመኖር ጥበብ የለንም። የኢትዮጵያን ታሪክ መለስ ብሎ 
ላየው የውስጥ አለመግባባት፤ግጭትና ጦርነት የበዛበት 
ነው።በጋራ ታሪኮቻችን ላይ መግባባት ካለመቻላችንም 
በላይ  የግጭትና የጦርነት መንስኤ እስከ መሆን ደርሰናል።

ይህ ደግሞ ሀገሪቱን በማያባራ ግጭትና ጦርነት 
ውስጥ ከቷል፤ለበርካታ ሰዋዊና ቁሳዊ ኪሳራም ዳርጓል። 
ለሀገሪቱ ዕድገትም ፈተና ሆኗል።ይህ የታሪካችን 
አንዱ ክፋይ ግን አንድ ቦታ መቆም አለበት። የግጭት፡
የጦርነት፤ያለመግባባት ታሪካችን ተዘግቶ በጋራ ታሪኮቻችን 
ላይ የምንግባባ፤ለጋራሀገራችን የምንተጋ፤ለልጆቻችንም 
የበለጸገች ኢትዮጵያን ለማውረስ የጋራ ዕሳቤ የጨበጥን 
አዲስ ትውልድ መሆን ይገባናል።ይህ ሊሆን የሚችለው 
ደግሞ በምክክርና በመግባባት ነው።››ብሎ ንግግሩን 
አሳረገ።

ገብረየስ በበኩሉ ያነሳውን ቢራ አንድ ጊዜ ከተጎነጨ 
በኋላ ንግግሩን ቀጠለ።‹‹ዘውዴ እንዳለው ችግሮቻችንን 
ልንፈታ የምንችለው በውይይትና በምክክር ብቻ 
ነው።በጦርና በጎራዴ ችግር መፍታት እንደማንችልማ 
ለዘመናት አየነው እኮ።አንዱ አሸናፊ ሌላው ተሸናፊ እየሆነ 
መፍትሄ ማምጣት እንደማንችል ካለፈው ታሪካችን 
ልንረዳው ይገባል።

እንደ እኔ ጦርነት እና ግጭት ጊዜ ያለፈበትና አሁን 
ያለችውንም ኢትዮጵያ የማይመጥን ነው።ኢትዮጵያውያን 
የሚበጃቸው ፍቅር፤አብሮነት፤ትብብር ናቸው። በነፍጥ 
ማሸነፍና የራስን ወገን መግደልና ማፈናቀል ዘመኑን 
የሚዋጅ አይደለም። ከዛ ይልቅ ችግሮቻችን ምንድን 
ናቸው፤የማያግባቡን የታሪክ ክፋዮች የትኞቹ ናቸው፤ 
እንዴት መፍትሄ እናበጅላቸው ፤ በማያግባቡንስ ላይ 
እንዴት ተቻችለን እንቀጥል በሚሉት ጉዳዮች ላይ 
ትኩረት አድርገን መወያየት አለብን›› ብሎ ጓደኞቹ ሃሳቡን 
እየተከታተሉት መሆኑን ለመረዳት ፊቱን ወደ እነሱ 
መለሰ።

ተሰማ በገብረየስ ሃሳብ መስማማቱን ለማሳወቅ 
አንገቱን ከወዘወዘ በኋላ፤ ሃሳቡን ቀጠለ። ‹‹የኢትዮጵያ 
ሕዝብ ለሀገሩ ዳር ድንበር የሚዋደቅ፤ከራሱ  በፊት 
ሀገሩን የሚያስቀድም፤ቅኝ ገዢዎችንና ሌሎች ወራሪ 
ኃይላትን  አሳፍሮ የሚመልስ   ጀግና ሕዝብ ነው። 
ኢትዮጵያውያን ከራሳቸው አልፈው  ለሌሎች ሀገራት 
ነጻነትና እኩልነት የሚታገሉ፤ በአፍሪካ የነጻነት ተምሳሌት 
የሆኑ ኩሩ ሕዝቦች ናቸው። ይህም ጀግንነትና አይበገሬነት  
በተባበሩት መንግሥታት ጭምር እውቅና አግኝቶ  ጀግናው 

የመከላከያ ሠራዊታችን በሩዋንዳ፤ በቡርንዲ፤በላይቤረያና 
በሶማሊያ ተሰማርቶ ጀግንነቱን አስመስክሯል። 

የኢትዮጵያ ሕዝብ የጀግንነቱን ያህል ሰላም ወዳድም 
ነው። በየትም ሥፍራ ቢኖር፣ የትኛውንም እምነት 
ቢከተል፣ በተለያዩ ቋንቋዎች ቢገለገል፣ ባህሎቹና ልማዶቹ 
ቢለያዩም ለሰላምና አብሮነት ሰፊ ቦታን ይሰጣል።ሰላም 
የእሴቶቹ አንዱ መገለጫ ነው።

ሆኖም  ከዚህ የኢትዮጵያውያን ባህል ባፈነገጠ 
መልኩ ፍላጎታቸውን በነፍጥ ማሳካት የሚፈልጉ ቡድኖች 
እየተበራከቱ መጥተዋል። ከውይይት ይልቅ ነፍጥ 
ማንሳት የሚቀናቸውና ሰላም ወዳዱን ሕዝብ የሚረብሹ፤ 
አብሮነቱን የሚያውኩ ፤ የኢትዮጵያን መረጋጋትና 
ሉአላዊነት የሚገዳደሩ ቡድኖች እዚህም እዚያም 
አቆጥቁጠዋል።

እነዚህ ወገኖች በሚፈጥሩት ሁከትና ብጥብጥም 
ልማት ተደናቅፏል፤ የሰዎች ወጥቶ መግባት 
ተስተጓጉሏል፤አለፍ ሲልም የሀገር ህልውናንም አደጋ 
ላይ ወድቋል። ሕዝብ ሳይሾማቸው ለሕዝብ ቆመናል 
የሚሉ ቡድኖችና ፖለቲከኞች ችግርን በሰላማዊ መንገድ 
ከመፍታት ይልቅ ነውጠኛ ደጋፊዎችን የማሰባሰብ ሴራ 
ውስጥ ስለሚገቡ፣ በኢትዮጵያ እዚህም እዚያም ግጭቶች 
በርክተው ይታያሉ። እነዚሁ ኃይላት ኃላፊነት የጎደላቸው 
ስለሆኑም ግጭትና መገዳደልን ጨምሮ የሀገርን ተስፋ 
የሚያጨልሙ ድርጊቶች እንዲበራከቱ በማድረግ ላይ 
ይገኛሉ። ለሀገርና ለሕዝብ ከማሰብ ይልቅ ከመጠን ያለፈ 
ራስ ወዳድነት ስለተጠናወታቸውም  ቆመንለታል ያሉትን 
ሕዝብ ሳይቀር በቁሙ ሲዘርፉ ተስተውለዋል።

እነዚህ የግጭት ነጋዴዎች ከመተማመን ይልቅ 
ጥርጣሬ፣ ከትብብር ይልቅ መገፋፋት፣ በግልጽ ከመነጋገር 
ይልቅ መተማማት ስለሚቀናቸው የማኅበራዊ ሚዲያዎች 
እና ሌሎች የመገናኛ ዘዴዎችን በመጠቀም ሕዝቡን 
አላስፈላጊ ወደ ሆነ ጥርጣሬ  ውስጥ በመክተት አንዴ 
በብሔር ሌላ ጊዜ በሃይማኖት እየከፋፈሉ የዘመናት 
አብሮነቱን ሊነጥቁት ሲሯሯጡ ይታያሉ። በእነዚህ 
ስግብግቦች የተነሳ የኢትዮጵያ ሕዝብ ከባድ ጊዜን 
ለማሳለፍ ተገዷል። 

ከዚህ ድርጊታቸው የሚያስቆማቸው የጸጥታ ኃይል 
ሲመጣ ደግሞ  ግብረ አበሮቻቸውን ሰብስበው በሰፊው 
ስም የማጥፋት ዘመቻ ውስጥ ይገባሉ። የኢትዮጵያን 
ሰንደቅ ለብሶ  ታላላቅ ድሎችን የተጎናፀፈውን ጀግና 
የመከላከያ ሠራዊታችንንም  በማጠልሸትም ኢትዮጵያን 
ለማሳነስም በቀቢጸ ተስፋ ሲሯሯጡ ታይተዋል። 
ኢትዮጵያ ውስጥ ሕዝቡ እጅግ በጣም ሰላማዊና ለሕግ 
ትልቅ ትኩረት ስለሚሰጥ ለአመፅና ለብጥብጥ ሥፍራ 
የለውም እንጂ የእነዚህ አካላት ድርጊት ሀገርን የማፍረስ 
አላማ ጭምር ያለው ነው።

ስለዚህም ሀገር በሰላም ውላ እንድታድርና 
እድገትና ብልጽግና እንዲረጋገጥ እነዚህን የሰላም ጸሮች 
በጋራ መመከት ይገባል። ከዚሁ ጎን ለጎንም  ችግሮችን 
በውይይት የመፍታት ባህልም እንደሀገር ሊጎለብት 
ይገባል። የስልጣኔም አንዱ መለኪያም ይኸው ነውና። 
በኢትዮጵያ የፓርቲ ፖለቲካ ሥራ ውስጥም ሆነ በሌሎች 
መስኮች የተሰማሩ ወገኖች፣ ለውይይት  ቅድሚያ መስጠት 
አለባቸው።

ኢትዮጵያ ከፊቷ የተጋረጡ በርካታ ችግሮች ያሉባት 
ሀገር ናት። የሀገር ጉዳይ ያገባናል የሚሉ ወገኖች በሙሉ 
ለመነጋገርና ለመደማመጥ ጊዜ መስጠት አለባቸው። 
በአሁኑ ጊዜ በኢትዮጵያ የኑሮ ውድነት አለ። በሰሜኑ 
የሀገሪቱ ክፍል ከተካሄደው ጦርነት አላገገምንም ፤ሥራ 
አጥነት አሁንም አሳሳቢ ነው፤አሁንም ከድህነት ያልወጣ 
ከፍተኛ ቁጥር ያለው ሕዝብ አለ፤በአየር ንብረት ለውጥ 
ምክንያት ድርቅ ደጋግሞ እያጠቃን ነው።

ስለዚህም እነዚህን ችግሮች ለመሻገርና የተሻለች 
ኢትዮጵያን ለመገንባት ሰላም ወሳኝ ነው። ሰላም ለማምት 
ደግሞ በየጊዜው የሚያጋጥሙ ችግሮችን በመሳሪያ 
ለመፍታት ከመሞከር ይልቅ ቁጭ ብሎ የመነጋገር 
እና የመወያየት ባህል ማዳበር ይገባል። ከውይይት 
ይልቅ ፍላጎታቸውን በመሳሪያ ለማስፈጸም የሚከጅሉ 
ቡድኖችንም ሕዝቡ ዕውቅና ሊነፍጋቸው ይገባል።›› 
በማለት ሃሳቡን ቋጨ። አዕምሮውን ሲያስጨንቀው 
የቆየውን ጉዳይም በመተንፈሱ እፎይ አለ።

በኢትዮጵያ ውስጥ 
አሳሳቢ ጉዳዮች የሉም 

ማለት አይደለም። 
የኑሮ ውድነት ፤ግጭትና 

መፈናቀሎች አሉ፡፡ ሆኖም 
እነዚህ ጉዳዮች የበለጠ ስር 

የሚሰዱት እኛ የበለጠ ትኩረት 
ሰጥተን ስናራግባቸውና 

ስናጦዛቸው ነው፡፡ አንዳችንም 
ችግሮቹን ከማውራትና 

ከማራገብ አልፈን የመፍትሄ 
ሃሳብ እንኳን ስናመነጭ 

አንደመጥም

የዘመን ጥበብ
ስፖርትና መዝናኛ 

አስናቀ ፀጋዬ

በኢትዮጵያ የኮሜዲ ጥበብ መቼ እንደተጀመረ 
በታሪክ ማህደር የሰፈረ ማስረጃ ባይኖርም 
የቀዳማዊ ኃይለሥላሴ ቲያትር ቤት የአሁኑ 

ብሔራዊ ቲያትር ጌጡ አየለን በድምፃዊነት ቀጥሮ በኮሜዲ 
ዘፈኖቹ በጊዜው የጥበብ አፍቃሪያንን አስፈግጓል። 
ምንም እንኳን የጌጡ አየለ የጊዜው የሙዚቃ ሥራዎች 
ፈገግታን የሚጭሩ የነበሩ ቢሆኑም በጊዜው የነበረውን 
ማኅበራዊ ህይወት በቀልድ እያዋዙ መልዕክቱን 
ለአድማጭ ተመልካች ያደርሱ ነበር። ከተለመደው 
የሙዚቃ አቀራረብም የተለዩ የነበሩ በመሆናቸው የጥበብ 
አፍቃሪያንን ቀልብ መሳብ ችለዋል።

ድምፃዊው ከሚያቀርባቸው የዘፈን ሥራዎች 
በተጨማሪ በቲያትር ቤቱ መድረክ አስቀድሞ 
በሚያሳያቸው አስቂኝ እንቅስቃሴዎችና በሚያቀርባቸው 
ንግግር አዘል ቀልዶች ተመልካቾችን አዝናንቷል። ይህም 
ድምፃዊው ከሙዚቃ ሥራው በተጨማሪ ለኢትዮጵያ 
የኮሜዲ ሥራ የራሱን አሻራ እንዳስቀመጠ ያሳያል።

የኢትዮጵያ የኮሜዲ ጥበብ ሥራ ሲታወስ ግን 
ኮሜዲን እንደአንድ የሙሉ ጊዜ ሥራ ይዞ በመምጣትና 
አብዮቱን በማቀጣጠል ረገድ ኮሜዲያን አለባቸው ተካና 
ልመነህ ታደሰን የሚስተካከል የለም። ሁለቱ ኮሜዲያን 
የተለያዩ የኮሜዲ ዘውግ ያላቸውን የቀልድ ሥራዎቻቸውን 
በኢትዮጵያ ቴሌቪዥን በማስቀረፅ ለአድማጭ ተመልካች 
አቅርበዋል።

ተመልካቹም አልፎ አልፎ በተለያዩ የጥበብ 
መድረኮች ከሚሰማቸው ቀልዶች ወጥቶ ለመጀመሪያ 
ጊዜ ራሳቸውን ችለው በወጡ የኮሜዲ ሥራዎች የቀልድ 
ጥማቱን አርክቷል።  በጊዜውም ኮሜዲያን አለባቸው 
ተካና ልመንህ ታደሰ በአዝናኝ የኮሜዲ ሥራዎቻቸው 
ከፍተኛ ዝናን አትርፈዋል። ከጥበብ አፍቃሪያን በኩልም 
ከፍተኛ ተቀባይነትን አግኝተዋል።

እነ ኮሜዲያን አለባቸው ተካና ልመነህ ታደሰ 
በኮሜዲ ሥራቸው ሕዝቡን እያዝናኑ ለረዥም ዓመታት 
ዘልቀዋል። እንደውም የመጀመሪያዋ ሴት ኮሜዲያን 
እንደሆነች የሚነገርላትን እንግዳዘር ነጋን አካተው የኮሜዲ 
ሥራቸውን በማቅረብ ይበልጥ በኮሜዲ ሥራ ነግሰዋል። 
ሁለቱ የኮሜዲ ጥበብ ሰዎች የኮሜዲ ሥራን የሙሉ የጊዜ 
ሥራቸው አድርገው በመቀጠላቸው  የኋላ ኋላ  ለተተኪ 
ኮሜዲያን በር መክፈታቸው አልቀረም። 

ከነዚህ ውስጥ አንዱ ኮሜዲያን ተስፋዬ ካሳ ነበር። 
ኮሜዲያን ተስፋዬ ምንም እንኳን በአዲስ አበባ ባህልና 
ቲያትር በዘፋኝነት ተቀጥሮ ሥራውን የጀመረ ቢሆንም፤ 
ከዘፈኑ ጎን ለጎን ኩምክናንም ደርቦ ይሠራ ነበርና ቀልድ 
ወዳዱ ኅብረተሰብ በሥራዎቹ ይዝናና ነበር። በኋላ ላይ 
ደግሞ ሙሉ በሙሉ ወደኮሜዲ ሥራው በማዘንበሉ 
ታዳሚያንን ይበልጥ እያዝናና መጣ።

በጊዜው ኮሜዲያን ተስፋዬ ይዞት ብቅ ያለው የኮሜዲ 
ሥራ አዲስ፣ የእያንዳንዱን ሰው ማኅበራዊና ኢኮኖሚያዊ 
ህይወት የሚያንኳኳ ብሎም ድምፁን አንዴ እንደ ሕፃን 
ሌላ ግዜ ደግሞ እንደወጣት፣ አንዴ እንደ አሮጊት ሌላ 
ጊዜ ደግሞ እንደ ሽማግሌ እየቀያየረ ማቅረብ በመቻሉ 
የብዙዎችን ቀልብ በአጭርጊዜ ውስጥ መሳብ ችሏል። 

በተለይ ደግሞ ተስፋዬ የቀልድ ሥራዎቹን በተለያዩ 
መድረኮች ለሕዝብ በማቅረቡ የጥበብ ታዳሚያን 
እንደልባቸው ቀልድ እንዲኮመኩሙ አስችሏል። 
ከዚህ ባለፈ ተስፋዬ ሥራዎቹን በካሴት በማስቀዳት 
ጭምር ለአድማጭ እንዲቀርቡ አድርጓል። አድማጩም 
ሥራዎቹን ደጋግሞ በማድመጥ አጣጥሟቸዋል።  በዚህም 
ሰዎች ኮሜዲን በተለየ አንግል አይተውና ‹‹እንዲህም 
ዓይነት ቀልድ አለ እንዴ?›› ብለው ስቀዋል። 

የተስፋዬ ካሳ አስደማሚ የቀልድ ሥራዎቹ 
ታዳሚያንን ዘና ፈታ እያደረጉና በኮሜዲ ጥበብ አዲስ 
ቀለም እየጨመሩ ዛሬም ድረስ ተወዳጅነትን እንዳተረፉ 
ዘልቀዋል። ምንም እንኳን ጥቂት ቢሆኑም ከኮሜዲ 
ሥራው ጎንለጎን የዘፈናቸው ዘፈኖቹም ዘመን ተሻግረው 
ዛሬም ድረስ ይደመጣሉ።

የኮሜዲያን ተስፋዬ ካሳ የኮሜዲ ሥራዎች እንዳሉ 
በዛው ተቀራራቢ ዘመን የተከሰቱት ኮሜዲያን ደረጄ 
ኃይሌና ሀብቴ ምትኩም በራሳቸው የኩምክና ስልት ብቅ 

የህልውና ስጋት የገጠመው ኮሜዲ ጥበብ 

ብለዋል። ኮሜዲያኑ የራሳቸውን ለየት ያለ የቀልድ ሥራ 
በኢትዮጵያ ቴሌቪዥን ይዘው ከመምጣታቸው ባለፈ 
ሥራዎቻቸውን በቪዲዮ ካሴት በማስቀረፅ ለኮሜዲ 
ሥራ አድናቂዎች ይበልጥ መቅረብ ችለዋል። በዚህም 
በአድማጭ ተመልካች ዘንድ ከፍተኛ ተቀባይነትና 
ተወዳጅነት አግኝተዋል። ቀደም ሲል ጥበብ አፍቃሪው 
በጥበብ መድረኮች ብቻ የሚያየውን የኮሜዲ ሥራ 
በቴሌቪዥን መስኮት እንዲመለከትና እንዲዝናናም እድል 
ሰጥተዋል። 

ይህ ብቻ ሳይሆን ኮሜዲያኖቹ ሥራዎቻቸውን 
በተከታታይ በማቅረባቸው ቀደም ሲል የነበረውን የኮሜዲ 
ሥራ ድርቅ አርጥበዋል። የእነርሱን እግር የተከተሉት 
እነ ኮሜዲያን አስረስ በቀለ፣ ጥላሁን እልፍነህና ዳንኤል 
ቁንጮም በኮሜዲ ሥራዎቻቸው የራሳቸውን አሻራ 
አሳርፈዋል። 

በተለይ ከብሔራዊ ቲያትር የፈለቀውና በተወዛዋዥና 
በትያትር ትወና የጥበብ ሥራውን ‹‹ሀ›› ብሎ የጀመረው 
ኮሜዲያን ክበበው ገዳ በዘፈን እያዋዛ ያቀርባቸው የነበሩ 
የኮሜዲ ሥራዎች በአጭር ጊዜ ውስጥ የተመልካቹን ቀልብ 
በመሳብ በኮሜዲ ዘውግ አዲስ አብዮት አቀጣጥሏል። 
በዚሁ የኮሜዲ ሥራ ገፍቶበት በአጫጭር ድራማዎች 
የተለያዩ ቀልዶችን ለአድማጭ ተመልካች በማቅረብ 
ብዙዎችን አስፈግጓል።

ከዛም በኋላ እነ ኮሜዲያን ደምሴና ቤቴልሄም /
ዋኑሶች/ ፍልፍሉ፣ ምትኩ ፈንቴ/ሀኪም አድነው/ እና 
አሰፋ ተገኘ /ባሻ/ በራሳቸው የኮሜዲ ቀለም መጥተው 
በኢትዮጵያ የኮሜዲ ጥበብ  ዑደት እንዲቀጥል 
የራሳቸውን አሻራ አሳርፈዋል፤ እያሳረፉም ይገኛሉ። 

በጌጡ አየለና በነ ልመነህ ታደሰና አለባቸው ተካ 
የተጀመሩ የኮሜዲ ሥራዎች ከነሱ ዘመን ተሻግረው 
አሁንም ድረስ በተወዳጅነታቸውና በአዝናኝነታቸው 
ቀጥለዋል። ቀልድ አፍቃሪው አሁንም ድረስ በእነርሱ ሥራ 
ይዝናናል፤ ይደሰታል። እንዲህ እንዲህ እያለ የኢትዮጵያ 
ኮሜዲ ጥበብ በትውልድ ቅብብሎሽ ዛሬ ላይ ደርሷል።

የኮሜዲ ጥበብ አሁንም መልኩን ቀይሮ በአዳዲስ 
የአቀራረብ ስልት ለአድማጭ ተመልካች እየቀረበ ቢሆንም 
አዳዲስ ፈጠራዎችን ይዞ በመምጣትና የኅብረተሰቡን 
የልብ ትርታ በሚነካ መልኩ እየተሠራ ባለመሆኑ 
የህልውና አደጋ የተጋረጠበት ይመስላል። አሁን ላይ ልክ 
እንደከዚህ ቀደሙ ሁሉ ኅብረተሰቡን ማሳቅ አዳጋች 
እየሆነ መጥቷል። 

በርግጥ አሁንም አዳዲስና ወጣት ኮሜዲያን በተለየ 
አቀራረብ ሥራዎቻቸውን ለአድማጭ ተመልካች እያቀረቡ 
ይገኛሉ። አንዳንዶቹም ምስጋና ለቴክኖሎጂ ይግባውና 
በዩቲዩብና ቲክቶክ አጫጭር የኮሜዲ ሥራዎችን ሠርተው 
በመልቀቅ ለተመልካች ይበልጥ መቅረብ ችለዋል። 
ከዚህ ባለፈ በተለያዩ አጋጣሚዎች በሚዘጋጁ የስታንድ 
አፕ ኮሜዲ ፕሮግራሞች ሥራዎቻውን ለታዳሚያን 
በቀጥታ ያስተላልፋሉ። ከዚህ በፊት ከነበረው ሁኔታ 
ጋር ሲወዳደር ይህ ዘመን  የኮሜዲ ሥራን በተለያዩ 
አማራጮች ለአድማጭ ተመልካች ማድረስ ምንኛ ቀላል 
እንደሆነ ያሳያል። 

ዋናው ጥያቄ ግን አሁን ላይ ለኮሜዲ ሥራ 
የተፈጠረውን ምቹ ሁኔታና የቴክኖሎጂ አማራጭ 
ተጠቅመው ኮሜዲያን ይበልጥ አዝናኝና አስቂኝ 
ሥራዎችን ለሕዝብ ይዘው እየቀረቡ ነው ወይ? የሚለው 
ነው። ይህንን ጥያቄ ለመመለስ ቀደምት የኮሜዲ 
ሥራዎችን ማንሳቱ በቂ ነው። እንዲህ እንደልብ ቴክኖሎጂ 
ባልተስፋፋበትና አንድ ለእናቱ በነበረው የኢትዮጵያ 
ቴሌቪዥን እጅግ እዝናኝና ድንቅ የኮሜዲ ሥራዎች 
ይቀርቡ ነበር። ታዳሚያንም ጥርሳቸው እስኪነቃነቅ 
በሥራዎቹ ይስቁ፤ ይፈነድቁ ነበር።   

ዛሬስ? ዛሬ ቴክኖሎጂው አለ። የኮሜዲ ሥራዎች 
የሚቀርቡባቸው በርካታ የሚዲያ አማራጮች አሉ። 
ማህበራዊ ሚዲያዎችም የኮሜዲ ሥራዎችን በተለያየ 
መልኩ ለአድማጭ ተመልካች ለማቅረብ ምቹ ሁኔታን 
ይፈጥራሉ። አሁን ላይ ማኅበረሰቡ የደረሰበት የኢኮኖሚ፣ 
ማኅበራዊና ፖለቲካዊ ሁኔታም ተዝቆ የማያልቅ የኮሜዲ 
ሃሳቦችን ለማፍለቅ ያስችላል። ማህበረሰቡ የደረሰበት 
አሁናዊ የንቃት ደረጃም ፈጠራ የታከለበትና አዝናኝ 
የኮሜዲ ሥራ ለማፍለቅ ያስገድዳል።    

ይህ ሁሉ ሆኖ ሳለ ታዲያ አሁን ላይ የተፈጠረውን 
መልካም አጋጣሚ በመጠቀም በርካታ የኮሜዲ ሥራዎች 
ለሕዝቡ እየቀረቡ ነው ማለት አይቻልም። ጥቂቶች 
በተለያዩ ማኅበራዊ ሚዲያዎች አማካኝነት የኮሜዲ 
ሥራዎቻቸውን ለሕዝቡ ጀባ ቢሉም ካለው የሕዝብ ቁጥር 
ብዛት አንፃር የእነርሱ ሥራ ኢምንት ነው። በሥራዎቻውም 

በአብዛኛው ትንሽ ፈገግ የሚለው ከተሜው እንጂ በገጠር 
አካባቢ የሚኖረው ሕዝብ አይደለም። ምክንያቱም 
የኮሜዲ ሥራዎቻቸው ሁሉንም ያማከሉ አይደሉምና።   

በዚህ ጊዜ የኅብረተሰቡን የእለት ተእለት ህይወት 
የሚቃኙና ማኅበራዊ ህይወቱን የሚዳስሱ የኮሜዲ 
ሥራዎች በብዛት አይታዩም። ከዚህ ይልቅ በብዛት ፖለቲካ 
ላይ ያተኮሩና ነቆራ አዘል ቀልዶች ናቸው በየቦታው 
የሚደመጡት፤ የሚታዩት። በርግጥ ይህ ጊዜ ሀገሪቱ 
በተለያዩ የፖለቲካ እንቅስቃሴዎች ውስጥ ያለፈችበትና 
አሁንም ያለችበት ቢሆንም ከዚሁ ጎን ለጎን በሰዎች 
ኢኮኖሚያዊና ማኅበራዊ ጉዳዮች ላይ የሚያተኩሩ 
የኮሜዲ ሥራዎች እምብዛም አይታዩም።  

ፖለቲካ ኮሜዲ የሚሠራበት አንድ ዘውግ ቢሆንም 
በአሁኑ ጊዜ ፖለቲካ ላይ ተንተርሰው የሚሠሩ ቀልዶች 
በአብዛኛው ትኩረታቸው ፖለቲካዊ መልእክቱን 
ማስተላለፍ እንጂ በደምብ አስቆ ተገቢውን መልእክት 
ማስተላለፍ አይደለም። እንደውም አንዳንዶቹ የፖለቲካ 
ቀልዶች ችክ ያሉ ከመሆናቸው ቀልድነታቸው ተረስቶ 
የፖለቲካ ስብከት ሆነው ቁጭ ይላሉ። ሁሉም ግን እንዲህ 
አይነት ለዛ አላቸው ማለት አይደለም። በጣት የሚቆጠሩ 
ቢሆንም ለታዳሚያን ሳቅ እያጫሩ ፖለቲካዊ መልእክት 
የሚያስተላልፉ የኮሜዲ ሥራዎች አሉ። ለአብነትም የእነ 
በእውቀቱ ስዩምን፣ እሸቱ መለሰንና ተስፋሁን ከበደ/ፍራሽ 
አዳሽ/ የስታንዳፕ ኮሜዲ ሥራዎችን መጥቀስ ይቻላል። 
አሁን የመጣው ኮሜዲያን ምናለ ያረጋልም የዚሁ ዘውግ 
ተጠቃሽ ኮሜዲያን ነው። 

ሀበሻ ‹‹ፕራንክ›› በሚል በሰይፉ ፋንታሁንና 
በኢምሬሽኒስት /ድምፅና የሰውነት እንቅስቃሴ አስመሳይ/ 
ኮሜዲያን ‹‹ጃሚ›› ምን አልባትም ከአስር ዓመታት 
በፊት በታዲያስ አዲስ የሬዲዮ ፕሮግራም ተጀምሮ 
ብዙዎችን እንዳስፈገገ ይታወሳል። በፕራንክ /የመሸወድ/ 
ቀልድ ዘውግ ይህ ፕሮግራም በኢትዮጵያ ቀዳሚው 
እንደሆነ ይነገርለታል። እንዲህ ዓይነቱ የኮሜዲ ሥራም 
ዛሬ ላይ በዩቲዩብ፣ ፌስቡክና ቲክቶክ ፕራንክ ለሚሰሩ 
‹‹ኮሜዲያን›› በር ከፍቷል ማለት ይቻላል።  

ነገር ግን አሁን ላይ በቲክቶክና በዩቲዩብ የሚሠሩ 
የፕራንክ /ሽወዳ/ ኮሜዲ ሥራዎች ከማሳቅ ይልቅ 
የሚያስደነግጡና ምን አልባትን ከሀበሻ ወግና ባህል ትንሽ 
ወጣ ያሉ ናቸው። የኢትዮጵያውያን የሥነ ልቦናና ንቃተ 
ህሊና ደረጃን ያገናዘበም አይደለም። በእንዲህ አይነቱ 
የኮሜዲ ሥራ ብዙዎች ሲደነግጡ አለፍ ሲል ደግሞ 
ራሳቸውን ጭምር ሲስቱ ተመልክተናል። 

አሁን ደግሞ በቲክቶክ ቪዲዮ አራትና አምስት 
በመሆን ቀጥታ ገብተው የመቀጣጣት ጨዋታ የጀመሩም 
አሉ። ተጨዋቾች ይህን ያህል ይከፈልሃል በዱቄትና 
በዘይት ፊትህን ታጠብና መሰል ትእዛዞችን እንዲፈፅሙ 
የሚገደዱበት ጨዋታ መሆኑ ነው። በዚህ ጨዋታ 
የተባለውን ትእዛዝ የሚፈፅም ገንዘብ ይከፈለዋልና 
የተባለውን ይፈፅማል። በዚህ መሀል ሌላው ተመልካች 
ይዝናናል። እንግዲህ ይህም ቀልድ መሆኑ ነው። ለዛ 
የሌለው ቀልድ። 

ቴክኖሎጂው ብዙ ነገሮችን አምጥቷል። አብዛኛዎቹ 
የኢትዮጵያ ኮሜዲ ሥራዎችም በዚሁ ቴክኖሎጂ የተቃኙ 
ናቸው። አሁን ላይ የሚታዩ ብዙዎቹ የኮሜዲ ሥራዎችም 
ከውጭ ሀገር የተቀዱ እንጂ የኢትዮጵያን ነባራዊ ሁኔታ 
የተከተሉ አይደሉም። በኮሜዲ ሥራዎች ውስጥም 
አዳዲስ የፈጠራ ሃሳቦች አይንፀባረቁም። የሀገሪቱን 
ማኅበራዊ፣ ኢኮኖሚያዊና ፖለቲካዊ ሁናቴም በጥልቀት 
አይዳስሱም። 

ይህ ሲባል ‹‹ኮሜዲ ድሮ ቀረ›› ለማለት አይደለም። 
አሁንም ድንቅ የኮሜዲ ሥራዎችን ለአድማጭ ተመልካች 
እያቀረቡ ያሉ ኮሜዲያን አሉ። ግን ብዙ አይደሉም። 
አሁንም አዳዲስ ሃሳቦችን ይዘው ብቅ የሚሉና ተመልካች 
አድማጭን የሚያስፈግጉ ኮሜዲያን አሉ። ግን አንዴ 
ታይተው የሚጠፉ እንጂ የሚዘልቁ አይደሉም። 
ቴክኖሎጂውን በሚገባ ተጠቅመው ሥራዎቻውን 
ማቅረብ የተካኑ ኮሜዲያን አሉ። ግን ደግሞ ሥራቸው ለዛ 
ያጣና አንዳንዴም ከሀገራዊ ነባራዊ ሁኔታ ጋር የሚጣጣም 
አይደለም። ከዚህ ከዚህ አንፃር ነው እንግዲህ የኢትዮጵያ 
ኮሜዲ የህልውና ስጋት ገጥሞታል የምንለው!!          

እንግዳዘር ነጋ

ተስፋዬ ካሳ

ልዩ ልዩ
ማህበራዊ

ዓለም አቀፍ

ከተገዢነት ወደ ገዢነት የተቀየረ የሱስ ሕይወት
እየሩስ ተስፋዬ

በጋዜጣው ሪፖርተር 

የህንድ ዋና ከተማ ኒው ደልሂ ከ10 ቀናት በኋላ 
የቡድን 20 አባል ሀገራት ስብሰባን ለማስተናገድ ጉባዔው 
በዝንጀሮዎች እንዳይረበሽ እየተዘጋጀች ነው።

ከተማዋ እንግዶቿን ለመቀበል እያደረገችው ባለው 
ሽር ጉድ ውስጥ ለአንድ ጉዳይ የተለየ ትኩረት ሰጥታለች፤ 
ዝንጀሮዎችን ከመሰብሰቢያ አዳራሽ የማራቅ ዘመቻ። 
በከተማዋ የተለያዩ አቅጣጫዎች አስፈሪ የዝንጀሮ 
ምስሎች እና ቅርጾችን እያስቀመጠች ሲሆን፥ የእንስሳት 
ድምጽን የሚያስመስሉ የሰለጠኑ ሰዎችንም ለማሰማራት 
አቅዳለች ተብሏል።

በኒው ደልሂ ከ20 ሺህ በላይ ዝንጀሮዎች እንዳሉና 
በየዓመቱ በአማካይ ከአንድ ሺህ በላይ ሰዎች በዝንጀሮዎች 
እንደሚነከሱ የታይምስ ኦፍ ኢንዲያ ዘገባ ያሳያል። 
“ላንገርስ” የሚሰኙት ጥቁር ፊትና ረጅም ጭራ ያላቸው 

ኒው ደልሂ የቡድን 20 ጉባዔ በዝንጀሮዎች እንዳይረበሽ እየተዘጋጀች ነው

ዝንጀሮዎች ባህሪያቸው ቁጡ እና ሃይለኛ ናቸው።
በባለሙያዎች ቁጥጥር ካልተደረገባቸውም ጉዳት 

እንደሚያደርሱ የህንድ የዱር እንስሳት ጥበቃ ተቋም 
ይገልጻል። እናም ኒው ደልሂ ከፈረንጆቹ መስከረም 8 

እስከ 9/ 2023 የምታስተናግደው የቡድን 20 አባል 
ሀገራት ስብሰባ በዝንጀሮዎች እንዳይታወክ ከ30 በላይ 
የሰለጠኑ ባለሙያዎች በየሆቴልና ስብሰባ አዳራሹ 
ተመድበው ይሰራሉ ተብሏል።

የዝንጀሮዎቹን ድምጽ የሚያስመስሉት ባለሙያዎች 
ዝንጀሮዎቹ እንግዶቹን እንዳይረብሹ እንደሚያደርጉ 
ተገልጿል። ዝንጀሮዎቹ ምግብ ፍለጋ ወደ ስብሰባ 
አዳራሾች እና ሆቴሎች እንዳያንዣብቡም ከተማዋ 
በየሥፍራው የምግብ ማቅረቢያ እያዘጋጀች ነው ተብሏል።

ኒው ደልሂ በፈረንጆቹ 2014 የላንገርስ ድምጽ 
የሚያስመስሉና ወደ ፓርላማ እና ሌሎች ቢሮዎች 
እንዳይገቡ የሚያስፈራሩ 40 ባለሙያዎችን ቀጥራ ነበር። 
በ2010 የኮመንዌልዝ ጨዋታዎች በከተማዋ ሲደረግም 
አትሌቶች በእነዚህ ዝንጀሮዎች ጉዳት እንዳይደርስባቸው 
38 የሰለጠኑ ባለሙያዎችን ማሰማራቷን ቢቢሲ በዘገባው 
አስታውሷል።  

በጋዜጣው ሪፖርተር

የሩሲያ ባለስልጣናት ዩክሬን ያደረሰችው ነው ያሉት 
የድሮን ጥቃት በስድስት ግዛቶች መድረሱን ተናግረዋል።

ጥቃቱ ጦርነቱ ከተጀመረ ከ18 ወራት ወዲህ የተፈጸመ 
ትልቁ ነው ተብሏል። ሩሲያ ከእስቶኒያና ላቲቪያ ጋር 
በምትዋሰንበት በምዕራብ ፔስኮፍ ግዛት አየር ማረፊያን 
ድሮን የደበደበ ሲሆን፤ በጥቃቱ እሳት መፈጠሩ ተነግሯል። 

በዚህ ጥቃት አራት አውሮፕላኖች ጉዳት 
እንደደረሰባቸው የአደጋ ጊዜ ሠራተኞች ተናግረዋል። 
የግዛቱ አስተዳዳሪ በጥቃቱ ምክንያት የደረሰውን ጉዳት 
ለመመርመር በረራዎችን መሰረዛቸውን አስታውቀዋል።

የሩሲያ ስድስት ግዛቶች የድሮን ጥቃት ደረሰባቸው
በማህበራዊ የትስስር ገጾች የተለቀቁ ተንቀሳቃሽ 

ምስሎች እሳት እና ጭስ አሳይተዋል። የአካባቢው 
አስተዳደር በጥቃቱ የሞተ ሰው እንደሌለና እሳቱ በቁጥጥር 
ስር መዋሉን አስታውቋል። ፔስኮቭ በድሮን ጥቃቱ ጉዳት 
የደረሰበት ብቸኛው ግዛት መሆኑ ተነግሯል።

አንዳንድ መገናኛ ብዙኃን ከ10 እስከ 20 የሚሆኑ 
ድሮኖች ግዛቱን ሳያጠቁ አልቀረም ብሏል። የሩሲያ 
መከላከያ ሚኒስቴር የድሮን ጥቃቱ በሞስኮ ዙሪያ ጨምሮ 
በሌሎችም የሀገሪቱ አካባቢዎች መፈጸሙን ገልጿል። 
ሆኖም ድሮኖቹ ተመተው እንዲወድቁ መደረጉን 
ሚኒስቴሩ ጠቅሶ፤ ጉዳትና ሞት አልደረሰም ብሏል።

ብዙዎች የቅርብ ቤተሰባቸውን አርዓያ ያደርጋሉ። 
ዮናታን ሊዮን ግን አጎቱን በጥሩ መንገድ አልነበረም አርዓያ 
ያደረገው። እንደ አጎቱ ሲጋራ ለማጨስ በሰባት ዓመቱ 
ተለማምዶ እና የሱስ ደረጃውን ከፍ አድርጎ 22 ዓመታትን 
በሱስ ዓለም ውስጥ እንዲያሳልፍ ተገደደ። 

ገና በልጅነቱ የገዛው ሲጋራ ተገዢ አድርጎት ኖረ። 
እራሱን መንከባከብ ትቶ ሱሱን መንከባከብ ተያያዘው። 
ለራሱም ሳይሆን ከሰው በታች አደረገው። በጤናው ላይ 
ጉዳት ደረሰበት። የሚወዱት እና የሚያከብሩት ሰዎች 
እየራቁት መጡ። በወላጆቹም ‹‹ካሉት በታች፤ ከሞቱት 
በላይ ነህ›› አስባለው። ከሲጋራ እስከ ማሪዋና ያጨሰው 
ዮናታን የሱሱ ደረጃ ከፍ በማለቱ የእርካታው መጠን 
አለፈ። ቢራ እና ድራፍት ለእርሱ ምንም ሆኑ። ምርጫው 
የሀበሻ አረቄ ሆነ። ከእንቅልፉ ሲነሳ ስምንት መለኪያ 
አረቄ ካልጠጣ ያንቀጠቅጠው ጀመር፤ ራሱን መቆጣጠር 
ተሳነው። 

የገንዘብ ችግር የሌለበት ዮናታን ከ16 ዓመቱ ጀምሮ 
በሙዚቃ ዘዋሪነት (ዲጄ)ነት በተለያዩ የምሽት ክበቦች 
ተቀጥሮ በመሥራት ይከፈለዋል። ሥራው ብዙ ሰዎችን 
እንዲያገኝ ስለሚያስችለው ከብዙዎች ጋር ይጠጣል። 
በኢትዮጵያ በበርካታ ክልሎች ተዘዋውሮ ሠርቷል።

ለእርሱ ሱስ በሽታ መሆኑ ግንዛቤ አልነበረውም። አንድ 
ሕይወቱን ሊቀይር የሚችል አጋጣሚ ተፈጠረለት። ዮናታን 
ወደ የሚሠራበት የምሽት ቤት ሲያመራ ታክሲ ውስጥ አንድ 
ሰው ተጠየፈው። ለወትሮው ሲጠጣ ደፋር የሚሆነው 
ዮናታን ድፍረቱ  ከዳው። ‹‹ወድጄ እኮ አይደለም›› ሲል 
ችግሩንም ለተጠየፈው ሰው ማስረዳት ግድ ሆነበት።

የዮናታንን ችግር የሰማው ሰው የቅዱስ ጳውሎስ 
ሆስፒታል የሱስ ማገገሚያ ማዕከል እንዳለ እና ሄዶ 
እንዲታከም ይነግረዋል። በዚህም መሠረት በጠዋት 
እየተንቀጠቀጠ (በሱሱ ምክንያት) ወደ ሆስፒታሉ አቀና። 
ዶክተሩ ፊት እንደቀረበም ‹‹አድነኝ?›› የሚል ተማጽኖውን 
አቀረበ። ያለውን ነገር ሁሉ በግልጽ ተናገረ፤ የሕክምናውም 
ሂደት ተጀመረ። በፍጥነት ለውጥ አሳየ። ነገር ግን ‹‹ሁለት 
ወርህን ጨርሰህ ውጣ፤ አልያ ግን ያገረሽብሃል።›› ቢባል 
አልሰማ ብሎ ስድስት ቀናትን ብቻ ቆይቶ በፍቃዱ ፈርሞ 

ከማዕከሉ ወጣ። ከስድስት ወራት በኋላም ለመጠጣት 
ተወሰወሰ። ‹‹አልፎ አልፎ ምን ችግር አለው አንድ ቢራ 
ብጠጣ?›› በማለት አንድ ብሎ ጀመረ ‹‹ድገም። ድገም።›› 
አለው፤ ከሁለት ቢራ  የዘለለው ዮናታን ‹‹ለካ ተነፋፍቀን 
ነበር።›› በሚመስል ፤‹‹በቃ ዛሬ አምሽቼ ስዝናና ልደር ።›› 
እያለ የተወውን ሱስ በአዲስ መልክ ጀመረው።

እንደገና፣ ዳግመኛ ከሱሱ ለመዳን ፈለገ። ሁለተኛ ዕድል 
ለማግኘት ዶክተሮችን ተማጸነ፤ እነርሱም አላሳፈሩትም፤ 
እንዲገባ ፈቀዱለት። እርሱ ግን የተከለከለ ነገር አደረገ፤ 
ስልክ ደብቆ ገባ። ወደ ማዕከሉ በገባ በሰባተኛው ቀን አሜሪካ 
ኤምባሲ የሚሠራ ጓደኛው ደውሎ ወደ ሰሜን ሸዋ አንድ 
ሆስፒታል ላይ ጥሩ ክፍያ ሊያስገኝ የሚችል ሥራ እንዳገኘ 
ይነግረዋል። ለዶክተሯ የሁለት ቀናት ሥራ እንደገጠመው 
እና ሠርቶ እንደሚመለስ ቢናገርም አልተፈቀደለትም። 
ለሁለተኛ ጊዜ አሁንም አልፈልግም ብሎ ወጣ፤ በወጣበት 
ቀን ያቋረጠውን ሱስ ለሦስተኛ ጊዜ አደረገው፤ ሱሱም 

የበለጠ አገረሸበት። በድጋሚ ደም መትፋት ጀመረ።
‹‹በቃ መሞቴ ነው። አድኑኝ።›› ብሎ በተደጋጋሚ ወደ 

ማገገሚያ ማዕከሉ የገባው ዮናታን፤ በከባድ ልመና እና 
ውትወታ እንዲሁም ከሱስ ሲላቀቅ በዚህ ሥራ መሰማራት 
ፍላጎት እንዳለው ገልጾ በከባድ ማስጠንቀቂያ ተፈቀደለት። 
እስከ ዛሬ በሰዎች ግፊት እና ሰዎችን ለማስደሰት ሲል 
እንዳደረገውም ተረዳ። በዚህ ወቅት ሱስ በሽታ መሆኑን 
በሚገባ አውቆ ማድረግ ያለበትን ሁሉ አደረገ።

ዛሬ ዮናታን የ“ጉድ ላክ የሱስ ማገገሚያ እና ስልጠና 
ማዕከል” ግብረ ሰናይ ድርጅት መሥራችና ዋና ሥራ 
አስኪያጅ ነው። ትናንት ሱሰኛ የነበረው፤ ትናንት ደም 
ሲተፋ የነበረው እርሱ ከሞት ተርፎ ለብዙዎች እየደረሰ 
እና ለወደፊት ብዙ እንደሚሠራ እድል ስለተፈጠረለት 
‹‹እድለኛው ዮናታን›› ብለው ሲጠሩት ደስ ይለዋል። 

የጫት፣ የሲጋራ፣ የመጠጥ እና የአደንዛዥ ዕጽ 
ሱስ ያለባቸውን ሰዎች በቁጣ እና በምክር ብቻ ማዳን 

እንደማይቻል በመረዳቱ እንደ ጓደኛ በመቅረብ ብዙዎችን 
ከሱስ እንዲወጡ ለማድረግ እየሠራ ይገኛል። በተለያዩ 
ሱሶች  ውስጥ ያሉትን ሰዎች  በማግኘት ልምድ ከማካፈል 
ባሻገር የስብዕና ግንባታ ስልጠናን ጨምሮ የተለያዩ 
ስልጠናዎችን እንዲያገኙ እያደረገ ነው። ከሱሰኝነት 
ወጥተው የስኬት ደረጃ ላይ የደረሱ ሰዎችን በመጋበዝ 
ተሞክሯቸውን እንዲያካፍሉ ያደርጋል።

ሁለት ጊዜ ሱሱ ያገረሸበት ዮናታን ‹‹ለምን ያገረሻል? 
ብዬ ሳስብ ለካ ራዕይ አልነበረኝም። አሁን ግን ራዕይ አለኝ። 
ለምን እንደሚያገረሽ? እንዴት ከሱስ እንደሚወጣ ልምዴን 
ባካፍል ብዬ በመገናኛ ብዙኃን እና በየትምህርት ቤቱ 
በመሄድ ራሴን አስተዋወኩ።››  ይላል። ዛሬ ላይም ሰዎች 
እርዳታውን ፈልገው እንደሚመጡ ይናገራል።

በእርሱ ምክንያት እስካሁን 2መቶ 55 ልጆች ከሱስ 
ሊድኑ ችለዋል። መዳን የማይፈልግ ሰው የለምና ሀገራችንን 
ከሱስ ነጻ የማድረግ ውጥን አለው። በዚህም ግምቱ አምስት 
ሚሊዮን ብር የሚፈጅ 20 ሰዎችን ማስተናገድ የሚችል 
የማገገሚያ ማዕከል ለመክፈት በእንቅስቃሴ ላይ ይገኛል። 
መንግሥት ማዕከሉ እንዲከፈት ፍላጎቱ ቢኖረውም በጀት 
እንደሌለው የገለጸላቸው መሆኑን በማውሳት፤ ቢያንስ 
እያንዳንዱ ሰው አንድ ሱሰኛ ሰው ያውቃልና ሁሉም ሰው 
የድርሻውን ድጋፍ እንዲያደርግ ይጠይቃል።

ዛሬ ላይ አደንዛዥ እጾች በመጠንም በዓይነትም 
በዝተዋል። ከልክ በላይ ደስታን የሚሰጡ እጾችን 
መጠቀምም በተማሪዎች ዘንድ ተበራክቷል። ችግሩ የብዙ 
ቤት ችግር ሆኗል። ለመተው ግን ውሳኔ ይፈልጋል። 
ሰዎች ከሱስ ለመላቀቅ አምነውበት ሲሆን ውጤታማ 
ይሆናል። ይህ ሳይሆን ሲቀር ግን እንደ እስር ቤት ያዩታል። 
እድለኛው ሰው አሁን ላይ ደስተኛ ነው። ሌሎች ድነው 
እና ከሱስ ተላቀው፤ ገዢ እንጂ ተገዢ አለመሆን ደረጃ ላይ 
ደርሰው ሲመለከት ኩራት ይሰማዋል። ‹‹ሱስ ብዙ ነገሮችን 
አሳጥቶኛል። እግዚአብሔር ሊያስተምር ሲፈልግ በፈተና 
መካከል ያሳልፋል። ብዙ የዓለማችን ተጽዕኖ ፈጣሪ ሰዎች 
ወድቀው ተነስተዋል። እንኳን አልሞትኩ። የሞተ ብቻ ነው 
መፍትሔ የሌለው። እኔ ተምሬበታለሁ›› ይላል። 

ወደፊት ብዙ ሥራዎች የሚጠብቁት ዮናታን፤ ሱሰኝነት 
የሁሉም ጓዳ ውስጥ ያለ ችግር መሆኑን በመገንዘብ ሁሉም 
በቻለው መጠን ድጋፍ እንዲያደርግ ጠይቋል።    

እድለኛው ዮናታን ሊዮን

ስፖርት
ቦጋለ አበበ

ባለፉት ሁለት ሳምንታት በዩጋንዳ አስተናጋጅነት 
በተካሄደው የምሥራቅና መካከለኛው አፍሪካ (ሴካፋ) 
የሴቶች ቻምፒዮንስ ሊግ ውድድር የኢትዮጵያ ንግድ 
ባንክ ለሁለተኛ ጊዜ ፍፃሜ ደርሶ ዋንጫ ማንሳት 
ሳይችል ቀርቷል። የኢትዮጵያ ንግድ ባንክ ትናንት 
በፍፃሜ ጨዋታ ከታንዛኒያው ጄቲኬ ኩዊንስ ጋር 
የተፋለመ ሲሆን በመለያ ምት 5ለ4 ተሸንፏል። 

ሁለቱ ቡድኖች በመደበኛው የጨዋታ ጊዜ 0ለ0 
በሆነ ውጤት በማጠናቀቃቸው ተጨማሪ ሰላሳ ደቂቃ 
የተፋለሙ ሲሆን በጭማሪው ሰዓትም ኳስና መረብ 
ማገናኘት አልቻሉም። በዚህም ቻምፒዮኑን ለመለየት 
ጨዋታው ወደ መለያ ምት አምርቷል። 

ንግድ ባንክ በመደበኛውም ይሁን በተጨማሪ 
ደቂቃው ፍልሚያ ኳስ ተቆጣጥሮ በመጫወት 
የበላይነት ነበራቸው። ያምሆኖ ያገኙትን ተደጋጋሚ 
ለጎል የቀረበ ዕድል ኳስና መረብ ማገናኘት 
ባለመቻላቸው አሳዛኝ ተሸናፊ ሆነዋል። 

በአሰልጣኝ ብርሃኑ ግዛው የሚመራው ኢትዮጵያ 
ንግድ ባንክ ይህንን ዋንጫ ቢያነሳ ኖሮ ለመጀመሪያ ጊዜ 
ኮትዲቯር በምታዘጋጀው የካፍ የሴቶች ቻምፒዮንስ 
ሊግ ውድድር ላይ ኢትዮጵያን መወከል ይችሉ 
ነበር። ይህ ባለመሳካቱ የውድድሩ ቻምፒዮን ጄቲኬ 
ኩዊንስ በአፍሪካ መድረክ ታንዛኒያን ወክሎ የሚሳተፍ 
ይሆናል።

የኢትዮጵያ ንግድ ባንክ ሴቶች ቡድን በዘንድሮው 
የሴካፋ ቻምፒዮንስሊግ ውድድር ለፍፃሜ ሲደርስ 

በየጨዋታዎቹ አስደናቂ ብቃት በማሳየት አድናቆት 
አግኝቷል። በውድድሩ ሦስት ጨዋታዎችን አሸንፎ 
በአንዱ ብቻ አቻ ተለያይቷል። የጅቡቲውን ኤፍ 
ኤዲ 8ለ0 በማሸነፍ ውድድሩን የጀመረው ንግድ 
ባንክ በሜዳና በደጋፊው ፊት ከተጫወተው ካምፓላ 
ኩዊንስ ጋር 1ለ1 ተለያይቷል። የደቡብ ሱዳኑን ዬይ 
ጆይንት ስታርስን ደግሞ 4ለ0 በመርታት በአስር 
ነጥብ ወደ ግማሽ ፍፃሜ ተቀላቅሏል። በግማሽ 
ፍፃሜው ፍልሚያም የአምናውን የውድድሩ ቻምፒዮን 
የኬንያው ቪጋ ኩዊንስ የገጠመው ኢትዮጵያ ንግድ 
ባንክ በሙሉ ሰዓት ውጤት በሎዛ አበራ ግብ አንድ 
አቻ ከተለያየ በኋላ በጭማሪ ደቂቃ በተገኘው የአረጋሽ 

ካልሳ ጎል በማሸነፍ የፍፃሜው ተፋላሚ ሆኗል። ይህም 
በውድድሩ የሦስት አመት ታሪክ በተከታታይ ለፍፃሜ 
የቀረበ የመጀመሪያው ክለብ አድርጎታል። 

ንግድ ባንክ ዘንድሮ በግማሽ ፍፃሜው ፍልሚያ 
የገጠመው ቪጋ ኩዊንስ ባለፈው ውድድር ኬንያ 
ላይ በሜዳውና በደጋፊው ፊት በፍፃሜ የገጠመው 
ቡድን ነው። በዚያ ፍፃሜ ፍልሚያም ግልፅ በሆነ 
የዳኝነት በደል ንግድ ባንክ ዋንጫ ማጣቱ ይታወቃል። 
ዘንድሮ ግን ንግድ ባንክ ቪጋ ኩዊንስን ከፍፃሜ 
አስቀርቶ ቁጭቱን ተወጥቷል። በጨዋታውም 
የቡድኑ አምበል እና የውድድሩ ድምቀት የሆነችው 
ሎዛ አበራ የሠራችው አዲስ ታሪክ በሴቶች እግር ኳስ 

ላይ የሚዘነጋ አይሆንም። በተመሳሳይ የኢትዮጵያ 
ንግድ ባንክን የማሸነፊያ ግሩም ግብ ያስቆጠረችው 
አረጋሽ ካልሳ በውድድሩ ከተቆጠሩ ግቦች አስገራሚ 
እንዲሁም ከፍተኛ አድናቆትን ያተረፈች ግብ 
ነበረች። የዩጋንዳው ክለብ ካምፓላ ኩዊንስ ተጫዋች 
የሆነችው ፋዚላ ኢክዋፑት ስምንት ግቦች በማስቆጠር 
ኮከብ ግብ አግቢ ሆና ያጠናቀቀች ሲሆን ሎዛ አበራ 
አምስት ግቦችን በማስቆጠር ሁለተኛ ሆናለች። ሎዛ 
በዛሬው ጨዋታ ያገኘቻቸውን በርካታ ያለቀላቸው 
የግብ ዕድሎች ተጠቅማ ቢሆን ኖሮ ከዩጋንዳዊቷ 
እኩል ወይም የበለጠ ግብ አስቆጣሪ ሆና የማጠናቀቅ 
ዕድል ነበራት።

ሦስተኛው የካፍ የቻምፒዮንስ ሊግ በኮትዲቭዋር 
አቢጃን ኅዳር 2016 ይካሄዳል። በውድድሩ ላይ 
ለመሳተፍ በአምስት ዞኖች 36 ክለቦች የማጣሪያ 
ጨዋታቸውን ያደርጋሉ። የምሥራቅ እና መካከለኛው 
አፍሪካ (ሴካፋ) ከዞኖቹ መካከል አንዱ ሲሆን በዚህ 
ዞን ኢትዮጵያን ወክሎ የተሳተፈው የኢትዮጵያ 
ንግድ ባንክ ሴቶች ክለብን ጨምሮ ዘጠኝ ክለቦች 
የቻምፒዮንስ ሊጉ ቦታውን ለማግኘት ተፋልመዋል፡፡

የኢትዮጵያ ንግድ ባንክ የሴቶች እግር ኳስ 
ቡድን ከዚህ ቀደም በኬንያ እና ታንዛንያ በተካሄዱ 
የካፍ የሴቶች ቻምፒዮንስ ሊግ የማጣሪያ ውድድሮች 
በቅደም ተከትል ሁለተኛ እና ሦስተኛ ደረጃን ይዞ 
ማጠናቀቁ የሚታወስ ሲሆን፣ በማጣሪያ ውድድሩ 
ተሳታፊ የሆነው የ2015 ዓ.ም የኢትዮጵያ ሴቶች 
ፕሪሚየር ሊግ አሸናፊ መሆኑን ተከትሎ ነው።

የንግድ ባንክ ሴቶች የሚያስቆጭ የሴካፋ ፍፃሜ ሽንፈት 

የኢትዮጵያ ንግድ ባንክ ሴቶች ቡድን በሴካፋ ቻምፒዮንስሊግ ሁለቴ ለፍፃሜ ቀርቦ ዋንጫ ማንሳት አልቻለም፣

በኦሮሚያ ክልል በጅማ ዞን የማና ወረዳ ገ/ጽ/ቤት በወረዳው ለሚገኙ የመንግስት 
መሥሪያቤቶች ለ2016 ዓ.ም የበጀት ዓመት የሚያስፈልጉ፡- የመኪና እቃ መለዋወጫ 
የተለያዩ የምግብ አይነቶች እና ግብአቶች የግሬደር ጎማዎችን በግልጽ ጨረታ አወዳድሮ 
መግዛት ይፈልጋል፡፡ በዚህም መሰረት ከዚህ በታች የተዘረዘሩትን መስፈርቶች እና 
ግዴታዎችን የምታሟሉ ተጫራቾች መወዳደር የምትችሉ መሆኑን እንገልፃለን፡፡
የተጫራቾች መስፈርት/ግደታዎች፡-
1. ጥራት ያላቸውን እቃዎች ማቅረብ የሚችሉ እና በዘርፉ ህጋዊ የንግድ ሥራ ፈቃድ 

ያላቸው፡፡
2. በመንግሥት ጨረታዎች መሳተፍ የሚያስችል የምዝገባ ምስክር ወረቀት አግባብ 

ካለው ሕጋዊ አካል ማቅረብ የሚችሉ፡፡
3. የኦሮሚያ ክልላዊ መንግሥት የግዢ ደምብ እና መመሪያ የሚያከብር::
4. የ2015 ዓ.ም ግብር የከፈሉ እና የ2016 ዓ.ም የታደሰ የንግድ ፈቃድ እና ንግድ ምዝገባ 

ፍቃድ ያላቸው: የ2015ዓ.ም ግብር ያልከፈሉ እና ለ 2016 ንግድ ፈቃዳቸውን ያላደሱ 
ከሆነ ከገቢ/ጽ/ቤት ህጋዊ ማስረጃ ማቅረብ አለባቸው፡፡

5. የግብር ከፋይ መለያ ቁጥር (TIN) ያላቸው
6. የተጨማሪ እሴት ታክስ (VAT) ተመዝጋቢ መሆኑን የሚያሳይ ምስክር ወረቀት ማቅረብ 

የሚችል እና የመጨረሻውን ወር የተጨማሪ እሴት ታክስ (VAT) ያወራረደበት 
ማስረጃ ማቅረብ የሚችል::

7. የጨረታ ማስከበሪያ ዋጋ ለእያንዳንዳቸው 5000 (አምስት ሺ ብር) በባንክ በተረጋገጠ 
CPO ማስያዝ የሚችል ወይም ከተደራጁ ከአንድ ዓመት በታች መሆኑን የሚገልጽ 
ድጋፍ ደብዳቤ ካደራጃቸዉ የመንግሥት አካል ህጋዊ ዋስትና ማቅረብ የሚችል፡፡

8. አሸናፊው ድርጅት ውል ከመፈራረሙ በፊት የሚገዙ እቃዎችን ናሙና በድርጅቱ 
ማህተም አስደግፈው ማቅረብ የሚችል፡፡

9. የጨረታው ዝርዝር ሰነድ የማይመለስ ብር 200 (ሁለት መቶ ብር) በመክፈል ከማ/

ወ/ገ/ባ/ጽ/ቤት መግዛት የሚችል፡፡
10. ተጫራቾች ማስታወቂያው በጋዜጣ ከወጣበት ቀን ጀምሮ ለተከታታይ 15 የሥራ 

ቀናት የጨረታ ሰነዱን ገዝቶ ማስገባት ይቻላል፡፡
11. ተጫራቾች የሚወዳደሩበትን ዋጋ በጨረታ ሰነዱ ላይ በመሙላት ኦርጅናል እና 

ኮፒውን ለየብቻው በሰም በታሸገ ኤንቨሎፕ በማድረግ ሙሉ አድራሻቸውን እና 
የድርጅቱን ስም በመጥቀስ በ12/1/2016 ዓ.ም 4፡00 ሰዓት በተዘጋጀው ሳጥን ውስጥ 
ማስገባት ይኖርበታል፡፡ የጨረታው የመክፈቻ ቀን የእረፍት ወይም በአል ከሆነ 
በሚቀጥለው የሥራ ቀን ይሆናል::

12. ጨረታው በተባለበት ቀን እና ሰዓት ገብቶ ካለቀ በኋላ በ4:00 ሰዓት ታሽጎ ተጫራቾች 
ወይም ሕጋዊ ወኪሎቻቸው በተገኙበት በ4:30 ሰዓት በማ/ወረዳ ገ/ጽ/ቤት  
ይከፈታል፡፡

13. አሸናፊ ተጫራቾች ከጽ/ቤቱ ጋር ውል መፈራረም የሚችሉ እና የውል ማስከበሪያ 
ያሸነፈበትን ዋጋ 10% በቼክ ማስያዝ የሚችል መሆን አለበት

14. አሸናፊው የተገዙ እቃዎችን ለማና ወረዳ ገ/ጽ/ቤት ንብረት ክፍል ሙሉ በሙሉ በራሱ 
ወጪ ማቅረብ ይኖርበታል

15. የጨረታ ሳጥን ከታሸገ በኋላ የሚመጡ ሰነዶች ተቀባይነት የላቸውም፡፡
16. ተጫራቾች በሚያቀርቡት ነጠላ ዋጋ ላይ ስርዝ ድልዝ እና የማይነበቡ ነገር ሊኖር 

አይገባም ::
17. ተጫራቾች የሚያቀርቡት ነጠላ ዋጋ የተጨማሪ እሴት ታክስ (VAT) የሚጨምር 

ወይም የማይጨምር መሆኑ በግልጽ ተለይቶ ሊቀመጥ ይገባል፡፡
18. ጽ/ቤቱ የተሻለ አማራጭ ካገኘ መሉ በሙሉ ወይም በከፊል ጨረታውን የመሰረዝ 

መብቱ የተጠበቀ ነው፡፡
ለተጨማሪ መረጃ  0472260016/0472260145 ይደውሉ

ግልጽ የጨረታ ማስታወቂያ

በጅማ ዞን የማና ወረዳ ገ/ጽ/ቤት

